
MINISTER’S SECRETARIAT  AND INTERNAL AFFAIRS 
TRAFFICKING IN PERSONS 
 
MR SPEAKER 
Bonzour tou Manm Onorab.  Bonzour nou personnel Sekretarya ki 
prezan.  Chère telespektater e oditer byenveni pou zwenn nou pou 
zwenn nou pou en nouvo sesyon travay.   
 Nou pe kontinyen avek Appropriation Bill Committee Stage.  E 
ozordi nou annan bann Departman ki konekte avek Minister Zafer 
Entern.  Nou a pas dan Staz Komite Sergeant e Madanm Raporter i 
ava apel Minis e son delegasyon.   
 Bon bonzour Mr Errol Fonseka Minis pou Zafer Entern e avek 
li nou annan plezir pou welcome Madanm Ina Laporte Director 
Trafficking in Persons dan sa Minister e Madanm Lina Bodombo-
James son Financial Controller.  Lo kote Minister Finans mersi ankor 
pou zwenn nou Ms Irene Croisee Controller General e Ms Noella Vinda 
Acting Director Public Management.  Bon nou’n pare pou konmanse e 
nou lo Office of the Minister for Internal Affairs e seksyon Trafficking 
in Persons.   
 E sa i lo paz 252 ziska 257 pou en total R13milyon 731mil.  Nou 
pou pran sa, sa de seksyon premye apre nou a pas lo en lot Minis ou 
a konmans avek ou Bidze pou sa seksyon silvouple.   
 
MINISTER ERROL FONSEKA 



Mersi Mr Speaker.  Bonzour Mr Speaker.  Bonzour Leader of 
Government Business, Leader Lopozisyon, Deputy Speaker, tou 
Manm Lasanble e tou dimoun a lekout pou nou prezantasyon Bidze 
bomaten.   
 Mr Speaker ou pe demann mon zis lo TIP pou lenstan? 
 
MR SPEAKER 
Nou pe fer Office of the Minister e Trafficking in Persons. 
 
MINISTER ERROL FONSEKA 
Ok. 
 
MR SPEAKER 
252 ziska 257. 
 
MINISTER ERROL FONSEKA 
Mersi Mr Speaker.  Mon konpran ou alor.  Bidze pou Minister Internal 
Affairs i en Bidze ki’n ganny allocate a R13.6milyon ki fer en 
logmantasyon 8poursan  -1.03poursan milyon baze lo nou revised 
Budget.   
 Sa Bidze i ganny break i ganny kase ant nou wages and salaries 
a 7milyon - 7.1 goods and services 6.4 ki fer nou total 13.6milyon.  
Mr Speaker bann variances lo la mon pa pou al liste tousala.   
 Me selman i annan shortfall reduction lo serten areas parey dan 
nou materials and supplies e dan other goods and services.  E serten 
increase lo bann lezot item parey wages and salaries, office expenses, 
transportation and travel cost.   
 E mon a les bann Manm Lasanble demann mon bann kestyon 
lo la.   
 
MR SPEAKER 
Mersi. 
 
MINISTER ERROL FONSEKA 
Mersi Mr Speaker. 
 
MR SPEAKER 



Mersi.  Nou kapab konmanse.  Nou annan en schedule vreman sarze, 
so self descipline silvouple.  Manm ki anvi demann kestyon lo sa parti 
Bidze?  
 Sorry en klarifikasyon wi Onorab vitman.   
 
HON EGBERT AGLAE 
Mr Speaker bonzour.  Minis ek ou panel bonzour.  Anba sa vot 
Internal Affairs office, i annan de progranm tou si nou pou pran li sa 
Regional Center for Internal Cordination, akoz i dan detay avek sa 
Regional Fusion and Law Enforcement Center for Safety  at Sea.   
 Eski nou pou pran li ansanm, vi ki anba sa vot lofis Internal 
Affairs?   
 
MR SPEAKER 
Wi.  Lo mon progranm i annan Regional Maritime Bodies Security for 
Security ki nou pou pran apre, akoz nou pou sanz delegasyon en pti 
gin.  Annou fer sa de seksyon apre nou ava al lo sa enn.   
 Byen si nou napa okenn kestyon lo sa seksyon.  Ou annan 
kestyon.  Wi Onorab Pillay ou kapab konmanse.  Personn lot pa 
Ankor lev lanmen a wi mon’n war Onorab Woodcock in lev lanmen.   
 Ok Onorab Woodcock ou kapab konmanse.  Onorab Pillay ou 
pe mon met ou non apre.  Wi Onorab Woodcock.   
 
HON WAVEL WOODCOCK 
Mersi Mr Speaker.  Mersi Mr Speaker.  Bonzour Minis ek ou lekip.  
Mon kestyon i lo progranm 3 Human Trafficking Control Services.  
Annefe mon war en rediksyon ;- 2021 ti mil R1.3milyon.  In redwir 
pou vin selman R1milyon sa lannen.  Me selman  mwan, mon 
konsern se ki dan lepase nou ti lo Tier 2 watchlist me nou’n improve 
nou’n ariv lo, lo Tier 2 me selman mon kestyon i still lo Tier 2  i annan 
en pe travay pou nou fer pou nou amelyor nou pozisyon lo sa Human 
Trafficking Index.   
 Alor mon kestyon ki mon pe demande se, eski sa Bidze ki zot in 
gannyen i ase pou zot kontinyen sa bann travay ki zot in konmanse, 
akoz i annan improvement?   
 Me selman nou espekte ki nou ankor improve nou pozisyon ki 
nou ete ozordi.  Mersi.  
 
MR SPEAKER 



Mersi.  Wi Minis.  Minis diriz ou delegasyon zis sa ki pou reponn 
kestyon zis sinyal mwan lev lanmen silvouple.  Minis lekel ki pou 
pran ou?  Yes ou’n pare. 
 
MINISTER ERROL FONSEKA 
Yes Mr Speaker mon a pran sa pou konmanse apre petet apre mon a 
donn ek Madanm Laporte.  Wi Onorab Woodcock.  TIP dan sa pti 
moman nou’n sorti lo Tier 3  watchlist e nou’n ariv lo Tier 2 ki  en 
gran akonplisman pou pei sa.   
 Parey zot konnen TIP i the modern slavery si oule.  E nou pe 
pran sa o serye, e sanmenm sa lo sa Bidze ozordi zot pou war en item 
direkteman ki’n ganny allocate pou sa.   
 Nou’n fer plizyer louvraz lo la dan sa lannen si oule.  Nou  annan 
shelter de new shelter ki anmars.  Reintergration of victims.  Nou’n set 
special task force pou deal ek sa bann sityasyon.   
 Nou’ n etabli en fason pou bann viktim kapab register e i annan 
en lalis spesyal zot kapab telefonnen.  Nou’n fer diferan training ek 
UNODC.  Nou annan nou National Action Plan 2022 ki’n pare.   
 E diferan Korperasyon with the European Commission e ki’n 
fund plizyer capacity building.  E pou top tousala, mon annan gran 

plezir pou averti ki the US Embassy State Department in nominate 
nou TIP Director for the International Women Award of Courage.  Ki 
vreman en gran zafer ki nou’n achieve lo TIP.   
 So lo kestyon Bidze pou lenstan nou Bidze tou sa bann zafer 
nou ti a pe fer ek en pti gin Bidze la nou’n allocate dan special Bidze, 
e nou pou pran li mannyer i ete e akoz nou annan plizyer louvraz nou 
pe fer.  E mon krwar i sifizan.  Lot lannen nou a regete si nou bezwen 
plis ki sa.  Mersi Mr Speaker. 
 
MR SPEAKER 
Thank you Minister.  Mon a pran kestyon Onorab Vidot. 
 
HON AUDREY VIDOT 
Mersi Mr Chair.  Bonzour Minis ek ou delegasyon, tou Manm Onorab.  
En bonzour spesyal zabitan Roche Caiman.  Minister mon ti oule 

konnen mon rapel letan ou ti fer ou stetment an referans avek human 
trafficking, ou ti fer resorti ki zot pou annan bann sansibilizasyon an 
term lo sa size.   



 Mon ti a kontan konnen ki poursantaz dan sa Bidze 2022 zot in 
mete, zisteman pou sa bout sansibilizasyon.  Akoz mon’n war i annan 
en rediksyon dan zot Bidze lo kote human trafficking.   
 Eski sa pa pou apard ki sa bout laspe, eski sa pa pou vin en 
kontrent pou zot an referans lo progranm 3 lo human trafficking?  
Thank you. 
 
MR SPEAKER 
Mersi Onorab.  Minis. 
 
MINISTER ERROL FONSEKA 
Mersi Manm Onorab pou sa kestyon.  In fact mon a pas ek Mrs Ina 
Laporte akoz li i vreman the front person lo TIP ki kapab eksplik 
egzakteman sa bann progranm kot i sorti.  Mersi Mr Speaker. 
 
MR SPEAKER 
Mersi.  Ms Laporte 
 
DIRECTOR INA LAPORTE 
Bonzour Mr Speaker.  Bonzour tou Manm Lasanble e piblik a lekout.  
Konsernan rediksyon Bidze Trafficking in Persons, i annan en 
rediksyon akoz ou pou war ki TIP Secretariat i baze dan Minister’s 
Secretariat.   
 Alor bann utilities for example in ganny koupe.  Office rent in 
ganny koupe e nou servi as one.  Ou pou war konsernan awareness 
programme son Bidze i ankor la parey i ti ete lannen pase akoz sa i 
enportan.   
 Me kwa ki nou’n koupe se ki nou’n redwir par egzanp food 
provision pou bann viktim akoz ler nou’n fer kalkilasyon ki ti R3ekek 
mil la in redwir by a 195thousand.   
 Nou’n byen kalkile ki ou war sa rediksyon. sa Bidze avan wi i ti 
pli gro 1.3milyon apepre.  E mon satisfe ki nou’n bidzet li byen pou 
nou kapab fer tou sa ki nou bezwen fer.   
  
 (Off-Mic) 
 
DIRECTOR TRAFFICKING IN PERSONS INA LAPORTE 
Konsernan training, training programme or sensitisation training?  Ok 
konsernan sensitisation son Bidze i la.  Ou pou war i anba bann zafer 



advert e sa ki kontinyen menm la dan letan Christmas nou pe launch 
en TV advert sirtou dan bann letan koumsa.  E yeah nou annan ase 
larzan pou kouver nou training.  Thank you. 
 
MR SPEAKER 
Thank you Ms Laporte.  Nou a pran Onorab Pillay. 
 
HON SEBASTIEN PILLAY 
Mersi Mr Chairman.  Bonzour e bonzour tou dimoun ki a lekout.  
Bonzour Minis ek ou delegasyon.  Mr Chairman mon ti a kontan 
ganny en klarifikasyon avek Minis regarding  son Bidze.   
 Apard sa de lezot progranm ki nou pe pran apre ou Bidze ou 
annan sa Minister Support Services.  E la ki nou’n ganny enformen 
par Ms Laporte TIP i osi form part of the usage of serten fasilite ki 
annan anba ou lofis.  Ok?  
 So premyerman anba ou lofis mon ti a kontan klarifye en 
keksoz.  Regarding rol ki (TIP) i bezwen zwe anba ou lofis.  So basically 
bann staff ki pe fer travay pou TIP, bann staff Minister’s Secretariat 
the way I understand it.   
 Me anba pli ba nou annan en Kod ki  koz lo Human Trafficking 
Control Services.  Eski sa Bidze osi i anba i tonm anba purview 
Minsiter’s office oubyen i annan son prop dedicated Executive Officer 
ki the Minister is responsible for?  Sa i mon premye kestyon.   
 Prezan mon dezyenm kestyon ler nou regard sa Human 
Trafficking Control Services akoz sa i en keksoz ki’n kontinyen 
souleve.   
 Nou osi war konponan pou rent R202mil pou rent.  Mon ti a 
kontan konnen what this entails, akoz i tonm anba programme 3 
Human Trafficking Control Services?   
 Unless i annan en lot fason ki keksoz i ganny aranze selman sa 
ki mon pe konpran, eski mon kapab ganny klarifikasyon Mr 
Chairman.  Mersi.   
 
MR SPEAKER 
Thank you.  Panel pare.   
 
MINISTER ERROL FONSEKA 



Mersi Mr Speaker.  Mersi Manm Onorab.  Mon pe sey reponn ou 
kestyon akoz sa Human Trafficking Control Services the allocation 
budget pou sa i 1million.   
 E i Sekretarya zis pou eksplik en pe keksoz lo la.  Sekretarya is 
the point person lo la, me selman sa bann training ki ganny fer, i 
annan en kantite kolaborasyon ek lezot lenstitisyon ;- par egzanp 
Lapolis, Nurses, School Teachers.   
 So  i pa sa Sekretarya li menm ki’n neseserman fer tou sa bann 
louvraz.  Social affairs par egzanp.  Mon pa konnen si mon pe reponn 
ou kestyon dan sa fason.  Ou kapab repran sa silvouple.   
 
MR SPEAKER 
Thank you.  Wi Onorab Pillay zis klarifye pou li.  Mon konpran ki ou 
pe dir mon war sa bann seksyon ki ou pe fer referans avek.  Go ahead. 
 
HON SEBASTIEN PILLAY 
Mersi Mr Chairman.  Nou’n ganny en larepons pli boner ki an 
relasyon avek TIP apre kestyon ki’n ganny demande par Onorab 
Woodcock followed-up by Onorab Vidot.   
 Ki larepons ki zot in gannyen se ki Sekretarya Minis pe sort of 
zwe en rol prominan.  E sa i normal tou Minis pou annan sa.  Me ler 
Ms Laporte in reponn in fer konpran ki i annan bann sanzman ki’n 
reduce bann cost.   
 Prezan sa ki mwan, mon konpran i se ki nou annan en seksyon 
ki apel Human Trafficking Control Services ki obviously i bezwen tonm 
anba purview Ms Laporte ;- somebody has got to be in charge of this.   
 I annan R1milyon pou sa.  E anba sa R1milyon i annan bann 
lezot breakdown.  So nou, nou pe klarifye vi ki nou Ms Laporte in dir 
nou ki rent in desann, me selman nou war ki rent from 2021 i parey 
2022.  So nou ti a kontan konnen kwa ki involve in sa other rents, 
rates and taxes ki R202mil.  Nou ti a kontan ki kwa ki involve in food 
and ration supplies R195mil ki ti R390mil lannen pase?   
 E byensir nou ti a kontan konnen prezan, eski sa bann staff 
mon war anba basic pay, nou annan nou en increase anba basic e ki 
R305mil, eski sa i involve nouvo staff ki travay dan Sekretarya Minis, 
oubyen i nouvo staff ki pou travay adjacent to Sekretarya Minis?  
Mersi Mr Chairman.  
 
MR SPEAKER 



Thank you Onorab.  Minis oule adrese. 
 
MINISTER ERROL FONSEKA 
Yes mersi Mr Speaker.  Ok mon konpran ki ou pe dir la.  Sa mon a 
reponn ou dernyen kestyon.  Sa saff i bann staff ki ex Sekretarya.  
me sa rent la i pa rent office, sa i pa rent to office.  I annan en serten 
amount ki nou kapab servi pou bann emergency rental si i ariv en 
serten keksoz.   
 Parler ou bezwen met - nou bezwen met dimoun dan bann 
landrwa protekte as well.  Nou annan shelter ki suitable pou serten 
kalite dimoun, e depan lo zot problenm par egzanp,  si to do with 
employment.  Be nou annan osi bann sityasyon kot ou bezwen protez  
sa person.   
 So nou annan sa additional la  pou nou kapab servi sa.  Mon pa 
konnen si Madanm Laporte i anvi azout lo la.   
 
MR SPEAKER 
Wi Ms Laporte. 
 
DIRECTOR TRAFFICKING IN PERSONS INA LAPORTE 
Wi.  Sa rent rate … i pou landrwa kot nou met bann viktim e parey 
Minis in dir i annan de ka ; par egzanp nou’n deza annan en ka kot i 
annan en i en female, nou bezwen met li dan en diferan landrwa avek 
bann male.  So this is what this allocation is for is to rent.   
 Menm sa MOU ki nou annan avek Petit Seminaire pou 
accomodation, zot sarz nou en pti larzan pou nou bann viktim.  So 
that is what the rent covers here.   
 
MR SPEAKER 
Thank you.  I annan pwen ki pa’n ganny adrese Onorab. 
 
HON SEBASTIEN PILLAY 
Wi-wi Mr Chairman.  I annan en pwen ki pa’n ganny adrese.  
Zisteman se sa ki mwan mon annan en pti pe konfize boner ler ou ti 
reponn kestyon sa de Onorab avan.  Akoz pou mwan, mon ti pe 
demann mon lekor kote provizyon ki zot, zot siport travay  ki zot fer 
i tonbe.   



 E mon krwar ti ava enportan pou, pou ki piblik i konpran ki 
Gouvernman pe met en provizyon apepre R1milyon par kote, an 
relasyon avek trafficking in person.   
 E sa i vedir bann dimoun  ki bezwen al reste dan bann landrwa, 
kot zot in ganny tire kot zot in ganny traffick.   
 Prezan regarding sa food rations and supplies la,  eski sa osi i 
vedir ki manze ki ou pe donn sa bann dimoun ler i reste dan sa bann 
landrwa? 
 
MR SPEAKER 
Yes Minister oule zis reponn lo mick please oubyen Ms Laporte.   
 
DIRECTOR TRAFFICKING IN PERSONS INA LAPORTE 
Wi nou, sa bann viktim nou bezwen donn zot manze separe. Petit 
Seminaire i pa provide manze, so nou bezwen fer provizyon manze 
pou zot.  Thank you. 
 
MR SPEAKER 
Yes. 
 
HON SEBASTIEN PILLAY 
So mon ti a kontan  avek led Minister Finans klarifye prezan.  Tou 
bann antite ki annan bann line items oubyen bann Kod kot zot annan 
food ration and supply or other rents, rates and taxes,  zot bezwen fer 
sa bann rental according to Procurement Act.   
 So ki mannyer ki Departman Imigrasyon pe asire ki lannen pase 
nou ti well Departman Internal  Affairs lannen pase nou ti depans 
R390mil, e konpare avek sa lannen nou sipoze depans R195mil avek 
sa ki ration and supplies an relasyon avek human trafficking.   
 Eski zot kapab eksplik nou why the reduction? E eski Minister 
Finans oubyen avek Minister i kapab eksplik nou, ki prosedir ki 
annan pou asire ki ler sa bann rents and rates i ganny pran, i ganny 
pran according to the Procurement Act?  Mersi Mr Chairman. 
 
MR SPEAKER 
Thank you.  Ms Laporte i ava adrese wi. 
 
DIRECTOR TRAFFICKING IN PERSONS INA LAPORTE 



Rezon i annan en reduction se ki oparavan ti annan en supplier ki ti 
pe anmenn sa manze, alor i ti sarz nou depi son manze depi son 
transpor wherever sa bann viktim i ete.   
 Kot Petit Seminaire zot annan provizyon lakwizin pou kwi zot 
manze, alor sa manze  de baz  i ganny aste e sa bann viktim zot kwi 
zot own manze.  So vwala akoz i annan sa rediksyon.  E osi nou’n 
war en rediksyon dan accomodating bann viktim for this year.  Thank 
you. 
 
MR SPEAKER 
Thank you.  Me oule asir Onorab Pillay ki this will be done according 
to Procurement rules and guidelines.  Ms Laporte.  
 
DIRECTOR TRAFFICKING IN PERSONS INA LAPORTE 
Wi it’s done according to Procurement Act.  Thank you. 
 
MR SPEAKER 
Thank you.  Ok mon krwar nou’n eklersi bann pwen Onorab Pillay.  
A ce point  mon napa ankor kestyon lo sa size.  Nou pou sanz lofisye 
Madanm Laporte nou remersi ou pou ou partisipasyon e nou a les ou 
sorti.   
 E nou pou apel Kolonnel Georges.  Atann en pti moman nou a 
fer en pti sanitising break avan. Mersi Ms Laporte.   
 
 (technical break) 
 
 
REGIONAL MARITIME SECURITY BODIES  
 
MR SPEAKER 
Director RCOC pou vin lo latab e that’s sa seksyon korekteman i apel 
Regional Maritime Security Bodies e zot a war li lo paz 255 ziska 256.  
Minis ou a donn en pti lentrodiksyon lo sa seksyon e son Bidze.   
 
MINISTER ERROL FONSEKA 
Mersi Mr Speaker.  Mr Speaker parey zot pe war si sa progranm i 
enkli trwa sub progranm which is Central Administration (NSICC).  
Progranm 2 ;- support progranm 2 and limero 3 Regional Center for 



Operation Cordination and before which is the Regional Fusion and 
Law Enforcement Center for Safety and Security at Sea.   
 Son breakdown zot war  i total 7.7million e son breakdown zot 
war dan sa lalis kote drwat la.  Mon a pran kestyon from the Members 
la Mr Speaker.  
 
MR SPEAKER 
Thank you Minis.  Nou kapab war li.  Nou a pran kestyon lo sa 
seksyon please.  Onorab Aglae ou kapab konmanse.  .  
 
HON EGBERT AGLAE 
Mersi Mr Chair.  Bonzour tou Manm e tou dimoun ki a lekout.  Minis 
i annan sa sant kordinasyon nou ti a kontan petet en pe 
lenformasyon.  An vi ki i annan bann diferan akter kle ki pe lye dan 
travay sirtou dan domenn donn lenformasyon, depi son domestik e 
son konponan osi ki konsern enternasyonal.   
 An vi sa sant ki pa tro lontan in ganny set e ti annan serten 
mankman osi mon rapel in terms  of korperasyon lekipman osi.   
 Si ou ti kapab petet dir nou la avek sa Bidze, si zot in pare pou 
travay dan en fason efikas e ki zot pe perform baze lo sa bann norm 
sirtou anba OECD ?   
 Eski zot pe zot in pare pou perform zot travay e duties laba?  
Mersi. 
 
MR SPEAKER 
Thank you Onorab.  Minis. 
 
MINISTER ERROL FONSEKA 
Mersi Mr Speaker.  Mersi Manm Onorab pou ou kestyon.  Dapre ou 
kestyon ou pe koz NISCC dan sa Departman -  NISCC.   
 
MR SPEAKER 
Minis annou, annou eksplik en pti gin acronym la piblik i en pti pe 
fristre ennler.   
 
MINISTER ERROL FONSEKA 
Anr ok mon konpran. 
 
MR SPEAKER 



NISCC National Sharing and Cordination Center korek mersi.   
 
MINISTER ERROL FONSEKA 
National Sharing and Cordination Center.   
 
MR SPEAKER 
Eskiz mon pou sa enteripsyon. 
 
MINISTER ERROL FONSEKA 
Ki en pti pe diferan ek nou Regional Center for Operational 
Cordination.  So pou retourn back to ou kestyon sa ti ganny formen 
par en, en Council ki orizinalman ti enkli tou bann stakeholders parey 
SMSA, SFRSA, SMSA, SFA, SCAA, DRDM e sa Council ti oversee  sa 
sant.   
 E in annan en degradasyon dan sa bann korperasyon e mon pe 
pran en loportinite a se moman pou anmenn zot ansanm.  Me selman 
parkont sa sant li menm ti a pe fer ti a pe travay konman en 
standalone sant e i ti a pe fer en louvraz ase serye e avek en serten 
kantite sikse.   
 Espesyalman lo bann rapor narkotik, (IUU) e zot in annan 
plizyer sikse dan sa lannen.  So lo kestyon lekipman i annan en 
progranm  ki bezwen arive e sa i lo nou Coastal Rio System ki tou 
dimoun  in met en larzan lo latab - sa bann diferan Lazans, me sa en 
progranm ki pa ankor met an plas e nou pou bezwen fer sa.   
 So an tou leka lo kestyon finans pou sa landrwa nou napa en 
problenm ek sa.  Lo kestyon ogmantasyon servis yes nou annan 
louvraz pou nou fer lo la.  E an plis ki sa ki nou bezwen pli fer lo la i 
sa korperasyon ant sa bann diferan Lazans  i form par sa Council ki 
oversee  sa landrwa.  Mersi Mr Speaker. 
 
MR SPEAKER 
Yes Onorab Aglae nou a klarifye.   
 
HON EGBERT AGLAE 
Minis mersi pou larepons.  Petet Minis sa ki mon anvi demann ou la, 
an vi sa bann difikilte korperasyon ek sa bann stakeholders, akoz i 
deza annan sa bann partner ladan ki deza pe fer pe donn serten 
servis lentelizans lenformasyon.   



 Eski ou krwar poudir i annan en relevans pou annan enn sa 
sant, ouswa pou an egzistan ouswa nou pou servi bann lezot means 
ki deza egziste avek sa bann lezot partner, parey Coast Guard i fer 
pou li, lentelizans i fer pou li FCIU  lot, lot.    
 So mon pe zis wonder si i annan en nesesite pou nou kapab pou 
nou gard en sant parey.  Or nou pou do away avek sa 
tradisyonnelman mannyer nou ti pe travay?  Mersi. 
 
MR SPEAKER 
Thank you.  Minis ou a kapab adres sa. 
 
MINISTER ERROL FONSEKA 
Mersi Mr Speaker.  Mersi Onorab pou ou kestyon.  Definitivman i 
annan en bezwen pou sa sant, akoz i ler nou pe koz loperasyon nou 
pe koz a lot osi lo search and rescue, lo tou bann keksoz ki kapab 
arive dan nou rezyon lo lanmer osi.   
 E akoz i annan diferan Lazans, ou bezwen annan en sant pou 
cordinate tousala.  Pa tou bann louvraz ki zot fer ki relye avek sort of 
national security as such.   
 I pou fer parey mon dir ek rescue ek lasistans ki dimoun i 
bezwen lo lanmer, e sa i enkli SCAA.  SCAA si i annan en avyon ki 
crash dan delo sale, nou pou bezwen annan en sant pou cordinate 
tousala.  Natirelman SMSA i enkli ladan.   
 So  tou sa bann Lazans so son lenportans i kler nou bezwen 
annan sa sant, e nou bezwen kontrer donn li en pti pe plis zet en 
koudey lo li.  Mersi Mr Speaker.  
 
MR SPEAKER 
Thank you Minister.  Mon a pran kestyon Onorab Andre.   
 
HON CLIFFORD ANDRE 
Mersi Mr Chair.  Mr Chair mwan, mon annan de kestyon akoz nou’n 
fer Komite Ladefans nou’n fer vizit kot tou lede sa sant.  E bann 
kontrent ki nou, nou’n war se manpower.  E letan nou pe get Bidze i 
pa en logmantasyon signifikan.   
 Mon ti a kontan demann atraver ou Minis Kolonnel Adeline, eski 
dan sa Bidze e ou demann ti apepre ankor 12, 12 dimoun pou fer sa 
travay ki annan pou fer.   



 Nou pa disclose sa travay me sa travay ki annan pou fer.  Eski 
ou krwar dan sa Bidze ki ou’n gannyen la, i pou permet ou akoz letan 
mon pe get ou, ou bann number of incidents reported in the region 
letan nou pe get lannen 2022 nou pe koz 850.   
 E mon asire avek sa ki ou annan i pou difisil pou ou, pou ou 
kapab oversee sa?  So eski  ou pou ganny sa?  E Minis i a dir nou si 
ou pou ganny sa bann dimoun ki ou ti pe demande.   
 Mon lot kestyon se, eski NICC Minis pe operate parey i sipoze, 
an vi ki bann devlopman ki’n arive, so si son to IC oubyen zot pe 
operate.   
 E si zot osi zot ti annan bann kontrent manpower si dan sa 
Bidze ki annan ki pa signifikan, i parey eski zot pou kapab ganny sa 
bann manpower pou fer sir ki zot, zot perform sa travay ki pep 
Seselwa pe espekte avek zot?  Mersi. 
 
MR SPEAKER 
Mersi Onorab.  Minis. 
 
MINISTER ERROL FONSEKA 
Mersi Mr Speaker.  Mersi Manm Onorab pou en kestyon byen relevan 
sa kestyon lo manpower laba.  Ou kestyon i si Bidze i ase? Bidze pou 
bezwen plis pli tar, me selman pwen ki mon oule fer resorti lo la.  
Mwan personnelman mon pe revwar mannyer nou fer recruitment, 
akoz sa landrwa i en landrwa sansib - en landrwa sekirite.   
 E ou pa kapab zis pran en dimoun en serten landrwa pran 
anvoy li laba.  Akoz nou bezwen esper bann due deligence ase serye 
lo dimoun ki travay laba.   
 E mon pa ti tro happy mannyer ti’n ganny fer a en serten 
moman e sa nou bezwen revwar.   
 Ki dimoun laba i pe in ganny selekte dan en fason tre enportan.  
So lo kestyon manpower nou bezwen plis manpower.  Nou bezwen 
quality manpower nou bezwen bann bon parey mon’n dir due 
deligence lo zot. 
  E training i la.  Now sa ki bon ek sa landrwa training pou travay 
dan sa landrwa nou ganny sa free of charge from UNODC, from diferan 
Lazans UNA 4 from Crimario, tou sa bann dimoun i pare pou train 
nou bann watch standard, train nou bann LO.   



 E i en keksoz ki petet nou devret pran plis sa bann zafer.  So 
pou reponn ou kestyon sa manpower issue i en keksoz nou bezwen 
atak li dan diferan fason.   
 Me Bidze is not the first thing, be selman i bezwen i pou vini li.  
Nou pou bezwen ankor en pti pe plis Bidze a lavenir.  Mersi Mr 
Speaker. 
 
MR SPEAKER 
Thank you.  Wi ou kestyon si NISCC pe operate mon krwar Minis in 
refer lo la alor i pe operate.  Minis. 
 
MINISTER ERROL FONSEKA 
Petet mon kapab reponn - redir mon sa kestyon.   
 
HON CLIFFORD ANDRE 
Parey Speaker ti’n dir nou ti pe demann li si fonksyonnman NISCC  i 
u- to-date?  Mersi. 
 
MINISTER ERROL FONSEKA 
Ok mersi pou sa kestyon.  Wi pou sityasyon ki nou’n annan en 
leadership change.  Normalman the Director co- Director of NISCC i 
ganny swazir par en Council, ki petet pa’n ganny fer avan.  Me pou 
akoz en landrwa i bezwen kontinyen nou pa kapab les en void la.   
 So pou lenstan mon’n fer desizyon  ek an korperasyon ek CDF, 
nou’n met de zofisye laba en Mazor ek en Kaptenn ki pe run it.  Me 
selman i lo en temporary measure.  I lo temporary measure e la nou 
bezwen ganny sa Council ki mon’n fini ekrir zot let pou nou fer miting,  
ki zot, zot annan en input ladan, akoz toultan nou’n mank respe sa 
bout ki parler nou’n ganny problenm.  I annan en kantite Agency, zot 
tou zot annan en lentere ladan e nou bezwen donn zot sa sans pou 
be part of it.   
 So nou dan prosesis fer sa la.  Mersi Mr Speaker. 
 
MR SPEAKER 
Thank you Minister.  Nou ava pran kestyon Onorab Pillay. 
 
HON SEBASTIEN PILLAY 



Mersi Mr Chairman.  Mr Chairman zis pou mwan al dernyen larepons 
mon krwar Minis petet i devret zis korize - I mean i ou atraver 
Prezidan ki’n ganny sa segondment of bann zofisye Lafors Defans.   
 Akoz as far as I know le sel dimoun ki kapab otoriz segondment 
zofisye Lafors Defans se Prezidan Larepiblik ki Komandan an Sef.  I 
pa Minis Internal Affairs.   
 So mannyer ou’n dir it’s as if Internal Affairs ou kapab pran 
zofisye Lafors Defans mon konmans enkyet.  Zis Prezidan ki annan 
drwa fer sa so petet klarifye sa pou mwan.  Prezan ler mon vin lo mon 
kestyon, sa sant ti ganny fer avek lentere pou en lentere rezyonal.   
 Tou bann pei ti annan buy-in e ler nou regard son striktir 
Madagascar mon krwar i annan ranplasman, serten lezot pei i sipoze 
annan ranplasman e ti sipoze annan bu- in menm Linyon Eropeen 
ladan.   
 Akoz originally enn bann main concern sete piracy ler i ti 
konmanse.  Apre in devolve dan bann dan en keksoz pli larz.  Ler 
mon get Bidze pou sa travay ki sa sant i bezwen fer, e la nou vin lo 
illegal unreported unregulated fishing.   
 Mon pa konnen si Seselwa la deor i konpran ki lenpak sa pe 
annan lo nou.  Me i serye sa pou nenport dimoun ki lapes ki al an 
deor ki al lo bordaz i pou konnen ki poudir par egzanp ozordi ou 
preski pa kapab ganny ton.   
 Serten pwason preski pa kapab gannyen, akoz zisteman i annan 
dimoun ki’n vini in pran pou en kantite in pran preski tou.  E ler nou 
pe dir poudir i annan IUUs ki pe arive menm avek bann operater ki 
sipoze anba en konfigerasyon legal serye, enkli Linyon Eropeen.   
 Mon pa kanmi pou dir mon pa pou per pou dir lenpak ki zot pe 
annan lo bann species pelazik, malgre mon tann koze ki sorti lo nou 
delo mwan, mon pa krwar dan sa bann zafer akoz sa bann species i 
toultan retournen dan nou delo,  me la pa pe retourn sa kantite dan 
nou delo.   
 So kestyon mon pe demann ou se eski ek sa Bidze petet 
Kolonnel Adeline i kapab reponn sa, eski ek sa Bidze sa pou permet 
zot kapab fer sa travay, premyerman?   
 Onorab Andre in koz lo 850 bann lesanz lenformasyon kot in 
gannyen.  Sa i mon premye pwen.  Mon dezyenm pwen Mr Speaker 
ki mon ti a kontan demann Minis ler mon regard anba sa Bidze nou 
war bann main cost i al pou internet i al pou, i al pou bann sistenm 
lenformatik.   



 Eski zot kapab eksplike kwa ki sa i entail egzakteman?  Akoz 
nou’n war menm dan landrwa serten Kod in re klasifye pou nou met 
larzan zis dan, dan internet.   
 So mon prezimen in annan en nesesite pou annan sa bann 
teknolozi.  Napa lot fason akoz pou al zot pou mars dapre bandwidth 
ki nou annan, dapre tou  bann keksoz.  So eski, eski sa depans ki 
nou’n fer i fer sans ?   
 Apre an relasyon avek sa nou ti sipoze nou’n ganny en State of 
the Art maritime awareness system, ki ti sipoze ganny donnen atraver 
Linyon Eropeen si mon pa tronpe.   
 Eski sa nou’n gannyen? Eski nou i an mars e konbyen pe koute 
pou gard li up and running?  Mersi Mr Chairman.   
 
MR SPEAKER 
Mersi.  Minis ou annan sa bann pwen.   
 
MINISTER ERROL FONSEKA 
Mersi Mr Speaker.  Ok ou premye kestyon lo apwentman manm 
Defans.  Natirelman pa trakas nanryen lo la tou keksoz i kler lo la 
akoz Prezidan is aware of that.   
 Me pa zis sa CDF i fer sa bann i annan sa bann Lotorite poste 
son bann dimoun i pa bezwen tay kot Prezidan tou lazournen pou li 
poste son bann dimoun ki anba son komann.   
 So li napa problenm lo la ou kestyon i pa relate avek NISCC i 
relate plis ek the regional center.  So mon a pas ek Mr Adeline dan en 
moman me selman zis mon anvi eksplik en pti keksoz lo sa, lo sa cost 
of IUU  ki ou’n koz lo la.   
 Which is vreman en keksoz enportan parey ou’n fer resorti.  Me 
apard sorti sa Bidze, nou annan en serten fon ki nou ganny servi pou 
bann loperasyon lo sa Marz progranm la.  E sa i kouver tou nou bann 
fuel cost nou bann deployment cost.   
 E i, i more or less en sa, sa fon i ganny kontrole par Minister 
Finans.  I pa aparan lo sa Bidze la.  Me selman bann claims i ganny 
fer pou fer sa louvraz akoz parey ou’n dir sa louvraz i serye.   
 It’s ongoing.  I kout pei.  I kout en kantite keksoz so nou lucky 
pou annan sa.  Mon ti a kontan pas ek, ek Colonel Adeline pou, pou 
elabor en pti gin lo la.  Mersi. 
 
MR SPEAKER 



Nou a pas lo Kolonnel Adeline please.  
 
COLONEL GEORGES ADELINE  
Mersi Mr Speaker.  Bonzour tou bann Manm Onorab.  Bonzour tou 
bann dimoun a lekout.  Avan ler mon konmanse annou remersi nou 
Met ki’n permet nou pou nou ariv la gran maten, pou nou kapab fer 
nou travay byen.  
  E nou demann li ki i a vers son lasazes pandan lazournen avek 
nou pou nou fer bann deliberasyon byen friktye.   
 Mr Speaker premye kestyon ki mon pou reponn konsernen 
internet ;  Internet tou keksoz konmela i fonksyonn avek internet.  Si 
nou napa internet nou bann lekipman ki nou annan pa pou zanmen 
fonksyonnen.   
 Nou deza annan en koneksyon internet ki 12gig ki deza i tro pti 
git.  E nou bezwen omwen 24gig pou nou kapab fonksyonnen tou 
bann lekipman ki nou annan dan nou sant.   
 Sesel de son par i pe zwe son rol i pe pey pou sa 12gig apepre 
28mil - wi R28mil par mwan pou kapab fer fonksyonnen sa sant.  Me 
nou bezwen  20gig me Sesel dapre mon lagreman ki i annan se pou 
fournir basic internet.   
 Linyon Eropeen avek L’COI pe fer demars pou li kapab met 
adisyonn 10 ankor pou nou kapab ariv lo maksimonm pou nou 
kapab vreman fer tou bann lekipman marse alafwa.  Sa i enn.   
 E pou sa 20gig ki nou sipoze gannyen Cable and Wireless i 
sipoze sarz apepre R500mil par an, pou nou kapab fer sa sant 
fonksyonnen parey i devret ganny fonksyonnen.   
 Sa i en konversasyon ki pe ale ant Linyon Eropeen, L’COI 
ansanm avek RCOC.  Sa lekipman mask ki zot in dir la Maritime 
Security System en lekipman ki Linyon Eropeen in met dan sant i 
apepre dizon €1.5milyon in arive.   
 Nou konekte avek bann sant. €1.5milyon ki i konekte 
Madagascar avek nou ensi ki bann sant nasyonal ki form parti RCOC.  
Sa se pei i form parti RCOC.  Sa i donn nou bann zimaz reel, aktyel 
pou nou kapab planifye nou bann loperasyon, e ensi i swiv ek bann 
loperasyon antan reel.   
 Kot i konsern lapes ilegal; lapes ilegal i en parti bann maritime 
security issues ki nou fer fas avek.  I en konsern vreman ki i annan 
bokou ki pe arive dan larezyon.   



 E i vreman konsernan L’COI i annan en progranm ki apel Eco 
Fish zot ganny siporte par Linyon Eropeen pou zot kapab mannevre 
regional maritime - regional patrol lapes.   
 Sa, sa i ganny finanse par Linyon Eropeen konpletman. Me nou 
konman RCOC nou annan en progranm maritime security avek sa 
progranm Eco Fish ki sipoze tou lede run par L’COI.   
 Nou pe sey rod en fason pou nou kapab konplimant kanmarad, 
pou nou kapab fer en travay pli entegre.  Akoz i de progranm diferan 
me selman parfwa nou fer menm travay.   
 E la osi nou pe rod en lagreman ouswa en MOU ouswa en 
Protokol ant sa de progranm ki ganny finanse par menm Lazans pou 
nou kapab fer en travay ki pou redwir kou.   
 Sa osi i an progre mon mazinen petet anver sa lannen avan ler 
i fini, nou ganny sa lagreman pou nou kapab progranm MAZ, avek 
progranm Eco Fish i a travay ansanm lanmen dan lanmen pou 
benefis larezyon, kot i konsern lapes ilegal.   
 Akoz i vreman en konsern ki bokou larzan bann pei pa pe 
reflesir lo la ki pe mazinen ki pe sorti ki pe ale.  Sirtou mon a fer sorti 
la i annan en zone  Saya de Malha ki nou pe sirveye tre pros ki zere 
par Sesel avek Maurice.   
 E nou war ki tou bann bato i vin lapes laba san permisyon.  
Lakor in sinyen apepre 8an pase, me Sesel avek Maurice in bliye ki 
Saya de Malha i anba zot kontrol.   
 E nou’n relev sa, sa konversasyon in mont lo pli o nivo Polisi 
Sesel avek Maurice, pou gete ki mannyer pou kapab fer sirveyans sa 
zone, ki bann dimoun ki vin pran nou pwason laba pa vin pran li 
avek dan en sans ilegal.   
 E osi i annan bann lezot size ki pase laba ki konsern sekirite 
maritim.  Sa i en pti pe.  E Linyon Eropeen kot i konsern parey ou pe 
dir sa larzan ki dan Bidze, i pa ase pou nou fer loperasyon avek.   
 Linyon Eropeen tou bann pei ki’n sinyen pou form parti RCOC, 
in ganny en porsyon larzan.  I annan 2pwen ekek milyon Ero ki’n 
partaze avek bann pei.  Pou zot servi pou zot fer loperasyon avek. 
Sesel in ganny li €600mil pou li depanse.  Sa larzan i pa pou en, en 
idantifye spesifik, sa larzan i pou tou bann Lazans ki konsern avek 
maritime security.   
 Malerezman nou war Sesel in donn zis de bato militer, me zot ti 
kapab met plis ladan met bann bato SFA, met bann remorker por 



ladan, ki si zot al fer en loperasyon ki konsern lo baz rezyonal,, zot a 
ganny finanse.   
 Me la zot in met de bato militer, si nou demann zot fer 
loperasyon les sa de bato militer ki pou benefisye ladan.  Nou ti menm 
kapab ganny plis larzan si zot ti met plis bato.   
 Parey Maurice in met plis bato in ganny plis larzan.  Sa i en 
konsern ki mon’n fer sorti travay lo la.  Mersi bokou Mr Speaker. 
 
MR SPEAKER 
Thank you.  Vitman silvouple Onorab.  Letan pe kit nou. 
 
HON SEBASTIEN PILLAY  
Mersi Mr Chairman.  Mon konnen letan pe kit nou.  So, so byen 
vitman,  ou konnen se sa problenm, problenm se ki nou ganny nou 
Linyon Eropeen in dir ki in heavily invest e in invest €42milyon dan 
maritime security.  I koz lo sa ki ou’n fek dir nou i ariv €2.5milyon 
konpran ? 
   Me problenm se ki nou pa konnen ki sa larzan i spread.  So 
kestyon ki nou annan se ki eski sa €600mil ki’n gannyen in al direk 
i al kot Minister Finans avan, se sa ki’n vin atraver zot Bidze?   
 Oubyen i pou vin a en over and above zot Bidze? Sa i mon 
premye klarifikasyon, vitman.  E dezyenmman mon le klarifikasyon 
Minis in nonm nou en, en fon, oubyen en prosedir finansyel kot zot 
kapab ganny akse ek larzan kot zot fer bann loperasyon.   
 Mon ti a kontan eski Minis eski Komite Ladefans Lasanble i 
okouran sa fon ?  E ki mannyer ki i annan en kontrol oubyen en si 
oule en oversight ki ganny fer lo lafason ki sa fon i ganny servi?  Mersi 
Mr Chairman.   
 
MR SPEAKER 
Thank you.  Minis avek Kolonnel nou ava adres sa de pwen vitman 
silvouple brefman. 
 
MINISTER ERROL FONSEKA 
Yeah very briefly Mr Speaker.  Wi sa, sa fon i ganny kontrole akoz it’s 
done on invoice e i supported ek actual.  Ou pa demann larzan avan, 
ler ou’n fini fer ou bann loperasyon ki ou demande.   



 E mon krwar ou, ou group sekirite is aware from the National 
Assembly lo la.  E osi lot, lot bout from the Marz programme i pa lo sa 
Bidze li mon krwar mon ti mansyonn sa avan.  Mersi Mr Speaker. 
 
MR SPEAKER 
Thank you Minis.  Nou a pas lo kestyon Onorab Henrie.   
 
HON GERVAIS HENRIE 
Mersi Mr Chair.  Bonzour tou dimoun.  Mr Chair i annan en keksoz 
ki pe trakas mwan la letan bann Manm pe lev kestyon sekirite 
maritim, i kordin bann aktivite sirtou pou lit kont bann aktivite ilegal 
ki pe arive lo lanmer.   
 Parske nou pe donn diferan antite bann pti bout larzan, ennler 
ou a krwar pou zot fer menm keksoz e mon ti ava kontan lefe ki 
Minister Zafer Entern i kapab lead en kordinasyon e Minister Finans 
ed zot ladan.   
 Akoz par egzanp sa wikenn ki’n pase en dimoun in anvoy mon 
WhatsApp,  kot i annan bann lakonpannyen ki pe met bann labwet 
dan lanmer dan barik de zour avan, apre zot pe anvoy dimoun bann 
cordinates kot zot pou al lapes e portre bato, bourzwa, ton pa konnen 
ki pou fer avek.   
 Pou mwan i kas mon leker ler mon war sa bann keksoz e zot dir 
mon poudir bann dimoun ki pe vol nou pwason.  So ler mon pe get 
sa de antite la ki nou pe koz lo la RCOC, NISCC, SFA, SMSA, Coast 
Guard, there needs to be a cordinated effort.  Nou pa kapab kontinyen 
donn zot bann pti bout larzan pou zot travay in silos and the country 
is losing.   
 Nou bezwen nou pe konfye responsabilite bann Dirizan zot 
bezwen donn nou en lasirans ki 2022 vin ansanm e enn fwa pou tou 
Sesel konman en nasyon i deal ek sa problenm zeneralman.   
 So akoz si non nou pou rediskit ankor bann menm size 2023 - 
pou Bidze 2023.  Sa i mon premye pwen.  Dezyenm pwen Mr Speaker 
mon krwar en keksoz ki Onorab Andre in demande ki pou mwan i pa 
neseserman kler.   
 Dernyen fwa ki mon’n get en lenformasyon konsernan sa 
National Information Sharing Information Cordination Center,  son 
Direkter e nou konpran bann problenm legal ki pe arive konman en, 
en Lazans sa almost quasi  militer mon krwar i en desizyon ti merit 



ganny pran, ki nou konnen poudir son fonksyon i pa pe ganny 
enteronpe akoz nou pe donn zot en Bidze.   
 Ki pou napa enteripsyon, ki napa tat tate pou pran en desizyon 
poudir ‘’Who’s in charge?’’  So we know poudir tou keksoz i anba 
kontrol Minis ou kapab konmsi reasir nou sa?  Mersi. 
 
MR SPEAKER 
Thank you.  Minis ou annan sa de pwen. 
 
MINISTER ERROL FONSEKA 
Yeah de pwen premye pwen very important ou cordination pwen ki 
ou’n fer resorti.  E zisteman sa.  Sanmenm mon’n mansyonnen petet 
ou, ou pa’n ganny mon.   
 Lo konmansman NISCC i pou Sesel nou regional center i en 
partnership ek bann rezyon ok?   Sa en premye diferans.  Lo NISCC 
parey ou’n eksplike i annan en pwen stakeholders Seychelles Port 
Authority.   
 Tou sa bann Lazans zot form part en Council.  E to be honest 
with you sa Council pa’n tro ganny respekte.  E dan sa sityasyon 
sanzman ki pe arive, mon’n fer egzakteman sa.   
 Mon pe donn sa integrity sa Council.  E mon’n fini ekrir zot tou 
pou, pou rezourd egzakteman sa pwen ki ou’n fer resorti.  Ki ou pa 
kapab annan bann bout si ou pa cordinate ansanm, nou pa pe travay 
ansanm e think parey, e annan en strategy ansanm.   
 So sa in la e pou rezon historic mon pa pou al ladan i, i pa’n 
dovetail ase byen.  So sa i en priyorite e rest assured ki mon’n fini pe 
deal ek sa.  Mon’n fini osi pe donn en zour for the meeting, ki mon 
pou anmenn tou sa bann dimoun pou deal ek sa sityasyon.   
 Lo so pou lot kestyon napa lenteripsyon vi ki serten keksoz in 
arive dan management sa landrwa.  E i annan sa de officer ki’n ganny 
mete.  Me an menm tan sa i tanporer akoz si nou fer nou pa kapab 
nou bezwen al go through the Council pou fer sa.   
 E donn sa Council sa integrity, pou li annan sa swa pou swazir 

sa dimoun ki pou run ladan.  So ou konpran ki mon pe fer? Mon pe 
zis bous, bous en vaccum la, me at the same time nou bezwen re 
etablir sa cordinated effort ki ou’n koz lo la.  Mersi Mr Speaker. 
 
MR SPEAKER 



Mersi Minis.  Nou pou pran vot lo Bidze ki regroup sa trwa seksyon 
ansanm.  Office of the Minister, Trafficking in Persons e Regional 
Maritime Security Bodies tousala i konpri paz 252 ziska paz 257 e son 
total i R13milyon 631mil.   
 Manm ki an faver lev lanmen silvouple?  Thank you ou’n ganny 
vot Madanm Clerk.  Okenn Manm ki vot kont?  Byen bann Onorab 
gidans Minister Finans i ki nou pe pran en sel vot lo sa bann seksyon.   
 E sa i vot for the Ministry of Internal Affairs ki’n mete an bold lo 
zot schedule MDA.  Tre byen e sa  i lezot seksyon ki nou pe al pran la 
osi la.  Alor avek sa nou’n terminen lo sa seksyon e mon remersye 
Kolonnel Adeline pou son partisipasyon e mon a swet li bon depar.   
 Nou a fer en pti break ankor sanitising pou nou pran ankor en 
antite.   
 
 (technical break) 
 
 
DISASTER RISK MANAGEMENT DIVISION 
 
MR SPEAKER 
Thank you Lasanble i a repran.  Bon mon dir bonzour e byenveni Mr 
Robert Ernesta Director General pou Disaster Risk Management 
Division e Ms Maggie Dugasse son Assistant Administrative Officer.   
 E seksyon ki nou pe pran se lo paz 280 ziska 285 pou en total 
R64milyon 498mil.  Minis ou ti a kontan entrodwir sa Bidze please.   
 
MINISTER ERROL FONSEKA 
Mersi Mr Speaker.  Mersi tou bann Manm Onorab.  Disaster Risk 
Management Division premye keksoz mon pou raporte, son non in 
ganny sanze in retourn sa divizyon dapre son Akt mannyer i ti ete.   
 E premye, premye sanzman ki’n arive i ganny dirize par en 
Director General e non pa en PS.  E Bidze pou sa lannen i 11.1.  E 
bann diferan varyan Mr Speaker i ganny trouve lo Bidze, be mon a 
les bann Manm demann mon bann kestyon lo la.   
 Me zis pou re anforsi DRMD i responsab pou rediksyon bann 
risk ki kapab koz en dezas lo nivo nasyonal.  son misyon prensipal 
se pou enplimant en sistenm zesyon e kordinasyon bann lirzans 
nasyonal. 



  Pou akonpli son bi DRMD in kolabor avek bann lenstitisyon e 
Lazans Gouvernman.  In konsevwar bann metod ki diriz bann aktivite 
rediksyon risk.   
 In enplimant sirvey e kordin en sistenm zesyon entegre bann 
risk atraver bann gran liny e Polisi nasyonal.   
 In aprouv sirvey e revwar tou plan dirzans nasyonal.   
 
 In enplimant bann stratezi prosedir pou donn direksyon lo 
rediksyon.   
 In donn lasistans teknik pou reparasyon tou plan e stratezi ki i 
annan pou fer avek rediksyon risk.   
 In planifye e kordin lantrennman spesyalize.   
 E in promot osi lendikasyon e sansibiliz rediksyon risk lo nivo 
nasyonal.  Avek sa Mr Speaker pli tar nou a war ki pe arive avek 
nouvo DG dan sa MD.  Mersi Mr Speaker.   
 
MR SPEAKER 
Mersi.  Mon a konmans kestyon Manm avek Onorab Kelly 
Samynadin.   
 
HON KELLY SAMYNADIN  
Mersi Mr Chair.  Bonzour Minis, Mr Ernesta e tou dimoun a lekout.  
Enn zot bann defi se ki zot annan en mankman kapasite neseser, 
kapasite kapabilite neseser pou delivre tou bann obligasyon anba 
National Integrated Emergency Management Plan.   
 Mon ti a kontan ganny en leksplikasyon lo kwa egzakteman sa 
bann mankman ?  E ki provizyon ki sa Bidze pe fer pou remedye sa?  
E dezyenmman mon war i annan en rediksyon dan wages and 
salaries.  Sorti 2.6milyon pou ariv 2.4 an 2021.  
 Letan nou pe koz lo mendev eski sa i pe sinifye en defayans pou 
reisir amelyor lo sa defi ki mon’n mansyonnen?  Mersi. 
 
MR SPEAKER 
Mersi.  Minis. 
 
MINISTER ERROL FONSEKA 
Mersi Mr Speaker.  Mon a les Direkter koz lo sa akoz i dan milye sa 
louvraz.  Mersi Mr Speaker.   
 



MR SPEAKER 
Byen.  Mr Ernesta ou a adres sa de kestyon please.   
 
DIRECTOR GENERAL ROBERT ERNESTA 
Bonzour tou Manm Onorab.  Mersi pou ou kestyon.  Petet meyer 
fason pou mwan reponn sa kestyon se pou eksplik sityasyon DRMD 
as of today.  Ki’n arive DRMD i ganny kontrole anba en Lalwa the 
Disaster Risk Management Act 2014.   
 Depi ler since the Act came into effect 7an pase, nanryen pa’n 
ganny fer pou met sa Akt an aplikasyon.  So DRDM ti pe operate - 
DRDM sa letan ti pe operate ad hocly pa ti pe sivre okenn Lalwa.  So 
ti napa en striktir kordinen relevan ek Lalwa.   
 So la letan nou pe enplimant the Act e fer louvraz according to 
the Act mankman i terib.  Nou annan tou carry out the core function 
of the DRDM.  Nou annan nou zis 8 dimoun pou kordin mazin pou 
kordin tou sa plan nasyonal.  E i pa posib. 
  So DRDM oparavan ti pe akt konman en responding Agency.  
When the law in fact i fer provizyon pou DRMD Act konman en 
Disaster Risk Management Agency.  So pou fer sa shift nou pou 
bezwen staff to meet the requirement and that is the shortfall.  Thank 
you. 
 
MR SPEAKER 
Thank you.  Nou a pran kestyon Onorab Monthy. 
 
HON PHILIP MONTHY 
Mersi Mr Chair.  Bonzour Minis.  Bonzour Mr Ernesta.  Mon pran en 
pe dan menm laliny ki Onorab Samynadin.  E mon’n tann Mr Ernesta 
koz lo mank mendev.   
 Mwan, mon kestyon i pou spesifikman lo servis en geologist.  So 
ou Lazans eski zot annan servis en geologist ki swa a plen tan ou part 
time, pou deal avek bann menas ki annan dan pei?   
 Spesifikman ki dizon apre dan en serten landrwa in annan en 
petet en demolir ros, e apre i sipoze annan en serten evalyasyon ki 
sipoze ganny fer dan sa landrwa pou dir si sa landrwa i safe pou tel, 
ou tel fanmir retournen?   
 Akoz Cascade mon annan en sityasyon egzakteman parey ; 
ziska prezan nou pa ankor gannyen servis en geologist pou nou pou, 



pou ganny sa rapor.  So eski ou kapab comment lo la silvouple?  
Mersi. 
 
MR SPEAKER 
Mersi.  Mr Ernesta pou konmante.   
 
DIRECTOR GENERAL ROBERT ERNESTA 
Mersi pou ou kestyon.  En keksoz zot bezwen konpran DRDM napa - 
DRMD napa tou spesyalizasyon.  Me Lalwa i fer provizyon pou nou 
access bann spesyalite ki available dan pei.   
 Kot i konsern zeolog, pou le moman nou pe travay avek Petro 
Seychelles e letan nou annan en demann nou lyez ek zot.  Actually 
nou dan en prosesis pou siny en MOU avek zot.  Par kont i annan en 
spesifik field of geology ki napa ki nou bezwen Sesel ,napa dan, pei.   
 E nou pe fer provizyon zot, zot apel sa engineering geologist.  E 
nou, nou pe nou’n konmans prosedir pou nou kapab ganny 
lantrennman pou pei kapab ganny detrwa engineering geologist.   
 Me selman wi si i annan bezwen nou, nou akse zeolog sorti kot 
Petro Seychelles e i fer louvraz lo behalf DRDM e donn rapor neseser.  
Mersi. 
 
MR SPEAKER 
Mersi.  Ti annan en lot pwen, oule remind li ou lot pwen Onorab 
Monthy please?  
 
HON PHILIP MONTHY 
Non, non zis en pti follow-up pou leklersisman.   
 
MR SPEAKER 
Zis en leklersisman. 
 
HON PHILIP MONTHY 
So nou refer avek ou Lazans ler nou bezwen servis en geologist e ou 
Lazans i take up sa?  Si mon’n byen konpran Mr Ernesta.  Sa i korek. 
 
MR SPEAKER 
Mersi.  Bon mon pou pran kestyon lezot Manm ki mon annan lo lalis 
la otan ki posib.  Mon pa si i annan lot Manm ki lev lanmen nou a 
regarde si i annan letan.  Onorab Henrie. 



 
HON GERVAIS HENRIE 
Mersi Mr Chair.  Mon’n ekout bann manda ki Minis in dir DRDM ;- 
mon pou bezwen familyariz mwan with the new acronym zot ava eskiz 
mwan.   
 Me selman mon anvi konnen ki konponan zot Bidze ki zot pe fer 
provizyon, pou ki zot vreman sorti konman en Lazans ki dan biro lo 
papye, e pe lyez ek bann antite Gouvernman as oppose travay avek 
bann kominote e sansibiliz bann kominote?  
 Par egzanp nou konnen poudir resaman tou bann distrik in 
ganny demande pou atraver Local Government, pou reorganiz zot 
Emergency Brigade dan distrik.  So ki sa divizyon i a kapab travay 
avek sa bann dimoun pou train pou konsyantiz zot, lo bann size ki 
zot merit pe port atansyon lo la?  Mersi.   
 
MR SPEAKER 
Mersi Onorab.  Mr Ernesta. 
 
DIRECTOR GENERAL ROBERT ERNESTA 
Mersi Onorab pou ou kestyon.  Premye keksoz ki mon’n fer letan 
mon’n vit kot DRMD se kre en strategic plan  - nou’n fer en visioning 
exercise and we’re moving forward.   
 Rezon akoz ou pa pou war dan Bidze lannen prosen okenn proze 
spesifik ki pou anmenn DRDM devan, se presizeman akoz pa ti egziste 
en plan stratezik oparavan.   
 E mwan, mon’n vin kot DRMD an Out letan Bidze ti’n fini dan 
son prosesis avanse.  Me wi nou’n konmans travay  lo en plan e 
fotespere dan Bidze 2023 ou ava war bann progranm spesifik ki pou 
reponn bezwen e lirzans DRMD.   
 Dezyenm kot i konsern sansibilizasyon ;- dan remaniman e 
donn DRMD en, en striktir nou’n kre 4 seksyon.  En Seksyon pou 
Disaster Risk Deduction ki basically i al war tou bann risk dan distrik.   
 En Seksyon Preparedness ki lyez ek tou Minister, Agencies pou 
preparasyon zot bann plan emergency.  E nou annan en Seksyon 
Ledikasyon e Sansibilizasyon ki spesifikman pou sansibiliz dimoun 
popilasyon regarding disaster risk reduction.   
 Apre en Seksyon Response sa is that is post disaster.  Apre osi 
akoz in annan en mank so the national psyche pa’n ganny enfliyanse 
par emergency response, se akoz sa failure pou enplimant Lalwa.  



Lalwa i fer provizyon pou kre en National Disaster Risk Management 
Committee, ki basically ki pou Chair par Minis.   
 En komite ki pou konpri mainly bann PSs serten Minister the 
Higher Committee.  Apre pou annan Lalwa osi i fer provizyon pou kre 
en lot komite- en Vulnerability Assessment Committee ki li i pou 
annan reprezantan tou Minister ki pou war bann risk e assessment 
ki annan dan pei.   
 Apre nou annan the en platform nasyonal pou deal avek 
emergency response.  So sa premye de komite i dan, dan final stage 
of being created.   
 I reste sinyatir Prezidan e sinyatir Minis.  E once sa i a fer e i a 

fer dan sensitisation bit will filter down from the Higher Level  to 
popilasyon an antye.  Mersi. 
 
MR SPEAKER 
Mersi.  Onorab William. 
 
HON WAVEN WILLIAM 
Mersi Mr Speaker.  Bonzour Minis avek ou lekip.  Bonzour tou 
dimoun ki a lekout.  Mr Speaker mon anvi demann avek Mr Ernesta 
si mon’n ekout ou byen,  e konpran sa ki ou’n dir,  mwan, mon 
lenpresyon ki mon’n gannyen se ki ou pe konman ou pe start from 
zero.   
 E mwan, mon anvi demann ou si letan ou’n al laba ou’n fer - 
ou’n ganny sans ouswa zot pe fer en lodit sa Lazans, pou ou kapab 
konpran egzakteman byen.   
 E pou nou Lasanble osi kapab konpran.  Mon pa konnen si ou 
annan lenformasyon pou nou, akoz  pou mwan i enportan akoz 
konmsi ou a krwar bann lannen ki’n pase nou’n ganny konmsi ti 
annan bann manrmoun ki pe pase ki zis nou’n vote nou pa konnen 
ki nou’n vote.  Mersi. 
 
MR SPEAKER 
Mersi Onorab.  Mr Ernesta ou a reponn. 
 
DIRECTOR GENERAL ROBERT ERNESTA 
Mersi Onorab pou ou kestyon.  i en pti pe anbarasan sa konversasyon 
pou mwan.  Mon letan mon’n vin kot, kot DRDM pou onnet ek zot, ti 
napa ni en striktir - napa nanryen.  Absoliman nanryen.   



 
 
 (Interruption) 
 
MR SPEAKER 
Arete silvouple ! Onorab Pillay ou komanter pa apropriye ! ou pa 
kapab apel en dimoun ‘lalang’ la.  Mersi. 
 
(Interruption) 
 
MR SPEAKER 
Order ! Mr Ernesta proceed ek ou larepons.   
 
DIRECTOR GENERAL ROBERT ERNESTA 
Mr Speaker me it’s a fact.  Ou kapab dir mon lalang, it’s a fact.  Ti 
napa en plan stratezik. 
 
 
 (Interruption) 
 
MR SPEAKER 
Arete silvouple ! 
 
DIRECTOR GENERAL ROBERT ERNESTA 
E wi, wi mon’n demann en odit, odit is on going pou nou konnen  ki 
vreman i annan e ki vreman in pase.  Odit is on going thank you. 
 
MR SPEAKER 
Thank you.  Onorab Roucou. 
 
HON MICHEL ROUCOU 
Mersi Mr Chair.  Bonzour a tous.  Bonzour Minis, Mr Ernesta ek ou 
lekip.  Bonzour spesyal zabitan Mont Fleuri.  Mr Ernesta nou konnen 
poudir dan sa bann lannen ki’n pase, ti annan en formalite ki DRDM 
sa letan ti pe travay anba la.  Kot Lotorite Distrik kot si ti annan 
okenn provizyon pou serten advice i ti al atraver DRDM sa letan.   
 Si ou kapab dir nou la prezan, an vi ki pou annan sa striktir an 
plas la, nouvo striktir ki mannyer Lotorite Distrik pou bezwen apros 
zot pou kapab demann zot serten gidans lo serten keksoz?   



 Apre an vi ki nou war poudir se ki i annan bokou devlopman ki 
pe konmans vini ,sirtou dan leo e sa i pe anmenn en lenpak kot nou 
war sirtou poudir gro lapli la Desanm ki pe vini, sa kantite volim delo 
ki desann e i pou kapab fer lateras grennen ,plizyer keksoz ankor.   
 Ki mannyer zot, zot pe mazin pou zot kapab antre ek bann 
Departman, pou zot kapab donn en ou kapab dir donn en gidans lo 
la li menm li?  Mersi. 
 
MR SPEAKER 
Mersi.  Minis nou pas kot DG.  Yes DG nou a kontinyen adres bann 
kestyon pou ou. 
 
DIRECTOR GENERAL ROBERT ERNESTA 
Wi mersi pou ou kestyon.  Nou’n konmans travay avek Ministry of 
Local Government pou kre en striktir emergency reponse dan tou 

distrik.  Dan sak distrik pou annan en District Operation Center.  E 
sityasyon letan i escalate i pou al lo en Regional Center e finalman, 
Main Center at administerial level lo nivo Local Government.   
 DRMD is not a response Agency nou.  Nou rol se donn pei the 
best plans.  So nou’n konmans travay avek, avek Local Government 
pou met bann plan distrik.   
 So tou keksoz ki pase dan distrik will be dealt with the District 
Emergency Operation Center.  I deza annan en prosedir ki’n etablir ki 
reste pou finalize train bann diferan dimoun dan distrik e nou 
espekte spesifisite zot distrik.   
 Akoz sak distrik i annan zot bann risk ki spesifik.  Roche 
Caiman i plat, Perseverance i plat, son risk pa pou parey Bel Air ki 
napa bordaz.   
 So nou pe travay lo la e hopefully as soon as practicable nou 
kapab finaliz bann plan.  Thank you.   
 
MR SPEAKER 
Thank you.  Onorab Georges. 
 
HON BERNARD GEORGES 
Mersi Mr Chair.  Mersi bonzour Minis avek Mr Ernesta.  Annefe mon 
krwar mon kestyon in plito ganny reponn.  Me les mwan zis demann 
li ankor en pti kou akoz dan mon lespri mon still e toulezan mon 
annan menm, menm problenm.   



 Sa ki ou lorganizasyon i fer, se prepar bann plan nasyonal pou 
avert dezas.  Swa en ros ki pou grenn lo en settlement lakaz ouswa 
en keksoz pou minimise flooding ; oubyen en dezas nikleer si i annan 
en bato ki antre dan por ki annan en problenm.   
 Those are si mon konpran byen se sa ki ou, ou fer.  Ou pa vin 
debous larivyer ler larivyer i bouse, oubyen pou tir en flood ler sa i 
arive.   
 Sa ki mon krwar ou repons sa dernyen kestyon, me please ed 
mwan.  How do you get from one to the other?  E se sa mon krwar ki 
nou problenm nou ki viv dan bann distrik.   
 Nou annan en Brigad e nou annan en Emergency Operation 
Center ki ou pe al set up very good full dakor avek sa, nou byen 
bezwen sa.  One-Stop shop ler i annan en dezas dan nou distrik nou 
al dan en sel landrwa i annan en sel dimoun, li i fer tou bann phone 
calls, nou pa bezwen call 50 mil landrwa.   
 Is this basically the idea?  And if this is the idea ki link ki annan 

ant sa ki ou, ou pe fer ek sa ki arive lo teren?  Where is the link?  
Oubyen eski napa link eski ou, ou lorganizasyon i la zis pou donn 
bann gran laliny e les distrik ek rezyon deal avek zot problenm?   
 Or is there a, is there a link if there is a link oli sa link?  Mersi Mr 
Chair. 
 
MR SPEAKER 
Mersi.   
 
MINISTER ERROL FONSEKA 
Mersi Onorab Georges.  En pli gran rol DRDM i pa zis reduction, it’s 
management.  E ou pa kapab manage si ou pa fer keksoz arive  at the 
bottom end, sanmenm sa ki ou pe demann mon.   
 So it is to the responsibility  of DRMD but the management.  Ler 
ou manage en keksoz ou kontrol en keksoz pa bezwen ou ki pe tay 
partou.   
 Ou fer sir sa ek ou kordinasyon ek ou bann liaison ki ou’n fer 
avan la i pe taler i a eksplik en pti pe.  Etablir bann diferan liaison ek 
bann diferan Lazans avan sa bann keksoz i arive.   
 Ki ler i pou arive ou bout pou ganny servi ou ok ?  Selman mon 
a les DG koz en pti pe plis lo la.  But it’s about management, it’s about 
structure.  Mersi.   
 



MR SPEAKER 
Mersi.  Mr Ernesta. 
 
DIRECTOR GENERAL ROBERT ERNESTA 
The ultimate aim of DRMD is the creation of what we call an Intergrated 
Management and Cordination System.  So sa it would be a national 
system kot tou emergency goes to one point.   
 Call pou lanbilans, call pou firemen, movetan, alert movetan 
goes to one center one point.  And it is the level of response will 
obviously depend on the level of escalation of that particular event.   
 So that is where the level of the NEOC the National Emergency 
Operation Center comes in.  So ler la nou pe travay ek bann diferan 
antite to respond to possibly events.   
 The response is speciality focused.  So si en dife idantifye officer 
that takes control.  Nou konman DRDM we have to set an plas bann 
striktir ki pou siport li, once kapasite the fire services i ganny overun 
sort of.  So sa i aplik pou tou lezot keksoz pou tou lezot.  Mon pa 
konnen si mon’n reponn.  It’s all speciality center response.  Thank 
you. 
 
MR SPEAKER 
Wi ok annou terminen Onorab Georges.  Wi. 
 
HON BERNARD GEORGES 
Mr Chair very briefly.  Let’s work back.  Mon’n ganny en phone call 
2er bomaten ki dir mwan dan kan Plaisance in flood e i annan en 
lateras ki’n grennen.   
 Ki mwa mon fer or ki any dimoun dan distrik i fer and how does 
it get back to you? 
 
MR SPEAKER 
 Wi Mr Ernesta? 
 
DIRECTOR GENERAL ROBERT ERNESTA 
It goes dan District Emergency Operation Center ; from the District 
Emergency Operation Center si kapasite distrik in ganny 
overwhelmed it goes to your Ministry the Highest Level  of Ministry of 
Local Government.   



 If that is overwhelmed then it goes to the highest political level 
the country the President that is DNEOC and sort things out.   
 
 (Off-Mic) 
 
MR SPEAKER 
Thank you.  Onorab, Onorab Pillay wi ou kestyon.  Wi en enstan. 
 
HON SEBASTIEN PILLAY 
Mersi Mr Chairman.   
 
HON SYLVANNE LEMIEL 
 (Off-Mic) 
 
MR SPEAKER 
Atann.  Non mon oule fer kler, mon le fer kler nou la pou egzamin 
Bidze DRDM mon konpran i kapab annan referans pou fer avek sa 
ki’n annan la.  Be  nou bi non pa pou konpar sa ki annan oubyen 
pou tir defo dan lepase.   
 Me pou nou, pou nou zistifye sa Bidze.  Mersi.  Onorab Pillay 
ou a prosede.  
 
HON SEBASTIEN PILLAY 
Mersi Mr Chairman.  Bonzour Minis ek ou delegasyon.  Bonzour 
nouvo Direkter Zeneral pou DRDM.  Premyerman mon le, mon le fer 
kler mon kestyon i dan okenn ka pe vin kritik okenn keksoz ki’n 
ganny dir.   
 Me selman ler ou war Lasanble being taken for a ride la ou 
bezwen debout konman en Manm Lasanble.  La devan mwan, mon 
annan, mon annan the full comprehensive plan ki available pou tou 
dimoun lir ok?   
 Seychelles National Intergrated Emergency Management Plan.  
Mon pa konnen si ou’n lir be paret mwan ou pa’n lir ok?   
 Dezyenmman, ou vini ou koz nou lo en cordination structure ki 
include sa ki pe arive ozordi Platinum, Silver and Bronze, tousala i dan 
sa plan.   
 La i la devan mwan la e sanmenm sa striktir ki ou Prezidan 
ozordi pe servi pou manage soz COVID.  Ki ‘‘so ?’’ Pa dir mwan ‘’so !’’ 



Mon pa ankor fini koze mwan ! les mwan fini koze!  Ou konpran, mon 
pe koze mwan. 
   
MR SPEAKER 
Ok.  
 
HON SEBASTIEN PILLAY 
Mwan napa personn ki’n la oparavan ki’n byen benefisye ek sistenm, 
ki ozordi zot krwar zot in al en landrwa, prezan vini par montre ledwa 
lo zot kanmarad.   
 Sa fodre arete sa!  Si ou vin rod ou Bidze kot Lasanble eksplik 
nou ki ou annan pou fer.  Ou koz lo anmenn en single response kot 
bann structure  ler distrik i ganny overwhelm.   
 Be tou sa bann distrik ki la zot napa en striktir.  Ki striktir zot 
annan ?  Prezan ou Minis i koz lo zot pe fer management, selman i 

koz lo mo responsibility.  Be responsibility i vin ek mo response.   
 So mon kestyon pou ou, mon bezwen demann ou sa kestyon 
senp ok?  Ou santi ek sa Bidze ki ou pe al fer ou pou kapab fer tou 
sa ki ou pe al fer ou?   
 Ou pou kapab akonplir tou sa bann keksoz ki ou pe al akonplir.  
Premyerman enn.  Dezyenmman vin spesifik lo Bidze oule mon vin 
spesifik lo Bidze Mr Speaker, mon pou al spesifik lo Bidze.   
 
HON GERVAIS HENRIE 
 (Off-Mic) 
 
HON SEBASTIEN PILLAY 
(Parey ou Onorab Henrie parey ou) 
 
MR SPEAKER 
Silvouple, silvouple annou.  Onorab Henrie mon’n tande ou komanter 
off mic silvouple cut it out.  Onorab Pillay annou prosede avek kestyon 
nou kapab deal avek sa size.  Letan pe fini. 
 
HON SEBASTIEN PILLAY 
Mersi Mr Chairman. Mwan sa ki mon le demande avek DRDM par 
egzanp ozordi ler mon pe regard zot Bidze ki zot pe al depanse ok?  
 According to zot Bidze zot pe depans en Bidze R11.14milyon ki 
lir apepre 2milyon well mwens ki R2milyon akoz lot ti 9.8milyon ok?   



 Basically sa Lazans pou sorti konman as, as part of the 
responding process zot pou vin part of only the management process.  
Be si zot pe sorti as part of the responding process, akoz ki nou 
bezwen donn zot sa R1milyon an plis?  Sa i mon kestyon.   
 Mon dezyenm kestyon, an relasyon avek rent mon war poudir i 
annan en provizyon pou rent ki’n ogmante, mon ti a kontan konnen 
si zot pe rent en nouvo landrwa, oubyen zot pe rod en nouvo landrwa 
pou zot rent?  Klarifye?   
 Mon trwazyenm kestyon si zot pe sorti konman en Responding 
Agency zot pe zis vin konman en Management Agency mon war anba 
acquisition of other machinery apepre R500mil, mon war aquisition of 
tools R200mil ou pe aquire R700mil of machinery and equipment.   
 Si ou pe zis fer management akoz ou bezwen pe acquire sa bann 
keksoz?  And then mon dernyen pwen konbyen travayer i annan kot 
DRDM ozordi aktyelman?  Mersi Mr Chairman. 
 
MR SPEAKER 
Thank you.  Minis nou a pas kot Mr Ernesta.  Go ahead yes? 
 
DIRECTOR GENERAL ROBERT ERNESTA 
Mersi pou ou kestyon.  Mon le fer komanter lo (NIEMP) the National 
Intergrated Emergency Management Plan ki petet ti annan lo ou 
laptop e ki’n met a laporte piblik.   
 It’s not a plan.  Go through  it’s not a plan.  It’s the NIEMP i donn 
direktiv direksyon of how to create the plan.   
 
 (Off-Mic) 
 
MR SPEAKER 
Ale les li reponn please.  Byen. 
 
DIRECTOR GENERAL ROBERT ERNESTA 
Dezyenm ou pe koz si nou en Management Agency Bidze avek 
lekipman.  Enn bann rol DRDM se kre e maintain (NEOC) the National 
Emergency Operation Center.  Pou kre the National Emergency 
Operation Center i demann en kantite resours.  Enn, training.   
 In fact pou ou lenformasyon nou pe konmans train personnel 
semenn prosen pou konmans kreasyon the National Emergency 
Operation Center.   



 Kreasyon the National Emergency Operation Center pou pran 
plizyer lannen li.  Akoz? akoz premyerman ou bezwen ganny 
aprouvasyon Gouvernman pou ou ganny tou sa bann diferan Agency 
Lapolis, Lasante, SFRSA ensidswit, pou anmenn zot tou anba en sel 
twa.   
 E pou ou fer sa ou bezwen bokou resours e train dimoun ki 
konpetan pou manage sa sant.   
 Dezyenm, pou ou lenformasyon nou annan en gro mankman 
training pou bann staff DRMD  e nou pe fer provizyon pou met zot tou 
anba training.   
 Apard bann asiste bann pti workshop, nou staff aktyelman 
napa formasyon formel lo emergency risk management.  Konbyen 
staff nou annan 18 pou le moman. 
 
MR SPEAKER 
Byen in terminen.  Wi Onorab Pillay klarifikasyon vitman silvouple. 
 
HON SEBASTIEN PILLAY 
Mersi Mr Chairman.  Mr Chairman mon le met a latansyon piblik 
Seselwa atraver Mr Ernesta ok?  I annan en National Incident 
Command System ki ozordi i ganny servi avek COVID ok ?   
 Sa National Incident Command System - mon  pa pe get lo sa 
plan mwan.  Mon pe get sa ki Prezidan Ramkalawan in koz lo la.  I 
annan en komite ki apel Komite Platinum chaired by Prezidan.   
 E li i donn Policy direction ultimate decision, ensure whole 
Government.  Apre i annan Komite Gold ki annan Commanders and 
PS eksetera.  Onorab Roucou taler mon a met ou lo la pa trakase ou 
ok?   

 Sa ki enteresan se ki tousala la se sa DRDM ki la ki ti met an 
plas, ki’n ede pou met li an plas.  Mon krwar konman en dimoun ki 
pe konmanse dan en landrwa i antithesis pou ou vin devan Lasanble, 
e pou tou sa dimoun ki’n travay oparavan ki’n al dan tou sa dezas, 
pou ou dir en keksoz koumsa la.   
 
MR SPEAKER 
Onorab Pillay nou’n fer sa pwen silvouple.  Annou al dan 
klarifikasyon. 
 
HON SEBASTIEN PILLAY 



Mon krwar i vreman mal lo ou par. 
 
MR SPEAKER 
Mersi.  Onorab Mr Ernesta ou annan okenn keksoz pou azoute 
oubyen Minis.  Silvouple annou terminen. 
 
MINISTER ERROL FONSEKA 
Yes Mr Speaker.  Zis mon anvi eksplik en pti gin sa what Platinum, 
Gold and Silver i konpri.  Sa en it’s a crisis management fason pou 
fer sir ki ler en kriz i arive, especially si ou pe integrate diferan 
Agencies ansanm i annan en fason ki ou bann lord i ganny cascade 
down.   
 E an menm tan sa ki pli enportan i ganny en sityasyon ki ler en 
ensidan in ariv  dan en landrwa bann dimoun dan sa landrwa i kapab 
konmans fer sa premye response, san esper, san esper Sef Platinum 
dir li ki pou fer.   
 I pa en keksoz ki en komite ki sele toultan.  Lo Platinum toultan 
ou pou war Prezidan, because it’s something to do with crisis.  Me sa 
Platinum ozordi i enkli Health akoz Health i bezwen dan Platinum.   
 I kapab annan en lot sityasyon ki Health pa vini dan Platinum li 
i vin dan Gold ouswa i vin dan Silver.  I also i napa en spesifik li en 
komite  ki akoz nou pe servi sa ozordi pou reste parey.  I depan ki 
crisis ou pe deal avek.  It could be a military crisis ki ou pe servi pou 
Coast Guard, militer isi laba diferan Agencies it could be.   
 So i pa neseserman zis sa ki ou’n war ozordi i pou reste la 
toultan.  Mersi. 
 
MR SPEAKER 
Mersi pou sa leksplikasyon Minis.  Kestyon Onorab Gill. 
 
HON CHURCHILL GILL 
Mersi Mr Chair.  Bonzour Minis ek ou panel.  Bonzour tou Manm e 
tou dimoun ki a lekout.  Mon premye kestyon se ki pou arive avek 
bann case ki ti deza kot DRDM ki ler ou’n vini ou’n zwenn ki pou arive 
avek?   
 Si zot pou kontinyen sa bann travay ki ti konmanse or 
otherwise ? 
   Dezyenm, ler mon get ou manda ou progranm P2 i pran 
presedans apre ki ou bann Polisi pou fini an Mars.   



 Kot i konsern akoz P2 se Risk Reduction Management and Civil 
Protection, so ultimately mon krwar ou legzistans i sa.  Prezan mon le 
mon ti a kontan ganny ou leksplikasyon akoz ki ou P1 Policy 
Management i 6.7milyon whereas ou Risk Reduction ki sipoze ou core 
li i zis 3.6milyon?   
 Si ou kapab petet donn en leksplikasyon lo la.  Mersi.   
 
MR SPEAKER 
Mersi.  Nou a pas Minis nou pas kestyon avek Mr Ernesta.  Go ahead 
DG. 
 
DIRECTOR GENERAL ROBERT ERNESTA 
Mersi pou kestyon.  I annan plizyer files ki ti la ler mon’n vini.  Ki 
mon’n fer se mon’n forward zot ek bann respective Agencies.  Si i en 
issue pye dibwa whatever i al kot Lanvironnman.   
 Si i en issue lateras ki afekte en lakour nou anvoy kot Local 
Government.  So nou pe deal avek koumsa.  Mon pa’n konpran ou 
dezyenm parti kestyon?  If you may ? 
 
MR SPEAKER 
Wi ou a klarifye Onorab Gill please. 
 
HON CHURCHILL GILL 
Wi mon a klarifye.  Mon dezyenm kestyon sete ou core egzistans se 
Risk Reduction Management and Civil Protection.  Me selman dan sa 
Bidze Policy and Management i 6.7milyon whereas Risk Reduction li 
i bokou pli ba i 3.6milyon.   
 Prezan nou ti a kontan ganny en leksplikasyon, akoz mon 
mazinen donnen ou manda bokou plis larzan ti devret dan risk 
reduction pou ganny travay ki ou annan pou ou fer pou kapab etablir 
sa ki ou bezwen etablir.  Mersi. 
 
MR SPEAKER 
Thank you Onorab.  Panel. 
 
DIRECTOR GENERAL ROBERT ERNESTA 
Mannyer zot in organiz sa bann diferan progranm la, sel keksoz ki 
fer diferans, anba en progranm i annan plis travayer, saler, ki anba 
en lot progranm.   



 
MR SPEAKER 
Byen i en kestyon travayer alor.  Anything else.  Minis. 
 
MINISTER ERROL FONSEKA 
Mr Speaker ler ou pe get sa bann line  i self explanatory si oule.  Lo 
ou Risk Reduction Management nou pe koz lo - I mean it’s broken 
down in equipment, salaries, protective equipment.   
 Apre ler ou al lo Policy and Management again i annan son 
salaries ki pou en gran part 2.4.  Apre ou annan tou bann cost office, 
expenses, transportation and travel cost so  tousala i self explanatory 
ki mannyer in ganny divize.   
 An tou leka i en sel keksoz sa, zis in ganny divize.  Me selman 
it’s all for the same purpose.  Sa strategic plan pou the DRMD reste 
parey.   
 So mon krwar i byen kler ki mannyer in ganny si ou get ou bann 
line ou bann diferan line i ase kler mannyer i ete.  Mersi Mr Speaker. 
 
MR SPEAKER 
Thank you.  Wi dernyen klarifikasyon Onorab.   
  
HON CHURCHILL GILL 
Non mon pa ti ankor klarifye mon ti pe eklersi kestyon.  La mon 
klarifikasyon sete alokasyon mannyer i mete Minis Finans i espekte 
depans i ganny fer anba sa bann laliny.   
 Se sa mon mazinen zot in separe, me selman mon’n konpran 
larepons.  Me selman mon pwen ki mon ti pe sey fer sorti.  Se si ou 
pou etablir ou lekor pou sa manda ki ou annan then point 2 i sa core.   
 E mwan, mon pwennvi plis larzan i devret la akoz nou annan 
ou 26 distrik pou kapab fer evalyasyon pou kapab vreman konpran 
ki mannyer keksoz i été, pou kapab achieve sa risk reduction ki nou 
pe rode.  Mersi. 
 
MR SPEAKER 
Thank you Onorab mon krwar ou pwen panel i a note ou pwen.  Eski 
Ms Croisee ti’n lev lanmen?  Non? Wi? 
 
COMPTROLLER GENERAL IRENE CROISEE 



Mr Chair zis pou klarifye.  Pou son bann administrative expenses i 
plizoumwen anba sa progranm Policy and Management.  Ou pou war 
office expenses i anba sa progranm 1 ; son transportation and travel 
cost i anba progranm 1 ; maintenance and repairs i anba sa progranm 
1.   
 Anba son progranm 2 risk reduction, i son bann depans ki 
spesifik pou sa progranm.  Be son bann administrative an zeneral i 
anba son progranm 1.   
 
MR SPEAKER 
Thank you Ms Croisee.  Bon mon nou’n ariv a lafen kestyon lo sa 
seksyon.  Nou pa pe pran vot nou pe pran vot tou ansanm parey 
mon’n eksplike.  Alor mon a remersye zofisye Disaster Risk 
Management Division pou zot partisipasyon.   
 Nou a pran en poz la e nou a repran travay 11er10 avek lot 
seksyon Department of Immigration and Civil Status.   
 
 

(BREAK) 
 
 

DEPARTMENT OF IMMIGRATION AND CIVIL STATUS  
 

MR SPEAKER 
Bon nou lo Bidze Department of Immigration and Civil Status.  E mon 
annan plezir dir bonzour e byenveni Mr Allain Volcere son Principal 
Secretary.  Mr Michel Elisabeth Chief Immigration Officer.   
 Minis en pti lentrodiksyon lo Bidze please.  Bidze pou notis 
Manm i lo paz 280 ziska 285 pou en total R64milyon 498mil.  Mersi 
Minis.   
 
MINISTER ERROL FONSEKA 
Mersi Mr Speaker.  Mersi tou Manm Onorab.  E mersi tou Manm 
piblik ki a lekout.  Bidze pou Departman Imigrasyon avek Civil Status 
i 64, R64.4milyon ki reflekte en increase ogmantasyon de 12.5milyon.   
 Me selman sa i baze lo sa revised figure ki fer en ogmantasyon  
24poursan.  Sa Bidze i servi trwa gran progranm ; progranm 1 which 
is Government management and administration.   



 Progranm 2, which is citizen affairs services, savedir sa in ganny 
divize an bann zafer rezistrasyon births, lanmor, maryaz, divorce ki 
arive Sesel.  E osi lot sub progranm ki enkli processing services ki 
process tou bann aplikasyon citizenship, GOP permits, etcetera.   
 Apre nou trwazyenm progranm ki border control services.  
Tousala i ganny detaye e zot annan kopi devan zot.  E osi bann 
variants ki aplikab ankor enn fwa Mr Speaker mon a les bann Manm 
Lasanble demann zot kestyon baze lo sa bann progranm e baze lo sa 
bann varyan ki devan nou.  Mersi Mr Speaker. 
 
MR SPEAKER 
Mersi Minis.  Nou a pran kestyon bann Manm annou reste lo sa Bidze 
silvouple.  Onorab Woodcock nou a konmanse.   
 
HON WAVEL WOODCOCK 
Mersi Mr Speaker.  Minis mon kestyon i, i baze lo sa logmantasyon 
dan Bidze 2022.  Annefe revised budget 2021 ti 51.9milyon e pou 
2022 i 64.4milyon.   
 Eski Minis i kapab donn nou en pe lenformasyon akoz sa 
logmantasyon?  Apre mon dezyenm kestyon eski Minis i kapab 
enform sa Lasanble, si apre lentrodiksyon sistenm paperless atraver 
Travizory si okenn travay Imigrasyon ki baze erport pou perdi son 
plas ouswa zot pou ganny reallocate dan bann lezot landrwa?  Mersi. 
 
MR SPEAKER 
Thank you.  Minis ou repons.   
 
MINISTER ERROL FONSEKA 
Mersi Mr Speaker.  Mr Speaker premye kestyon Onorab Woodcock, i 
baze lo bann ogmantasyon.  Dan sa ogmantasyon pli gro 
ogmantasyon ki mon annan la i minor capital outlays ki en varyans 
8.1million.   
 Dan other goods and services 226mil e sanmenm sa de pli gro 
bout ki mon war.  Apre i annan bann pti detay dan bann pti detay 
dan maintenance and repairs.  Apre dan office expenses. 
  So office expenses i zis 16 - 1,640, transportation travel 496mil 
e maintenance and repairs 4  en pti amount 4,500.  Parey mon dir 
nou pli gran increase i dan sa other goods and services ki 222.015 - 
226 rather R226.015mil.   



 Apre sa 8 pwen R8.11milyon lo minor capital outlays.  Sa i sa 
bann increase.  Lo kestyon Travizory nou dan prosesis fer sa 
tranzisyon kot Imigrasyon i pe travay lo Travizory right now an se 
moman.   
 Me i annan en sa bout ki finalman Imigrasyon i pran tou pa 
ankor byen arive akoz i annan training pe ganny fer.  So Imigrasyon 
i pa 100poursan pe kontrol Travizory, selman i an prosesis fer sa e 
training pe arive an se moman.  Me selman akse ek Travizory 
Imigrasyon i annan tousala.  Mersi Mr Speaker. 
 
MR SPEAKER 
Mersi Minis.  Onorab Adelaide. 
 
HON FRANCOIS ADELAIDE 
Mersi Mr Chair.  Bonzour Minis avek ou delegasyon, tou Manm 
Onorab e tou dimoun ki a lekout.  Minis in regards current receipt 
pou bann fre, pou bann fre maryaz, mon pe gete an 2021 wi ou ti’n 
prozekte 4.2 e petet ou ti anmenn zis 2.2 e 2022 ou pe prozekte 3.5.   
 Mwan ki mon anvi konnen zis to be on the safe side, parey Lalwa 
i pe dir nou ki maryaz i devret ganny deklare dan bann distrik.   
 Piblikasyon dan bann distrik e Baie Lazare mon pa’n trouve, 
eski sa pe ganny fer e si non ki mannyer bann dimoun pou kapab 
konteste, si i annan okenn rezervasyon avan ki sa maryaz i take 
place ?   
 E parey mon pe dir ou dan distrik mon pa trouve kote zot pe fer 
sa piblikasyon pou dimoun i konnen?  Mersi. 
 
MR SPEAKER 
Thank you.  Minis. 
 
MINISTER ERROL FONSEKA 
Mr Speaker mon a les PS reponn sa mannyer sa prosedir i ganny fer 
lo dimoun ki kapab konteste lo maryaz.  Mersi. 
 
MR SPEAKER 
PS. 
 
PS ALAIN VOLCERE 



Mersi Mr Chair.  Mersi tou bann Manm Onorab.  Bonzour tou 
dimoun.  Pou vin direk lo kestyon Onorab pou reponn son kestyon 
direkteman.   
 Maryaz i ganny pibliye la i pe pibliye kot central office.  Dan 
distrik mon fransman dir mon pa okouran selman mon kapab koz 
pou central office it is there dan en vitrin e dimoun ki pase i kapab 
war e port zot, zot kontestasyon ki i annan.  Mersi. 
 
MR SPEAKER 
Ou ti annan en lot pwen Onorab Adelaide -wi ? 
 
HON FRANCOIS ADELAIDE 
PS mersi.  Me selman parey Lalwa pe dir so nou anvi keksoz i ganny 
fer byen, pou ki demen pou Gouvernman dizour pa ganny taken into 
account, pou dir tou sa bann maryaz i kapab ganny konsidere 
konman null and void.   
 Akoz Lalwa i dir ou fodre ou pe pibliye dan distrik kot sa bann 
dimoun i konnen.  So mon zis mon pe met en pti petet en keksoz pou 
kapab mazin lo la, se ki fer li parey Lalwa i devret.  Mersi. 
 
MR SPEAKER 
Thank you.  Panel in note.  Panel i annan okenn komanter.  Mersi wi 
PS si pou fer komanter. 
 
PS ALAIN VOLCERE 
Wi Minis ti pe sey dir mwan dir en pti pe lo prosedir ki mannyer 
maryaz i ganny fer.  Normalman i annan son bann dimoun ki intent 
pou fer pou contract en maryaz.   
 Zot vini pou anmenn zot bann aplikasyon, i fer sa atraver en 
Registrar of marriages ki nou’n set up depi ki amannman lo maryaz 
ti fer an 2018.   
 Donk sa Registrar i, i pran bann dokiman i verify i go through, 
e ler i satisfe i annan en interview nou’n met en layer en interview ki 
ganny fer pou asire ki sa maryaz - parey nou konnen ozordi i annan 
pa mal bann lensidan kot i annan sa ki nou apel marriages of 
convenience.   
 So nou fer sir poudir sa i pa egziste e apre i pas dan en due 
deligence process kot nou menm.  Kot si nesesit en spot check kot sa 
de dimoun sa nou ale nou fer.   



 E letan nou satisfe poudir sa maryaz i en maryaz genuine, then 
nou proceed nou ganny approval e maryaz i ganny fer.   
 
MR SPEAKER 
Thank you PS.  Wi Onorab Cosgrow mon ti annan ou non lo lalis pa 
trakase it’s your turn. 
 
HON WALLACE COSGROW 
Mersi Mr Chair.  Bonzour Mr Chair.  Bonzour Minis.  Bonzour PS ek 
delegasyon.  Mr Chair mon premye kestyon i annan i konsern sa 
seksyon resources kot zot deal ek bann zafer GOPs.   
 Now i annan  en issue kot bann anplwayer par egzanp ki pey 
pou en GOP pou en travayer, me petet dizon GOP pou 2an, sa travayer 
i fer kekfwa 1an.   
 Apre i annan en refund ki sa anplwayer i sipoze pe gannyen.  Ki 
pe arive la anplwayer sa bann refund i pran en kantite letan.  I annan 
dimoun ki menm i annan anplwayer ki menm plis ki 1an zot ankor 
pe esper refund.   
 Now, eski dan Bidze zot annan provizyon mon pa konnen 
mannyer Minister Finans osi i tret sa, akoz sa larzan in fini antre dan 
kof Gouvernman me sa anplwayer i bezwen refund.   
 E i pa pe arive parey zot anvi i arive.  Eski dan Bidze zot annan  
en sonm ki zot in met akote pou refund bann anplwayer sa larzan?  
E annan en sistenm petet par egzanp kot si i annan en nouvo GOP ki 
vini, sa larzan i ganny pas lo sa nouvo GOP dan plas petet si 
Gouvernman napa larzan pou refund.   
 So eski zot annan en, en keksoz dan Bidze pou sa laliny?  
Dezyenm i konsern Travizory mon ti a kontan demann Minis eski zot 
pe proceed menm avek Travizory konman border control tool?   
 Akoz mon konnen ti annan en demars pou servi iBorder ? e 
iBorders i en sistenm ki devlope par SITA tre renonmen, e pe ganny 
servi dan en kantite pei lemonn ki en sistenm entegral pou manage 
borders.   
 So eski zot pe proceed ek Travizory ? Si wi eski in annan some 
form of tender pou, pou sa sistenm akoz Gouvernman pou bezwen 
met larzan ladan?   
 Ouswa i zis en sistenm ki’n ganny adopte akoz Travizory ti 
sipoze pou letan COVID apre mon i pa ti pou al the extent of border 
control, so eski ti annan en sistenm tender ladan ? 



 E lot kestyon i konsernan biometric passport, eski zot in fer 
provizyon dan Bidze pou biometric passport sa lannen silvouple?  
Mersi. 
 
MR SPEAKER 
Thank you.  Panel ki lord zot pou ale.  Minis diriz ou delegasyon 
silvouple si PS pou konmanse oubyen ou. 
 
MINISTER ERROL FONSEKA 
Yes Mr Speaker mersi.  Mon a sey reponn ou trwa kestyon.  Enn 
brefman lo kestyon refunded ; refunded i - si ou get dan nou Bidze 
ou pou war Imigrasyon i fer plis larzan ki nou Bidze.   
 Nou ti kapab ou konpran mwan ? So dan sa bann revenue 
stream ki antre refund i ganny  fer ladan.  Prosedir e ki mannyer 
prosesis i ariv vitman, mon a les PS reponn sa ouswa CIU reponn sa 
dan en moman.   
 Ou dezyenm kestyon lo Travizory sa lide sa one borders i en lot 
keksoz mon pa tro okouran lo efikasite sa sistenm.  Me sa desizyon i 
en desizyon Minister Transpor, akoz sa i tonm anba son, son manda 
SCAA and all that sort of stuff.   
 So mon pa konnen si i annan en view pou regard sa nouvo 
sistenm, me mon pa tro okouran lo la me en keksoz ki nou bezwen 
demann li.  Lo kestyon biometric passport mon le fer zot konnen ki 
dan 2 semenn, dan 2 semenn nou pe sinyen sa kontra - 2 semenn 
menm yeah.   
 Sa bann dimoun in fini ganny tendered in fini ganny 
approportioned pou sa lakonpannyen ki pe vini.   
 So nou annan en premye peyman sa lannen nou pou fer.  E sa 
ki dan ou war dan nou Bidze la pou arive fer bann lezot peyman.   
 I annan initial 30poursan ki bezwen ganny mete me tou sa Bidze 
i ganny kouver sa.  Mersi Mr Speaker mon a pas en pti kou ek CIO 
pou reponn sa PS.   
 
MR SPEAKER 
Tre byen.  PS pou azoute. 
 
PS ALAIN VOLCERE 
Zis pou azout en pti git lo sa issue Travizory.  Nou mon krwar nou 
tou ki la nou pou okouran poudir sa i, i pou migrate from en what 



was originally en sistenm ki ti etablir pou rezon Covid Health Travel 
Autorisation pou migrate i pou bouze pou vin en sa ki nou apel (ETS) 
Electronic Travel System ki deza operasyon dan lemonn ; pa bokou 
pei me i deza an operasyon.   
 So tousala pe ganny fer dan kad sa ki nou apel pou fer seemless 
travel.  Akoz (ICAO) Lorganizasyon Lavyasyon Sivil Enternasyonal i 
pe egzize poudir fodre ki (ETS) avek (APIPNR) par egzanp i devret 
entegre pou asir sa sekirite.  Donk letan nou pe dir i annan lezot pei 
ki deza annan sa sistenm par egzanp Lanmerik mon konnen sa ki 
nou apel (ESTA) Electronic, Electronic System for Travel Authorisation 
e byento, mon krwar lannen prosen Linyon Eropeen sistenm ETIAS 
li osi i pe vini.   
 Kot dimoun pou bezwen fer zot aplikasyon online pou, pou 
ganny zot visa.  Mon krwar pwen enportan ki nou devret fer resorti 
se ki, i enportan ki sa dimoun ki pe vin dan ou pei is known.  Son 
stati lasante ensidswit, is known.   
 Akoz si ou pa konn son stati avan i anbarke ou pou bezwen vin 
rod, rode ki i ete isi.  Be ler in ariv isi ennler nou napa letan i tro tar 
si en issue lasante, ou pou ganny dimoun dan protective clothing 
eksetera pe demann kestyon.   
 So it’s better avan ki ou pasaze nou konn li avan i mont, i mont 
lo avyon i fer lavi fasil pou, pou dimoun.  Mersi. 
 
MR SPEAKER 
Mersi.  Nou ava al lo - ok yes please vitman.  Onorab Cosgrow. 
 
HON WALLACE COSGROW 
Wi mersi pou klarifikasyon Mr Chair.  Mr Chair mon napa problenm 
avek en advance system kot ou kapab tyek tou ou pasaze.  Le pwen 
ki mon pe sey fer la se ki konmsi ki mannyer nou’n ariv lo Travizory 
e non pa reget tou bann sistenm ki annan dan lemonn.  E atraver en 
sistenm tender kot nou ganny the best service pou, pou nou sistenm 
migrasyon.   
 Mon konpran Minister Transpor ki fer sa, me konmsi eksplik en 
pti pe akoz ou’n al Travizory e nou pe depans larzan dan Bidze pou 
Travizory e non pa en tender process.  Mersi. 
 
MR SPEAKER 
Thank you.  Minis ou annan okenn keksoz pou azoute.   



 
MINISTER ERROL FONSEKA 
Mon kapab reponn sa tre vitman Mr Speaker.  Parey zot konnen 
Travizory ti konmanse lo dan letan COVID, COVID i ankor ek nou.  
Ou pa kapab al get en lot zafer o milye en prosesis ki pe arive.   
 So pou rezon sekirite nou bezwen kontinyen ek sa sistenm right 
now.  Mersi Mr Speaker.   
 
MR SPEAKER 
Thank you.  Onorab Esparon. 
 
HON REGINA ESPARON 
Mersi Mr Speaker.  Bonzour Minis ek ou delegasyon.  De pti kestyon 
Mr Chairman.  Premyerman mon ti a kontan demann avek Minis si 
dan 2022 zot annan plan pou reviz Lalwa ki gouvern kart idantite?   
 Parske i annan sa issue kot i annan en Seselwa ki pe viv 
aletranze letan i pe vin dan pei pou li reganny en lot kart idantite si 
in expire i bezwen fer en letan 3 mwan dan pei, avan ki i ganny en 
kart idantite. Me  malgre ki zot donn li en pti papye avek son limero 
idantite lo la.  I pa pe kapab enjoy sa benefis konman en sitwayen. 
  Konpare avek en dimoun ki annan GOP - en etranze ki annan 
en GOP i ganny donnen kart idantite e li i enjoy tou benefis ki Seselwa 
pa pe kapab gannyen.  Premye kestyon.   
 Dezyenm kestyon Mr Speaker pou PS petet i ava eklersi nou, ti 
annan en legzersis ki zot ti pou fer anba administrasyon oparavan, 
pou regarde sa bann, sa bann paspor ki ti ganny vann left, right and 
center sa bann lepok la, ki kantite ti annan deor kantite ki’n 
renouvle?   
 E zot ti annan plan pou zot repran sa bann paspor sa bann, sa 
bann dimoun ki, ki ti’n ganny sa.  Mon apel sa malapropo parske zot 
ti aste sa paspor.  I annan bann dimoun ki zanmen ti’n met lipye 
Sesel me zot ti annan en paspor Seselwa.   
 Ki zistans zot in arive avek sa legzersis pou repran sa e ki progre 
ki zot pe fer?  Mersi. 
 
MR SPEAKER 
Thank you.  Minis. 
 
MINISTER ERROL FONSEKA 



Mersi Mr Speaker.  Mersi pou sa kestyon.  Mersi Onorab.  Ou premye 
kestyon lo, lo ID card pou sa bann Seselwa ki vin isi i ganny trete 
parey Seselwa.  Nou’n fini koz ek AG pou reget akoz i annan en pti 
amannman ki nou bezwen regle, e sa i an mars pou nou fer sa.   
 Be osi mazinen osi ek sa Bill ki mon ti anmennen detrwa 
semenn pase lo Registration, pou osi fasilit sa bann zafer ki 
rezistrasyon Seselwa i kapab ganny fer dan bann Lanbasad Sesel 
aletranze.   
 Lo kestyon bann dimoun ki’n ganny paspor ki vreman par lo 
kestyon citizenship parey lo kestyon aste isi laba menm zot pa ni vin 
Sesel.   
 Mon krwar ler nou implement nou biometric passpor,t i en 
loportinite pou revwar tou bann ka.  Me selman si en dimoun in 
ganny citizenship ; citizenship  i en keksoz ki sakre osi so tousala nou 
bezwen get ladan.  Mersi Mr Speaker.  
 
MR SPEAKER 
Thank you.  Onorab Lemiel ou kestyon. 
 
HON SYLVANNE LEMIEL 
Mersi Mr Chair.  Bonzour Minis avek ou delegasyon.  Mon kestyon i 
anliny avek zot proze e-Passport ki zot pou enplimante.  Mon ti a 
kontan konnen atraver sa Bidze ki zot in mete an 2022, eski i annan 
provizyon ki zot in fer?  Akoz enn zot bann pwen stratezik se ki zot in 
dir zot le gard against identity theft.   
 So letan sa proze i anmars, eski Bidze pe fer provizyon pou zot 
garanti ki napa okenn dimoun ki pou pe annan okenn fason, pou li 
kapab pe petet vol idantite en lot dimoun atraver e-Passport?  Mersi. 
 
MR SPEAKER 
Thank you.  Minis. 
 
MINISTER ERROL FONSEKA 
Mr Speaker mersi pou sa kestyon.  Definitivman in fact sa paspor pou 
ed nou lo la.  E mon a pas avek PS en pti moman pou elabor sa bann 
detay lo la.   
 Me lo kestyon identity theft i osi enkli nou progranm cyber 
security  ki vin ansanm.  PS petet ou a donn enpe detay lo sa  e-
Passport advantages and all that. 



 
MR SPEAKER 
Thank you.  Yes mon a donn nou laparol. 
 
PS ALAIN VOLCERE 
Mersi Minis.  Mersi Onorab pou kestyon.  E-Passport alor nou bezwen 
petet sible lo bann posibilite bann benefis sa e-Passport pou nou 
kapab reponn sa kestyon.   
 Ler ou pou annan  en e-Passport lavantaz ki ou annan se ki sa 
paspor i en paspor ki anmenn ou dan modernite.   
 E son lenfrastriktir son fasilite ki ganny etablir pou fer, pou fer 
sa proze marse i, i annan parey mon dir en bann posibilite.  Alor enn 
sa bann posibilite se interfacing, alor sa paspor i pou kapab donn nou 
evantyelman sa bann sistenm pou donn nou evantyelman sa bann 
posibilite, pou anmenn e-Gates par egzanp sa bann cubicles ki ou 
war dan serten erport Lazi ek Lerop kot ou antre ou met ou paspor 
apre en lalimyer i ouver,  ou proceed ou sorti dan terminal.  Sa i enn.   
 Apre osi i annan bann interfacing ki ou kapab fer avek ou bann 
sistenm lokal ou MPDIS, sistenm Imigrasyon ensidswit.  Me apre i 
annan enn osi ki tre, trez enportan i apel PKD sa i apel i Public Key 
Directory ki’n entrodwir par ICAO.   
 Sa prezan i pou annan pou fer avek paspor lezot resortisan.  So 
lezot resortisan ki annan en e-Passport li osi ler i pou vin Sesel i pou 
appear devan nou zofisye.  E imedyatman less than 10 seconds, sa 
sistenm i pou kapab dir si sa paspor in ganny counterfiet, tempered 
with si in ganny cloned, si i annan en doub.   
 Apre atraver en digital signature ki vin dan sa chip, i kapab lye 
li avek the issuing Authority.  So savedir napa fason ki sa paspor pou 

kapab counterfeit oubyen ganny zwe avek.   
 Savedir sa pou entak i pou mentenir idantite sa holder.  Mersi.   
 
MR SPEAKER 
Thank you PS.  Klarifikasyon Onorab wi. 
 
HON SYLVANNE LEMIEL 
Mersi Mr Chair.  Petet ti a bon PS or Minis ti a donn nou en  -akoz sa 
i enn zot bann kle pwen stratezik en.  Petet ti a bon nou Lasanble 
nou konnen petet kan zot pe mazinen sa i vin an mars, akoz i pa 
ankor an mars sa.   



 I pa en proze ki deza la, nou pe mazinen kan i ti ganny i ganny 
enplimante.  Mersi. 
 
MR SPEAKER 
Minis in konmans adres sa zot kapab elabore fer li pli kler.  PS. 
 
PS ALAIN VOLCERE 
Ok wi definitivman.  Selman la i sifi poudir pou lenstan i pou annan 
e-Passport nou pou annan paspor dan nou lanmen nou bann 
sitwayen ki vwayaze i pou annan son paspor booklet ki pou anmenn 
li dan pei deor kantite teritwar.   
 E mon krwar nou kapab focus lo sa pou le moman.  Pou bann 
lezot posibilite atraver sa lenfrastriktir atraver sa teknolozi ki ganny 
etablir, sa i ava vin pli tar parey mon pe dir dan kad bann interfacing 
ki kapab ganny fer.  Mersi. 
 
MR SPEAKER 
Thank you PS.  Onorab Mondon. 
 
HON TERENCE MONDON 
Mersi Mr Chair.  Mon kestyon zisteman mon ti anvi konnen lekel sa 
konpannyen ki’n ganny sa tender ki zot pe al sinyen dan 2 semenn?  
E konbyen i pe koute pou sa proze?  Mersi. 
 
MR SPEAKER 
Thank you.  Minis. 
 
PS ALAIN VOLCERE 
Bon sa tender in gannyen par en lakonpannyen ki apel Imprimerie 
Nationale ki baze a Esej à Paris en lakonpannyen Franse.   
 E in ganny sa parmi 9 lezot ki’n ganny short listed e Imprimerie 
Nationale is not en lakonpannyen ki unknown.  Mon krwar i ti annan 
sub contracting louvraz i pe fer pou en lakonpannyen Kanadyen ki’n 
nou ti’n siny en lagreman pou fer paspor avek.   
 So mon krwar it’s i en tre bon swa e nou pe look forward pou 
travay avek sa lakonpannyen pou anmenn en proze far pou nou pei.  
Mersi. 
 
MR SPEAKER 



In demann kestyon lo konbyen.  Yes. 
 
MINISTER ERROL FONSEKA 
Zis en pti azoutman permet mon Mr Speaker. 
 
MR SPEAKER 
Yes Minis. 
 
MINISTER ERROL FONSEKA 
E mon krwar pa si pou annan okenn ogmantasyon dan pri paspor ki 
i ete ozordi.  Mersi. 
 
MR SPEAKER 
Mersi.  Kestyon Onorab mon pa konnen si ou kestyon ti konbyen sa 
Scheme in koute anba soz ? Mon pa konnen si petet Minis i kapab 

donn en lendikasyon oubyen PS. 
 
PS ALAIN VOLCERE 
Bon mersi Mr Chair.  I son zis pou fer rapel ki letan nou ti pe 
konseptyaliz proze nou ti pe ekrir proze ti estimated at that time 
€3milyon now ozordi i IN Group pou delivre  sa servis pou €2.1milyon.  
Mersi. 
 
MR SPEAKER 
Thank you PS thank you.  Kot nou ete Onorab Pillay. 
 
HON SEBASTIEN PILLAY 
Mersi Mr Chairman.  Bonzour bann zofisye Imigrasyon ki la.  Mr 
Chairman mon ti a kontan demann Departman Imigrasyon pou 
klarifye serten pwen ki mon annan.   
 Premyerman regarding zofisye Imigrasyon ki ganny konsidere 
konman en cad.  Parey Ners ti en cad teachers i en cad Immigration 
officers zot bann cadre, zot en cadre.   
 Avek sa ki mon pe tande lo Travizory mon ti a kontan ganny en 
reasiran ki Gouvernman pou mentenir lanfaz lo recruiting e training 
zofisye Imigrasyon e provide zot avek en Scheme of Service.   
 E mon ti a kontan demann Minis, mon konnen pou napa 
provizyon bidzeter la akoz in ganny dir ki revi saler pou ganny fer an 
2023.  Me eski i annan posibilite dan Bidze pou fer recruitment ankor 



bann zofisye Imigrasyon?  Akoz nou annan en bon pe bann ki nou 
annan ki en bon pe letan Mr Elisabeth ki la in fer plizyer lannen kot 
Departman Imigrasyon mon premye kestyon.   
 Mon dezyenm kestyon petet mon pa konnen si ou pou allow sa 
Mr Speaker.  Me Minis mon ti a kontan ganny en larepons oubyen 
from zofisye Imigrasyon.   
 Travizory wi - me i annan bokou konplent sorti both kot etranze 
ki vizit nou pei e Seselwa ki pe retourn dan nou pei avek sirtou par 
egzanp the cost ki vini avek servi Travizory pou antre dan Sesel.   
 Apre ki zot in fer tou bann tes bann plizyer peyman ki zot pe 
peye.  Nou konnen touris i nou bread and butter i annan e mon, 
mon’n fer li en zefor pou mwan koz avek bann, bann touris ki mon’n 
war.   
 I annan ki pa satisfe avek lakantite ki zot pe peye pou antre dan 
pei malgre ki tou dimoun i konpran sa sityasyon kontrol.  Eski 
Gouvernman i pe fer en letid oubyen pe regarde si sa pou napa en 
lenpak going forward lo gard nou destinasyon konman en 
destinasyon ki atiran pou bann viziter vini?   
 Lo kote Seselwa, konsern ki mon’n ganny eksprimen akoz sa i 
en konsern border control.  Se ki pou Seselwa ki napa akse avek en 
telefonn ouswa avek Wifi ou internet a sa moman ki zot bezwen fer li.   
 Si i ariv en pti issue zot kapab ganny kite lo Erport.  So eski 
Minis in, in regarde ki mannyer zot pou get around sa sirtou nou 
bann, nou bann Seselwa ki petet pli aze par egzanp.   
 Ou ava annan Seselwa ki pe retourn dan pei ki’n reste ki’n 
travay dan serten pei ki swa ki’n travay dan bann pei Mwayen Oriyan.  
Nou annan bokou Seselwa ki pe travay dan bann pei Mwayen Oriyan 
Bharain  e lezot landrwa.   
 E sa bann dimoun i pa bann dimoun ki zenn i bann dimoun ki 
fer plizyer lannen dan sa bann pei.  E sa i koz en konsern mon 
konnen Mr Speaker ou pe egzers bokou pasyans pou mwan kapab 
eksplik sa.   
 So eski i annan okenn provizyon pou war ki lenpak sa pe annan 
lo sa bann dimoun e ki mannyer sa pou, pou marse dan lefitir?  E 
prezan ler mon vin lo pli gro konponan bidzeter an se ki konsern 
biometric passport.   
 E mon’n war sa provizyon finansman.  Ler ou’n nonm sa 
reduction in the cost PS, eski pou okenn ka konpromet the quality of 
the end product ki nou pou gannyen from sa kontra ki nou annan 



avek sa lakonpannyen?  Savedir eski i annan okenn keksoz ki’n 
ganny tire dan sa original agreement ki ti tonm €3.5milyon mon 
krwar ou’n, ou’n mansyonnen koriz mon si mon mal ki prezan in 
tonm $2.1milyon?  Thank you Mr Chairman. 
 
MR SPEAKER 
Thank you.  Lo kestyon Travizory Minis i kapab donn en lopinyon, 
me selman mon krwar in deza mansyonnen poudir i pa konsern li 
spesifikman me lezot Minister.  So i a fer sa bref.  Minis. 
 
MINISTER ERROL FONSEKA 
Wi Mr Speaker.  Mersi Onorab, Onorab Lopozisyon.  Get sa 
Gouvernman i konpran tourism  i telman enportan pou nou.  
Natirelman okenn keksoz ki nou kapab aranze a lavenir e regard 
keksoz pou fer pri desann pou fer dimoun vin isi i enportan.   
 Be selman osi an menm tan sa bann sityasyon i pe ariv dan tou, 
dan tou pei.  I annan en cost pou travel e dimoun i bezwen konpran 
sa osi - i annan en cost pou travel.   
 Me dan, dan lavi ou bezwen konpetitiv osi so ou bezwen get 
rezyon ou bezwen get ou own cost ou bezwen get partou ki mannyer 
ou pou atrakte ou bann soz.  So sa bann legzersis zanmen i fini sa.  
Toultan i on going akoz nou, nou konsernen ki tourism i bezwen 
ganny prezerve telman.   
 So tou sa bann zafer e, e mannyer pou fer keksoz fasil osi 
facilitate keksoz en kantite sityasyon i arive dimoun pa ankor byen 
ganny letan pou, pou konpran sa.   
 Be selman i en pti pe difisil selman dimoun  pe get around, 
premye kou i pou on en pti pe letan apre dezyenm kou i pli fasil so 
sa bann zafer nou pe ongoing pe get lo la.   
 Lo kestyon quality of nou biometric passport mon krwar pa si i 
annan okenn kestyon ki sa pri ki nou’n negosye e kontinyen nou 
bann negosyasyon ki i annan okenn compromise lo quality.  Mersi Mr 
Speaker.  PS. 
 
MR SPEAKER 
Thank you.  PS oule azoute.  
 
PS ALAIN VOLCERE 



Ok mersi Mr Chair.  Zis pou fer en pti konparezon zis konparezon 
Lanmerik pou sa ESTA i sarz $10 par laplikasyon e mon krwar 
European Union osi pe sarze pou son sistenm ATIAS.   
 E zis pou montre petet ki bann viziter ki sorti lo nou bann marse 
tradisyonnel i pa pou neseserman tro annan en issue avek en ?  
Onorab ou lot, ou lot kestyon sete sorti €3.5bilyon pou desann sa ki 
ete la ozordi sa ki nou’n gannyen si pou konpromet ?   
 Zis pou fer rapel poudir sa ti en, en estimate at that time en 
estimate.  Apre ler nou’n travay a la longer diran e in en open tender 
parey mon’n dir dimoun in bid.   
 Lakonpannyen in bid and that’s the lowest bid ki nou’n gannyen 
pou $2.1milyon.  Mersi. 
 
MR SPEAKER 
Mersi.  Ti annan son premye pwen lo recruitment mon pa konnen si 
Onorab ti a kontan ganny en repons lo la.  Mr Elisabeth wi. 
 
CHIEF IMMIGRATION OFFICER  MICHEL ELIZABETH 
Mersi Mr Chair.  Mersi Onorab pou ou kestyon.  Sa  ki konsern 
recruitment pou le moman nou annan nou 71 zofisye ki travay a 
aéroport avek dan por.   
 E nou, nou ti a swete annan  - an se moman ki nou pe anvizaze 
fer nou annan 3 shift ki operate Erport.  E nou pe anvizaze fer 4 shift 
e nou pou bezwen nou apepre ankor 9 zofisye.   
 E mon mazinen lannen prosen si nou dan en pozisyon pou 
kapab recruit sa bann dimoun nou pou recruit zot.  Mersi. 
 
MR SPEAKER 
Wi Onorab klarifikasyon vitman.  Mon konn en Manm ki pe espere.   
 
HON SEBASTIEN PILLAY 
Mersi Mr Chairman.  Mon, mon remersi sa bann Manm ki’n egzers 
pasyans pou espere.  Mr Chairman mon ti a kontan demann Minister 
Finans, eski alors akoz ler mon pe get provizyon bidzeter,   
eski i annan larzan dan Bidze pou annan recruitment pou annan 
zofisye Imigrasyon adisyonnel, pou satisfer rekomandasyon travay ki 
Departman Imigrasyon i annan pou fer?   



 Apre zis en dernyen pti kestyon Mr Chairman,  Eski Minis pou, 
pou allow bann zofisye Imigrasyon pou fer zot travay dan tou 
lendepandans e lotonomi?   
 Kot parey si en, en dimoun ki vin isi ki pa sipoze antre dan pei 
zofisye Imigrasyon i dir i pa pe antre, i pa pou antre ?  Mersi Mr 
Chairman. 
 
MR SPEAKER 
Thank you.  Panel. 
 
MINISTER ERROL FONSEKA 
Yeah Mr Speaker.  Mon a reponn tou lede kestyon.   
 
MR SPEAKER 
Byen. 
 
MINISTER ERROL FONSEKA 
Konpran en keksoz ler nou pe transition nou pe dan sa proses 
transition lo Travizory sa training premyerman i vin fre of charge.   
 I vin free of charge from the consultant e i osi ler ou pou ganny 

ou dimoun in ganny train i  pa pou neseserman bezwen plis dimoun.  
Si ou pe met en lot shift pou fer keksoz pou redwir bann erdtan ki 
dimoun i lo shift la ou bezwen plis dimoun.   
 Me selman si ou gard li mannyer i ete ou pa neseserman 
bezwen.  So sa i en keksoz ki nou, nou kapab review.  Selman premye, 
premye priyorite i pou train sa dimoun e nou kapab fer sa, san okenn 
lezot Bidze.   
 Dezyenm ki ou ti dezyenm kestyon ankor en kou silvouple. 
 
MR SPEAKER 
Si zot pou fer zot travay endepandan Minis ?  Donn li en lasirans 
please. 
 
MINISTER ERROL FONSEKA 
Travay i ganny fer dapre ou bout ki ou bezwen fer.  En zofisye 
Imigrasyon lo en desk i en officer i annan en CIO Mr Elisabeth la -  i 
annan serten keksoz ki li i kapab fer ki sa lot zofisye pa kapab fer.   
 So i depan a ki staz ou, ou pe travay.  Si dimoun i raise serten 
keksoz e par ler ou bezwen ki nou apel on a question on arrival.  Ler 



en dimoun i annan en dout lo li sa premye zofisye i bezwen aret sa 
dimoun.   
 Ler i aret sa dimoun i met li de kote i question on arrival.  E 
bann lezot desizyon ki kapab ganny fer apre sa, i kapab ganny fer 
par enlot zofisye pli senior.   
 So i pou depan tou sa bann sirkonstans ki devan Imigrasyon.  
Mersi Mr Speaker. 
 
MR SPEAKER  
Thank you.  Silvouple Onorab nou bezwen move on ou bezwen 
klarifikasyon vitman. 
 
HON SEBASTIEN PILLAY 
Mr Chairman mersi ou’n egzers en pti gin pasyans. 
 
MR SPEAKER 
Ale. 
 
HON SEBASTIEN PILLAY 
Me selman Minis ou’n dir mwan gete regarde, mon pe gete mon pe 
regarde menm mwan.  Kestyon mon pe demann ou i senp eski ler sa 
zofisye a sa moman ki in pran sa desizyon pou aret sa dimoun, napa 
en Lotorite pli o ki poudir non les sa dimoun pase?   
 Kestyon ti senp. Si ou pe donn mon sa reasiran ki sa pa pou 
arive mon napa problenm mwan.  Mersi Mr Chairman. 
 
MR SPEAKER 
Well si pa lasirans i a donn ou en lesplikasyon. 
 
MINISTER ERROL FONSEKA 
Yeah Mr Speaker.  Ler mon vin la mon reponn kestyon pou klarifye 
prosedir, pa neseserman mon reponn ou kestyon mannyer ou 
demann mwan.   
 Mon bezwen eksplik ou mannyer dan fason travay, mannyer 
travay i ganny fer.  E konpran sa byen, akoz si nou pa fer sa ou pou 
konfiz dimoun, ou pou konfiz dimoun.  Tou dimoun i annan son job 
description. 
 
MR SPEAKER 



Les Minis reponn silvouple. 
 
MINISTER ERROL FONSEKA 
I bezwen swiv son job description ou annan nivo drwa ki ou kapab 
fer.  E dan tou sistenm i annan sa.  E sanmenm sa rezon pei pa’n tro  
marse osi akoz nou krwar tou dimoun i kapab fer tou keksoz non !  I 
annan sistenm, i annan subsidiary command, i annan diferant nivo i 
annan Sef. 
  E ler ou Sef ou bezwen pran desizyon osi.  Ou pa kapab annan 
bann sef ki per pou pran desizyon.  So tousala i enkli mannyer ou 
bezwen manage ou landrwa.  Mersi Mr Speaker. 
 
MR SPEAKER 
Mersi.  Byen mon a pran kestyon Onorab Uranie vitman. 
 
HON ROCKY URANIE 
Mersi Mr Speaker.  Bonzour Minis ek ou delegasyon.  Bonzour tou 
koleg Onorab e tou Digwa a lekout.  Minis mon annan en pti konsern 
ler mon pe get lo ou latab seat kot border control services.   

 E la mon war number of illegal immigrants residing in the country 
i 700 pou 2021 e zot pe mazin fer sa desann par 50, 2022.  Prezan 
ler mon pe fer relate li avek pli ba dan latab, limero 5 number of 
foreigners that have been deported from the country mon war an 2021, 
50. Me selman apre mon pe get zot pe target zis pour 40, 2022.  
 So mon pe gete prezan ki mannyer sa i marye avek sa enn anler 
vi ki anler number of ilegal immigrants ki ou anvi tire i 50 selman 
anba la i 40. Prezan mon pe gete si sa Bidze pe fer provizyon ase, zot 
annan ase, pou zot annan ase mendev pou ed zot fer sa travay. Mersi. 
 
MR SPEAKER  

Thank you. Minis ou’n sezi sa? 
 
MINISTER ERROL FONSEKA 
Yes Mr Speaker. Basically Bidze pa fer ou travay pour ou, ou ki fer ou 

travay ok? Bidze i fasilit serten keksoz me prosedir aplikasyon i depan 
lo dimoun ki pe travay la.  

E pour enstan nou pe get tou nou bann servis, tou nou bann 
fason speed ki nou pou fer keksoz. Osi mannyer nou swiv nou bann 
customer services ki par ler i annan mankman ladan. Mwan menm mon 



dir i annan mankman. Parey lo Civil Status nou pe ouver en lot laliny la 
pou fer keksoz vin pli fasil.  

So reponn lo la sa bann illegals si en dimoun i illegal i ganny PI 
straight away. Parfwa i annan serten restriksyon ek lakour ki ou bezwen 
swiv. Me illegal i bezwen ganny fer – tou sa bann keksoz i bezwen ganny 
fer vit e pa Bidze ki pour fer li fer vit. I bann supervisors dan Immigration 
e mon pa konnen si PS i anvi azout lo la, ki bezwen fer zot louvraz byen. 
Mersi Mr Speaker 
 
MR SPEAKER  
Mersi. Mon krwar PS napa nanryen lo la. Nou ava termin sa bann 
kestyon lo sa seksyon la. Mon a remersye bann zofisye Departman 
Imigrasyon e Civil Status. Mr Volcere, Mr Elizabeth e osi madanm 
Bodombo-James Ki’n avek nou osi Financial Controller. Mon a swet zot 
bon depar e bonn kontinyasyon. Mersi nou a pran en poz teknik pour 
sanitise please, thank you.  
 

(technical break)  
 
SEYCHELLES PRISON SERVICES 
 
MR SPEAKER  

Bonzour e byenveni Zofisye Seychelles Prison Services. Nou annan avek 
nou Mr Samir Ghislain Deputy Superintendent e Mr Sam Dodin Chief 
Inspector. E osi pe akonpanny zot akote nou annan Ms Tasiana Labrosse 
zot Senior Accountant. Nou pe pran Bidze Seychelles Prison Services lo 
paz 258 ziskan 264 pour en total 83milyon R89mil. Minis ankor enn fwa 
lentrodiksyon lo sa Bidze. 
 
MINISTER ERROL FONSEKA 

Mersi Mr Speaker.  Mersi tou Manm Onorab e tou dimoun a lekout 
ankor enn fwa. Ok Seychelles Prison Services zot Bidze sa lannen i 
83.8milyon e sa i ganny kase a 3 bout. Program 1 ki Gouvernance and 
Management and Administration ki tonm dan 18milyon. Custodial 
Services dan Program 2 i ariv 60milyon e Program 3 en progranm tre 
enportan osi Rehabilitation and reintegration 5.7milyon.  

Mr Speaker i annan plizyer lakonplisman ki pe arive dan prizon 
ozordi menm si i annan still en kantite louvraz e zanmen i pou fini sa 
kalite louvraz laba. Mon pa pou al dan tou sa bann zafer, akoz 



premyerman i pou pran en pti pe tro bokou letan me anmezir kestyon 
i sorti kot zot nou a kapab elabor en pti gin ki nou pe fer, ki bann 
achievement ki nou’n fer, ki bann progranm, ki bann rezilta nou pe 
gannyen. E nou a kouver sa an se moman. Mersi Mr Speaker. 

 
MR SPEAKER  
Mersi Minis. Nou a pran kestyon bann Manm e Onorab Mondon i kapab 
konmanse.  
 
HON TERENCE MONDON     
Mersi Mr Chair. Mon premye kestyon i lo size delo ek elektrisite. Mon 
vwar elektrisite i pe kout Gouvernman 3milyon e delo 2.5milyon. Eski i 
annan okenn proze pour kapab – parey photovoltaic parey pour anmas 
delo. Eski zot annan okenn proze dan sa direksyon pour kapab redwir 
kou sa bann litilite kot prizon? E mon 2enm kestyon i mon vwar en 
rediksyon R3milyon 616mil pou rann servis Security and enforcement. 

 E eski sa i rezilta re negosyasyon kontra sa servis sekirite 
oubyen i bann nouvo kontra ki an plas? Mersi Mr Chair. 
 
MR SPEAKER 
Mersi. Minis, panel lev lanmen sa ki pou reponn please.  
 
DEPUTY SUPERINTENDENT 
SAMIR GHISLAIN  
Bonzour Mr Speaker.  Bonzour tou Manm Lasanble, bonzour tou manm 
a lekout. Premyerman elektrisite ek delo wi nou pe fer bann proze ki nou 
pou save larzan avek elektrisite ek delo. E sa nou pe anvizaze pran delo 
pli anler posib dan montanny Montagne Posée.  

E lo kote elektrik pou annan bann photovoltaic ki nou pou sa e nou’n 
komans en proze avek Friends of Prison ki zot in deza vini pour nou 
fer en proze me UNODC osi pou ed nou. Lo kote sekirite, sekirite tou 
kou involve li. Nou bezwen tou kou en lepa annavans e avek sa i 
annan bann nouvo teknolozi ki ganny – nou ganny bezwen e sa nou 
pe travay lo la pour nou ganny sa bann lekipman e pour nou fer plis 
deteksyon e rann prizon pli an sekirite posib. Mersi. 

 
MR SPEAKER  
Wi Mr  Dodin ou kapab azoute. 
 



CHIEF INSPECTOR SAM DODIN  
Mersi Mr Chair zis pour reponn kestyon Onorab lo kote security and 
enforcement. I pa’n re negosyasyon kontra avek bann anplwaye k’in deza 
la. Me par kont si nou a rapel pou dir sa lannen 2021, lo konmansman 
pour Bidze sa lannen nou ti annan en very high rate of Dollars pour to 
lesanz, e nou’n war en bes dan to lesanz e i stabilize ki fer ki letan nou’n 
reevalye kantite roupi ki nou bezwen in diminyen konsiderableman. 
Mersi Mr Speaker.   

 
MR SPEAKER  

Thank you Mr Dodin. Nou a pran kestyon Onorab Vidot. 
 
HON AUDREY VIDOT 
Mersi Mr Chair. Mwan mon kestyon pour Departman kot Prizon se mon 
vwar zot in fini konmans annan diskisyon an term Scheme pour bann 
zofisye. Eski sa i pou’n fini finalize pour lannen 2022, pour prepare pour 
letan pou annan logmantasyon pour bann travayer 2023 ? 

 E mon anvi konnen osi la aktyelman la kantite etranze an plis 
ki annan avek travayer Seselwa ki zofisye prizon? E konbyen ankor avek 
sa Bidze zot pe anvizaze konsidere pour 2022 silvouple? Mersi. 
 
MR SPEAKER 
Thank you Panel. CEO please sinyal mwan lekel ki pour reponn, Minis. 
Yes Mr Dodin. 
 
CHIEF INSPECTOR SAM DODIN  
Mersi Mr Chair pour premye kestyon lo kote Scheme of Service sa 
provizyon pe ganny mete dan Bidze pour 2022 son lenplimantasyon. Par 
kont parey nou tin deza diskit avek Defence and Security Committee 
prensipalman sa provizyon pe adres bann anomalies dan nou Scheme of 
Services dan lepase ki ti entrodwir an 2016 epi osi an 2019. Kot la nou 
annan en pti pe defayans – pa defayans me selman diferans an term 
bann saler bann zofisye lo menm ran.  
 E i pe kree pa mal en serten fason pour nou manage nou 

staff e la nou le koriz sa. E osi i i annan 4an la ki avek lapwentman 
Sirentandan aktyel nou’n re form nou striktir ran e sa pour nou kapab 
pli respond avek demann avek nouvo fason fer. E letan nou pe entrodwir 
sa bann ran striktir plizoumwen nou vwar la ki nou bezwen aziste 
pozisyon lo latab saler. Mersi Mr Chair. 



 
MR SPEAKER  
Dezyenm  kestyon eski in ganny adrese? Yes Chief Inspector wi. 
 
CHIEF INSPECTOR SAM DODIN 
Mersi Mr Chair. Aktyelman dan nou cohort la nou annan 136 travayer 
lokal e 46 travayer Nepale e 9 travayer Tanzanian. Bidze pa pe adres 
okenn logmantasyon pour travayer etranze. Par kont Policy mon kapab 
dir nou pe vin avek pour lannen prosenn se ki as and when bann kontra 
travayer etranze i fini, stratezikman selman nou bezwen evalye pa zis 
otomatikman one-to-one akoz enn i sorti nou pe ranplas ek lot.  

Me selman stratezikman baze l pozisyon baze lo needs nou pe fer sa 
lokalizasyon bann post as and when nou bann kontra i terminen. 
Mersi Mr Chair. 

 
MR SPEAKER  
Thank you. Wi Onorab Vidot ou klarifikasyon. 
 
HON AUDREY VIDOT 
Mon ti le zis dir mon apresye pou tande ki zot pa pe anvizaze recruit 
ankor etranze. E petet ma demande si dan sa bann revizyon pou vwar 
bann anomalies ki annan dan bann pos zot bann zofisye, eski zot kapab 
asire ki nou bann Seselwa i pli avantaze an term insentive ki etranze, 
pou ki i ankouraz Seselwa pou angaze pou pran bann pozisyon parey 
letan prizon i annan vacancy. Mersi. 
 
MR SPEAKER  
Thank you Onorab. Minis a kapab reponn wi. 
 
MINISTER ERROL FONSEKA 
Mersi Onorab pour sa. Me selman mon le fer resorti ki sa en migration 
ki arive. Pour enstan ou bezwen konponan etranze me selman i en bi ki 
nou pe travay lo la. Sa i pa pou ariv deswit. Rezon pour sa i senp, rezon 
trust. Louvraz okenn sekirite is about trust parler e parler ou ganny en 
bon poursantaz Seselwa ki ou kapab trust me i annan sa 1, 2 ki anpes 
ou annan plis dimoun. Me selman mon krwar mannyer nou pe ale a 
lavenir, sa trust pe vini dan pei antye pour enstan. Mersi Mr Speaker. 
 
MR SPEAKER  



Thank you Minister. Onorab Henrie ou kestyon. 
 
HON GERVAIS HENRIE  
Mersi Mr Chair. Bonzour tou dimoun. Mr Chair mon rekonnet tou bann 
progranm ki servis prizon pe met an mars pour esey fer sa landrwa vin 
meyer. Mon kestyon i senp akoz personnelman distrik Mont Buxton 
nou’n fer serten travay avek servis prizon. Be selman mon ti ava swete 
ki i annan en pe plis vizibilite vizavi sa ki zot fer. E sa i en pe across 
Government. Labsans bann platform kot i permet dimoun vwar sa ki zot 
pe fer.  

En senp legzanp se en website. Si ou pou al dan bann lezot pei ou 
vwar bann servis ki zot ofer, bann progranm. E permet piblik apresye 
sa ki zot pe fer byen ou si zot santi i annan mankman i kapab fer en 
kontribisyon of some sort. Pour grander popilasyon prizon mon panse 
krwar, poudir i bezwen annan en zefor ekstra pou asire ki piblik i 
vwar sa ki zot pe fer mersi. 

 
MR SPEAKER  
Mersi. Minis kekfwa ou kapab fer en komanter lo la. 
 
MINISTER ERROL FONSEKA 
Mersi Mr Speaker, mersi Onorab pour sa. Zis mon totalman dakor e ou. 
Par egzanp la nou annan 9 lakonpannyen prive ki nou pe travay avek. E 
ou konnen sa rehabilitation programme i enportan. Apre bann inmate ki 
dizon pan pey alimoni in vin dan prizon ozordi i pe travay i pe pey son 
madanm alimoni. E enn de zwer ki’n vini ki’n – sorry enn de inmate eskiz 
mwan. Ki’n vini ki’n vin la pour rezon vol i pe pey sa dimoun sa larzan 
ki in vole.  

So nou annan bann progranm ki pe mars byen ek sa ler nou’n 
entrodwir sa bann zafer en sans pour travay. Me pour ou al travay 
ou bezwen behave, ou bezwen behave ou pa ganny sa otomatikman. 
Ou bezwen montre ki ou deserve sa. E ki mon pe sey dir ou sa 
progranm i sitan enportan akoz nou le bann zenn reflesir re vin back 
in society byen.  
 E mwan mon krwar mon ti a kontan si zot annan letan parler 
fer en pti vizit anler laba war bann louvraz, bann lezot nouvo sistenm 
ki nou pe mete pour process sa bann dimoun, so en bon keksoz. 
Mersi pour ou parol lo la. Mr Speaker mersi. 

 



MR SPEAKER  
Thank you Minister. Onorab Gabriel. 
 
HON CONRAD GABRIEL 
Mersi Mr Chair. Welcome Minis ek ou delegasyon. Bonzour tou dimoun. 
Minister en pti pe dan sa laliny en. Vi ki nou vwar i annan en pe 
logmantasyon bann dimoun lo rimann mon pe zis demann ou petet ki 
plan zot Minister pour relocate remand centre? Sa i enn.  
 Ki kantite kondannen ki pe travay an deor ou petet pey zot 
bann pti det ki zot annan? Apre dan ou P2 Custodial Services Non-
Financial Asset i annan en medium to low risk accommodation. Si ou 
kapab donn nou en pti pe what is this exactly please. Mersi. 
 
MR SPEAKER 
Thank you. Minis? 

 
MINISTER ERROL FONSEKA 

Mersi Mr Speaker. Ok i annan – mon a reponn sa dernyen kestyon mon 
krwar ki ou’n demande avan lo sa bann low risk facility. Apre care and 
transition facility. Sa bann care and transition facility, i bann lezot bout 
ki la ki ler en dimoun i ganny anvoye Montagne Posée i pa vwar son lekor 
menm zour menm moman dan enn sa bann blok.  
 Savedir i ganny process e i annan en series of care. Son 
lasante, tou son bann bout ki i bezwen petet i annan i ganny evalye avan 
i ganny met anndan.  

So sa fasilite i fer sir ki ou osi kapab profile bann dimoun ki kapab al 
fer en dezord ouswa I kapab ganny vin en viktim pour lezot dimoun. 
So nou annan sa processes pour revwar zot avan zot al dan en blok. 
La kantite inmates ki nou annan pe travay apepre 87 ozordi.  
 E nou annan Kontra parey mon dir ek sa bann 
lakonpannyen, nou annan kontra osi ek lo zil. E so en gran pa sa, en 
gran pa e nou pou totalman ankouraze. Solman parey mon’n eksplike 
avan ou pa ganny li otomatikman sa ou bezwen montre ki ou deserve. 
 Lo ou lot kestyon lo remand. Remand la konmela nou en pti 
pe anba presyon ek remand area, so toultan nou pe revwar e menm 
kot nou remand centre i ete ozordi nou pou bezwen en nouvo plas. So 
tou sa bann mars i dan plan pour nou revwar tousala, me right now 
i montre nou ki nou bezwen plis sa bann fasilite.  



 Nou pe cope so far me selman toultan nou bezwen pe revwar 
nouvo landrwa kot nou kapab servi koman remand. Mersi Mr 
Speaker. 

 
MR SPEAKER 
Thank you Minister. Onorab William. 
 
HON WAVEN WILLIAM 
Mersi Mr Speaker. Mr Speaker mon ti a kontan si Minis i eksplik mwan 
en pti pe. Mwan osi mon pe sevre sa bann zwer la. Bann repeated 
offenders Minister, bann repeated zwer la. Konmsi Minis si ou kapab dir 
avek Lasanble eski zot annan en progranm spesyal pour sa bann 
repeated offenders ?  

E an menm tan parey ou’n dir taler pou dir sepa i annan 80 ekek ki 
dan lanplwa ki dan prizon. Me ler sa bann kondannen zot sorti ki 
vreman swivi ki i annan? Akoz par egzanp ou dir en dimoun i sorti la 
ankor dan 2 semenn in fini fer en lot lofans.  
 Konmsi ki kalite swiv i annan an term sa bann progranm 
reabilitasyon ki i fer ki vreman sa dimoun i pe ganny sa swivi ki 
vreman i vin sa reformed sitwayen ki nou anvi.  
 Konmsi pour mwan mon en pti pe dan dout akoz mon vwar 
pou dir ou a krwar pa pe tro marse. Ki zefor an plis ki zot pe fer e an 
menm tan dir nou en pti pe akoz letan ou pe koz 60milyon. Mon krwar 
ou’n nonm custodial pou piblik deor la ki anvi en pti pe konnen 
konmsi kwa egzakteman ou pe koz lo la. Me selman pirman lo sa 
rehabilitation Minister -.        

 
MR SPEAKER 
Mersi Onorab. Minis. 
 
MINISTER ERROL FONSEKA 
Yes Mr Speaker. Mon krwar ou pou kontan tann sa news lo kestyon 
rehabilitation. Tou sa bann dimoun pe ganny zot plas travay lo 
permanent ler zot kite. Sa bann lakonpannyen i happy ek zot. So sa 87 

more less tousala – akoz si sa employer pa happy i pa pe la li. E zot tou 
zot bezwen – akoz sa bann louvraz ki la, sa bann employer sa bann 
biznes pa ti kapab ganny lezot dimoun pou fer.  

La ou pe ganny bann dimoun ki annan skill zot pe fer sa e zot happy 
avek sa bann boug. E sa en gran progre e petet nou pa pe donn ase 



coverage lo sa success parey ou pe dir. Parey Onorab Henrie in dir. 
Me now sa bann ki repeated i annan en serten poursantaz - mon pa 
konnen si ou kapab donn mwan en poursantaz. 

 
MR SPEAKER 

Certainly. Lekel ki pou adrese Chief Inspector oubyen  
Deputy? 
 
MINISTER ERROL FONSEKA 
Sorry Mr Speaker nou napa sa poursantaz, me selman I annan en 
poursantaz ki ou pa pou fer nanryen avek e i pe retournen. Me selman 
at least la nou kapab dir ou ki sa bann nou pe pass through pe ganny 
employement e sa en bon nouvel pour nou. Mersi Mr Speaker. 
 
MR SPEAKER 
Mersi. Les Chief Inspector azoute avan apre ou a regarde si ou annan 
klarifikasyon Onorab.  
 
CHIEF INSPECTOR SAM DODIN  
Zis pour azout sa ki Minis pe dir osi parkont lo nou rikord i montre pou 
dir bann inmates ki pe retournen, lamazorite i bann inmates ki’n 
kondann lo pti letan. Ki i fer ki stratezikman ou pa pe ganny letan fer en 
bon travay, so en endikater ki nou’n deza pick-up lo sa.  
 Me selman of course room for improvement, me selman sa i 
parmi bann endikater ki nou pe vwar lo bann inmates ki pe retournen. 
Grander zot santans i zwe en rol. Mersi Mr Speaker. 
 
MR SPEAKER 
Wi ou klarifikasyon Onorab William. Mersi Minister.  
 
HON WAVEN WILLIAM 

Mr Speaker mon en pti pe konsernen akoz letan nou pe dir I annan 
en serten poursantaz ki ou a krwar ki zot pour repeated konmsi ou a 
krwar pou dir napa pou kapab fer. Selman mon pe repet ankor mon 
kestyon.  

 Mon konnen i annan serten swivi letan prizonnyen i dan 
prizon me letan zot sorti i annan plizyer lazans ankor ki mon mazinen i 
pe travay ek sa bann dimoun. So ou pe dir nou la Minis ki nanryen pa 



pou kapab ganny fer e tax payer ki pe pey zot larzan konmsi vizavi sa 
bann repeated offender zot kwar pou dir be nothing is being done? 
 
MR SPEAKER 
Thank you. Minis ou kapab klarifye. 
 
MINISTER ERROL FONSEKA 
Yes Mr Speaker mon krwar i pa sa. Mon’n montre ou ki nou pe fer. Zis 
mon pe dir ou i pa en – mon pa kapab over promise ou ki it’s a 100 
percent sa. Ou pa pou ganny 100 percent be selman sa volume ki nou pe 
fer e lefe ki zot pe ganny continuons employment ler zot sorti e sa bann 
employer pe dir ou non anvi sa boug, sa en gran zafer sa. So this is ki 
nou pe fer. So annou focus lo keksoz ki pe mars byen. Ou kapab annan 
sitan progranm osi.  

Annou fer en progranm ki mars byen.  Be ou bezwen osi eksplik sa 
inmate ki sa choice i pour tou dimoun. Zot tou zot kapab re abilite zot 
lekor. Nou pe donn zot sa loportinite, tou dimoun i kapab rehabilitate. 
I annan serten letan obviously ki dimoun pe servi ou pa pou kapab 
fer serten keksoz lo la. Selman zot bezwen servi zot time.  
 So the opportunity i la pour tou dimoun refer me selman pa 

tou ki pou swazir sa. So sa bann progranm ki pe mars byen annou 
focus lo la fer li pli byen ankor. Mersi Mr Speaker. 

 
MR SPEAKER 
Thank you Minister. Onorab Cosgrow. 
 
HON WALLACE COSGROW 
Mersi Mr Chair. Mr Chair mon kestyon i an relasyon avek Bidze prizon 
tou le lannen siksesiv 2022, 2023, ‘24 mon war ki pou annan en 
rediksyon apre. Ki mon anvi konnen ki kantite staff zot annan an 
relasyon avek prizonnyen savedir inmate guard ratio? E ki kantite i pe 
kout Gouvernman par latet prizonnyen dan en lannen. Si zot kapab sa. 
Pou get en pe soustenabilite Bidze going forward.  

Apre en lot kestyon konmsi mon kontan mon vwar 2 zenn ozordi in 
vin prezant Bidze e mon kestyon se ki bann mekaniz ki annan an 
plas, kot servis prizon pou fer ki nou kapab entegre plis zenn dan sa 
louvraz zot pe fer. 
E ler mon dir zenn bann dimoun ki annan en serten nivo matirite osi, 
ki kapab deservi sa.   



 E anmenn bann bon eleman dan sa travay ki zot pe fer, sirtou 
zenn Seselwa.  Akoz mon konnen poudir i annan petet serten tansyon 
parfwa kot Prizon kot i annan bann zenn ki travay kot Prizon.  Me zot 
santi zot lavwa pa pe ganny ekoute an fas avek petet bann staff ki en 
pe pli vye lo la or ki plis letan ki la – pardon. E zot bezwen en fason 
pour zot kapab met zot lavwa deor zot osi.  
 So ki mekaniz zot annan pour sa bann zenn kapab met zot 
lavwa, e fer servis Prizon mars pli byen ki i ete ozordi e ki mannyer 
sa bann lezot nouvo zenn i antre dan servis prizon. Mersi. 

 
MR SPEAKER 
Thank you Onorab. Panel, wi Chief Inspector ou a reponn   
 
CHIEF INSPECTOR SAM DODIN  
Mersi Mr Chair. Sa ki konsern ratio aktyelman nou annan en ratio 1 to 
9. Savedir i 1 officer for 9 inmates. Sa ratio selman – pour lenformasyon 
bann Onorab. I zofisye parey nou dir bann first line – nou pe fer sa ratio 
baze lo bann first line officers dan custodial service. Nou pa le met bann 
lezot support staff akoz sa i pou donn en move.  

Pa en move me selman en wrong perception. So nou bezwen met en 
ratio kot bann dimoun ki pe travay direkteman savedir custodial 
officers dan blok rezidans ki pe travay ek bann inmates.  
E la aktyelman pe donn nou en 1 to 9 ratio. Target pour nou ariv 1 to 
4. So menm si nou annan aktyelman 191 staff lo 308 inmates i still i 
pa bon. Akoz 191 staff i support staff, custodial services, i enkli bann 
staff ki pa pe travay direkteman avek bann inmates. So retir zot dan 
sa kalkil nou ganny en ratio 1 ti 9. So nou bezwen plis zofisye ankor 
pour nou ariv 1 to 4. Mersi Mr Chair. 

 
MR SPEAKER 
Thank you. Lo kestyon zenn eski panel i kapab afford en komanter. 
 
MINISTER ERROL FONSEKA 
Wi Mr Speaker. Natirelman recruitment nou pe fer e mon apresye war 2 
very efficient young men to my left. So bann good signs tousala. Me 
selman ler en dimoun i al dan en landrwa louvraz pe konmans travay 
zot bezwen aprann travay.  



 E pour bann zenn zot bezwen vini ekoute, aprann e bann 
managers ki ansarz zot bann supervisor i bezwen konn handle zot 
byen.  
 Me selman pa dir en zenn la ou pou ale, li i bezwen swiv bann 
prosedir ki ou’n met devan li. Ou pa kapab fer en sityasyon pou fer 
zenn krwar ki li ler i al travay li ki pou deside ki mannyer travay pou 
fer, non.  
 Selman i enportan osi ki sa supervisor i eksplik li byen coach 
li mentor li tousala i form par selman zanmen donn en krwayans en 
zenn manrmay ki li ki pou deside ki mannyer louvraz pou marse. I 
bezwen aprann ou bezwen ed li, ou bezwen coach li, ou bezwen donn 
li tou sa bann zafer. E sa i labaz en supervisor. Nou, nou bezwen met 
training e anvoy sa bann supervisor al bann management courses, 
bann training courses akoz si zot ganny sa mal zot pou gat sa zenn.  
 So sa i enportan. Lo tou nivo mannyer nou koze i enportan 
osi mannyer nou koze isi, i enportan pou anvoy sa right message ki 
ler ou pe al travay ou pe al travay. Me selman sa ki ansarz ou i bezwen 
konn tret ou byen osi. Mersi Mr Speaker. 

   
MR SPEAKER 
Mersi Minis e delegasyon. Nou termin kestyon lo sa seksyon Bidze la, 
nou pour kontinyen avek Department of Police apre midi. Antretan mon 
a dir mersi msye Ghislain e Chief Inspector Dodin e osi madanm 
Financial Controller. Nou a pran poz la e nou a repran travay 2er. Mersi.  
 

(BREAK) 
 

DEPARTMENT OF POLICE  
 
MR SPEAKER 
Bonn apre midi tou Manm, nou staff e nou piblik ki pe swiv nou. Nou 
kontinyen avek Bidze Departman Lapolis. Madanm raporter nou ava 
apel delegasyon please. 

Bonn apre midi Minis Errol Fonseka ankor enn fwa, e byenveni osi 
Mr Commissioner of Police Ted Barbe. Mr Francis Songoire Deputy 
Commissioner.  

Bidze Department of Police lo paz 265 ziska 273, pou en total 
527milyon R382mil. Minis ou ava donn nou lentrodiksyon Bidze.  

 



MINISTER ERROL FONSEKA 
Mersi Mr Speaker. Bonn apre midi Mr Speaker, bonn apre midi Leader 
of Government Business, Leader Lopozisyon. Tou Manm lasanble e tou 
dimoun a lekout.  

Nou prezantasyon Bidze pou Departman Lapolis, i 527.3milyon pou 
sa lannen 2022. E sa in ganny kase ant salaries and wages, 
264.7milyon, goods and services 131.7milyon e non-financial assets 
130.8milyon. 
Mr Speaker bann varyan ki monte dan sa Bidze i kler, me taler nou 
ava kapab reponn en pe kestyon lo la. Zis mon oule fer re sorti ki 
petet Lapolis son bann progre resaman, dan tou son louvraz in ganny 
ogmante. Pa akoz plis larzan, me akoz mantalite profesyonnalizm e 
sa latitid ki’n ogmante lo en pli bon nivo dan lapolis. 
E mon pa pou al an detay lo bann sikse, me mon krwar zot tou zot 
konnen ki lapolis i pe met traction lo son louvraz dan law enforcement. 
Avek sa Mr Speaker mon annan lesplikasyon lo bann diferan variants 
parey mon’n dir avan. So, mon ava kit sa a se moman pou les bann 
manm Lasanble anvoy zot bann kestyon. Mersi Mr Speaker.  

 
 

MR SPEAKER 
Mersi Minis, nou komans kestyon avek Onorab Lemiel, Onorab.  
 
HON SYLVANNE LEMIEL 
Mersi Mr Chair, bon apre midi ankor enn fwa Minis, Compol avek 
delegasyon.  

Minis mon ti a kontan konnen par egzanp lannen 2022, mon pou 
pran spesifikman mon distrik. Nou’n anbark lo en proze kot i konsern 
sekirite nou distrik, e nou’n anbark lo en proze ansanm avek Compol. 
Kot nou pe regarde si nou kapab abouti sa proze an 2022, pou met 
camera sirveyans dan nou distrik.  
E sa i en proze date depi 2017.  Mon pe regarde Minis eski Departman 
Lapolis dan zot bann lyen ki zot etabli avek bann lorganizasyon 
enternasyonal. Eski i annan fason ki, par egzanp nou, nou’n vin avek 
lide pou fer sa proze. 
Eski zot mazinen ki i annan fason ki, menm i pa ava sorti dan Bidze 
lapolis 2022. Me i annan fason ki zot kapab lyez avek bann 
lorganizasyon enternasyonal. Kot zot kapab fer sir ki sa proze li 
menm i abouti an 2022? Mersi. 



 
MR SPEAKER 
Mersi Onorab, Minis mon pas laparol ek ou. Ou kapab donn nou en 
lesplikasyon. 
 
MINISTER ERROL FONSEKA 
Mersi Mr Speaker.  Mersi Onorab pou ou kestyon. Mon kontan ou’n lev 
sa size dan en fason, akoz en national integrated system ki i pa zis CCTV. 
Ki en pti pe parey menm sistenm ki DG, Director General DRMD in 
mansyonnen bomaten. I en keksoz ki nou bezwen, e nou pou bezwen al 
lo la.  

Ler ou annan en integrated system koumsa i pa zis camera pe get 
keksoz, i menm piblik e son smart phone i annan en koneksyon ki vin 
dan ou sant. E ler i ariv dan ou sant, en pti pe parey en traffic control.  
Ou ganny en distrik ki pe anvoy en kantite mesaz kot ou, ou pas sa 
ek en dispatcher. Li i pe dil avek, ou kapab manage en kantite 
lenformasyon, e sa ki pli bon ek sa bann zafer koumsa. Premyerman 
sa piblik pa bezwen donn ou, en gran statement en gran – par ler i pa 
oule donn son figir menm. 

 
Me selman sa lenformasyon i kapab komans met ek ou, menm Crime 
Watch, menm tou dimoun ki enkli. E menm ou kapab les dizon en 
touris ek son smart phone, endik li si i annan en problenm. Ki kapab 
pa neseserman zis lapolis, it could be en nenport rescue problenm. I 
ganny access ek en integrated system.  
 
Sa i neseser e sa i pa dan Bidze ozordi ki mannyer ou pe gete. Me 
selman parey ou’n dir i pa anpes nou, fer serten kolaborasyon pou 
rod sa sistenm. Me pou lenstan ek sa ki nou annan, sa CCTV system 
ki nou annan dan lapolis, i pa ti en move sistenm li.  
 
Me selman i pa’n design pou Lapolis servi, in ganny design pou en 
dimoun annan kontrol lo serten keksoz. So, nou annan en garson la 
ki Lapolis in kontrakte pou re vwar ki nou kapab met an plas. Ki nou 
kapab servi, e fer distribisyon ki nou kapab ganny akse ek tou sa 
bann camera. 
 
E met an mars enn de, ki bon selman i pa lo sistenm. Sa i en keksoz 
ki nou pe fer, mon kontan ki ou annan en proze ek Compol lo ou 



distrik. Mon pa konnen si Compol i kapab mansyonn sa. Me an tou 
leka mon kontan kot ou’n ale lo la. 
E en keksoz ki i pa dan sa Bidze, me selman i pa anpes nou pe travay 
lo la. E mon annan sa vreman, mon’n komans fer en bon pe travay lo 
la. Mersi Mr Speaker. 

 
MR SPEAKER 
Mersi Minis. Onorab Romain. Wi, Compol i anvi azout keksoz, silvouple 
pa ezite pou lev lanmen pou mwan vwar ou. Ler ou annan laparol pou 
adres, Compol wi. 
 
COMMISSIONER OF POLICE TED BARBE  
Mersi Mr Speaker.  Zis pou mwan azoute ki wi, i annan en kolaborasyon 
ant distrik Anse Royale kot Onorab Lemiel i ete ek Lapolis. E sa in en pti 
pe letan ki sa pe go on.  

 
E nou pou materyaliz li, zisteman kolaborasyon dan zot distrik kot 
bann dimoun in met ansanm, pou en bon koz annefe pou sekirite zot 
distrik. E Lapolis in chip in e nou byen kontan sa, nou welcome si i 

annan lezot ki pe fer parey.  
Dan limedya pou ed nou ziska ler nou ganny sa national programme. 
So, mon avar dir mersi Anse Royale ek son tim avek Onorab. Mersi 
bokou.  

 
MR SPEAKER 
Thank you, Onorab Romain, ou kestyon prezan. 
 
HON GEORGE ROMAIN 
Mersi Mr Chair.  Bonn apre midi Mr Chair. Minis bonn apre midi avek 
ou panel. Minis ler mon pe get dan zot Bidze, mon vwar i zot elektrisite 
i pe ton par lao R6.2milyon. E ler mon’n fer en pti kalkil i pe tonm par 
lao plis ki 500mil par mwan. 

Ki zot pe fer vreman, nou’n deza koz sa plizyer fwa, lo plizyer Bidze 
lezot antite. Ki vreman pe fer pou kapab fer sa desann ? Akoz i pe 
tonm R521mil parey mon’n dir par mwan. I paret en bon pti pe larzan, 
mon ti a kontan ganny en lesplikasyon lo la? 
 



Apre mon dezyenm kestyon anvi ki Anse Etoile, mon konnen 
Komisyoner i okouran sa. Nou ti ganny en koze lo la, ler nou kordgard 
Anse Etoile ti fermen, nou pe servi administrasyon distrik. 
E mon pe regarde ki provizyon zot pe fer, si zot pou la pou ankor en 
pe letan. Si zot pe mazin konstri en nouvo Kordgard. E parey zot 
konnen Anse Etoile i en distrik, ki zabitan i vreman bokou. 
 
E i annan bokou problenm, e mon menm mwan mon ganny bokou 
call avek zabitan kot mon bezwen call kordgard Perseverance pou 
ganny lasistans. Alors mon ti a kontan konnen, ki zot pe mazin fer 
pou 2022? 
 
Apre mon dernyen Mr Chair. Mon’n osi dan transportasyon and travel 
cost, fuel pou vehicle 2021 ti R6.3milyon. E la pou 2022 i R8.3milyon. 
Mon ti a zis kontan konnen, akoz sa R2milyon an plis? Mersi Mr 
Chair. 

 
MR SPEAKER 
Thank you, panel. Silvouple panel lev lanmen pou dir mwan lekel ki pe 
adrese, zot in ganny direksyon? Wi, Madanm Clerk in koriz mwan, nou 

annan Mr Danny Labonte Financial Controller.  Financial Controller ou 
avar pran sa kestyon. 
 
 FINANCIAL CONTROLLER DANNY LABONTE  
Thank you Mr Chairman. Bon apremidi tou dimoun a lekout, e bann ki 
dan lasal. Onorab pou ou kestyon, mon avar pran an desandan 

Lo kote fuel, mon kapab dir fuel sa 8.3million ki nou’n mete la, i in 
fact sa the normal usage ki Lapolis nou travay avek. Fer en complete 
year.  E lannen pase ti annan en rediksyon pou nou gete ki mannyer 
nou kapab fer avek sa Bidze. 
 
Ti en sort of legzersis pou gete ki mannyer, nou kapab bring down the 
fuel cost. Akoz la konmela la, sa 6.3 ozordi aktyelman la, nou fuel i 
almost 8.6 actual nou’n depanse.  

 
E sa logmantasyon nou pe vwar akoz i annan bokou bann loperasyon, 
sirtou lo kote bann loperasyon lanmer. E sa ki ede pou fer monte en pe 
sa fuel.  



E lo kote elektrik mon kapab dir ankor enn fwa, sa i normal usage ki 
nou servi. E sa i pou almost tou stasyon, tou bann fasilite ki Lapolis 
i annan. 
 
E nou lo kote Headquarters oubyen dan bann biro ki nou lyez avek, 
tou kou nou al dan bann pti basic sensitisation pou shut down bann 
lekipman isi, laba. Be selman parey lo kote lapolis i annan son bann 
backup device ki nou bezwen kit li on, 24 lo 24. 
 
E sa i sa utility, sa i nou mon kapab dir i nou usage. Prezan si i pou 
desann mon kapab dir, sa i pou dapre tarif oubyen pri ki PUC i asset 
lo sa baz. Sa besman ou pou war dan sa laliny koumsa. Mersi.  

 
MR SPEAKER 
Thank you, nou’n ganny elektrisite, nou’n ganny - Compol wi. 
 
COMMISSIONER OF POLICE TED BARBE  
Mersi Mr Speaker. Lo size Kordgard Anse Etoile parey Onorab in dir, nou 
pa pou kapab servi sa Kordgard ankor definitivman.  
 
E nou prezans kot aktyelman nou pe servi koman en Police post, i 
tanporer. E nou pe fer demars annefe pou idantifye en lot landrwa pou 
nou kapab fer en konstriksyon. Prenon kont ki Anse Etoile i en gran 
distrik. 
 
Nou pa krwar ki i en distrik ki nou pou kapab tir en Kordgard laba. So, 
dan demars pe ganny fer pou sa. Mersi Mr Speaker. 
 
MR SPEAKER  
Thank you Compol, Onorab Roucou. Nou ava les Onorab Romain rod en 
klarifikasyon. 
 
HON GEORGE ROMAIN 
Mersi Mr Chair, mon kontan lo sa lesplikasyon – I mean mon’n aksepte 
sa sityasyon lo kote elektrisite. Me selman mon santi ki mon krwar en 
keksoz i merit ganny fer.  
 
Kekfwa par egzanp nou dir, nou entrodwir bann sistenm PV sirtou lo 
Santral. Akoz i pli gro kekfwa i pe konsonm plis elektrisite. E kekfwa dan 



lavenir mazin en pti pe lo la, ki avar kapab wager en pti sa bill elektrisite. 
Mersi bokou Mr Chair. 
 
MR SPEAKER 
Thank you Onorab, panel i a note. Nou ava pas lo Onorab Roucou wi. 
 
HON MICHEL ROUCOU 
Mersi Mr Chair, bonn apre midi ankor enn fwa. Bon apre midi, ek ou 
lekip, bonn apre midi spesyal zabitan Mont Fleuri.  
 
Compol Bois de Rose i tonm dan distrik Mont Fleuri, mon vwar pou dir 
ou annan en relocation sorti Bois de Rois i tonm 24.8milyon. Si ou kapab 
dir nou en pti kou lo la. 
 
Apre zot ti annan en plan si mon pa tronpe, mon’n tande pou dir zot 
sipoze fer Juvenile Centre, dan sa vye building obor Kordgard Mont 
Fleuri. Si ou kapab koz en pti pe lo la tou, si vreman zot plan zot ankor 
still annan lide pou fer sa Juvenile Centre la.  
 
Apre ler nou pe koz lo kote Community Policing. Mon pe gete, eski Lapolis 
pou met en pti pe plis zefor lo la. Anvi ki la i annan bann rotasyon kot 
nou war bann nouvo dimoun, i antre dan bann Kordgard dan diferan 
distrik. Mersi Mr Speaker. 
 
MR SPEAKER 
Thank you, panel.  
 
COMMISSIONER OF POLICE TED BARBE  
Mr Speaker, mon kapab demann Onorab pou repet sa premye kestyon 
over. 
 
MR SPEAKER 
Onorab klarifye ou premye kestyon please. 
 
HON MICHEL ROUCOU 
Mon vwar poudir i annan en Bidze pou 24.8milyon, pou relocation sorti 
Bois de Rois.  
 
MR SPEAKER 



Thank you, panel. 
 
COMMISSIONER OF POLICE TED BARBE 
Nou pe sey idantifye ki bor sa 24 i pe koz lo la Mr Speaker. Mr Speaker 
sa i dan Bidze MLH sa, i pa dan Bidze lapolis. 
 
MR SPEAKER 
Ou kapab kontinyen avek lezot pwen pou le moman, wi. 
 
COMMISSIONER OF POLICE TED BARBE 
Mersi Mr Speaker.  Sa proze dan bor Kordgard Mont Fleuri sa building 
la, i nou pe sey anmenn li dan en sans ki si nou kapab extend nou 
kapasite pou fer bann detenir ladan. Pou met an detansyon ladan. 

Lo size rotasyon ; rotasyon si mon krwar mon’n ganny ou kestyon 
byen. Rotasyon i enportan dan lapolis, nou sanz bann dimoun baze 
lo nou bann plan stratezik.  
 
Apre i annan ki ganny promosyon, pa neseserman ou kit li dan sa 
landrwa ki i ete, nou fer li bann lezot responsabilite dan en lot 
Kordgard. Ouswa dan en lot landrwa dan en lot unit.  

 
Zisteman apre en dimoun ki’n fer byen osi dan en landrwa, ou kapab 
parey mon’n dir stratezikman bouz li. Pou li al osi fer byen dan sa lezot 
landrwa kot ou krwar i annan en need pou fer sa. Mersi Mr Speaker. 
 
MR SPEAKER 
Mersi.  I annan en pwen ki pa’n ganny adrese? Onorab Roucou klarifye 
please vitman.  
 
HON MICHEL ROUCOU 
Mr Speaker, mon ti pe zis eklersi avek Compol poudir, se ki sa relocation 
i dan pipeline li en, pou sa Bois de Rose. Mon mazinen zot pe koz sa 
relocation kot bann dimoun ki ganny mete, pou rimann. Mon mazinen i 
pou sa, selman i ok. Mersi. 
 
MR SPEAKER 
Thank you, ale be nou ava kontinyen alors avek Onorab Labonte. 
 
HON ANDY LABONTE 



Mersi Mr Chair.  Bonn apre midi Minis, Compol ek panel. Mr Speaker ler 
mon pe get major achievement, mon vwar zot in met zis 2. Ki i vreman 
bon, i pozitiv, i ankourazan. 
 
I annan en rediksyon dan krim, par 23poursan, apre i annan en 
rediksyon dan vol par 52poursan. Dan lofans par 24poursan, en keksoz 
koumsa. Me selman an zeneral ler mon pe get programme 2, pou visible 
policing i annan 156.4milyon ki’n ganny mete. 
 
I annan 91milyon pou response services, me zot menm zot Lapolis nou 
satisfe sa travay ki zot pe fer. Me nou, nou pe santi, kominote pe santi 
poudir malgre ki nou vwar zot achievement i koumsa. Me lo teren i 
konpletman diferan. 
 
So, anba sa Bidze, eski annan keksoz ki zot pe prevwar larzan, or staff 
recruitment. Ki mannyer pou zot fer li. Akoz avan nou Santral nou ti 
annan en dimoun ki ti la, ASP Wirtz ki nou ti kapab kominik avek li, 
whenever ki nou ti bezwen li, nou ti ganny li. 
 
Be right now, mon pou dir ou fransman. Nou napa sa dimoun ki nou 
kapab koz avek li direkteman. Akoz swa i pa zanmen pran son telefonn, 
swa i – konmsi pou nou i annan en dezapwentman. 
 
Akoz ler mon pe get bann keksoz ki abnormal nou vwar li, pou dir i 
normal. Akoz si Lapolis li menm li i fatige avek serten sityasyon. Be nou 
piblik ki mannyer nou pou ete?  
 
Konmsi tipikman parey mon pe get kot Krishnamart. Sa sityasyon 
konmsi i normal, mon get kot condominium, i normal. Konmsi si i annan 
larzan dan Bidze ki zot pe prevwar pou adres sa bann sityasyon parey 
pou fer zot Lapolis. Pou dimoun met en pe plis konfyans dan lapolis, pou 
fer kominote en pe pli safe. Mersi. 
 
MR SPEAKER 
Thank you, nou ava pran sa kestyon, panel. 
 
MINSTER ERROL FONSEKA 
Mr Speaker mon ava reponn en bout sa. Mon vin ankor lo sa nosyon ki 
zis Bidze i rezourd ou problenm. I dimoun ki rezourd ou problenm. 



 
E definitivman nou annan a se moman, akoz sa bann training course in 
fact la i an progre right now. E kantite ou lafors ki’n ganny train ki 
enportan.  E ler nou ti komans sa lannen ek COVID, ti napa okenn 
courses. 
 
Ki nou pe train bann nouvo recruits, me si oule Onorab mwan mon krwar 
si ou pou konpar mannyer keksoz ti ete menm 6, 7 - 9 mwan pase. I 
annan en gran sanzman ki nou pe fer, nou pa’n arive kot nou anvi arive. 
I annan still en kantite keksoz pou fer. 

 Me selman sa ki mon kapab garanti ou, sa bann sanzman ki nou’n 
mete, sa bann dimoun ansarz serten bann bout i pe anmenn en lot, en 
nouvo lespri dan lapolis. E i vre SP Wirtz pa la, me i annan en lot dimoun 
ki la. Li in al Praslin li, i annan en louvraz zi pe fer Praslin. 
 
So i annan lezot dimoun ki pe fer sa bann louvraz, me rezilta ou 
problenm Krishnamart la. I bezwen ganny rezourd a en pwen, i annan 
still en kantite pou fer. Me an menm tan si ou pe get nou bann sikse ki 
nou pe fer resaman, mon krwar already sa zefor ki ou pe vwar. I annan 
dimoun pa pe get zot mont konmela, zot pe travay. Pa ti arive avan sa. I 
annan dimoun nou bezwen dir li al dormi en kou.  
 
Akoz i enterese pou vin travay, pou fer son louvraz. Sa pe arive dan 
lapolis ozordi. Zanmen ti arive avan, me selman natirelman sa lespri 
anvi fer keksoz byen. I la, i pe vini e mwan mon krwar en bon siny ki pe 
arive. 
 
Pa ti arive avan sa. I annan dimoun nou bezwen dir li al dormi en kou. 
Akoz i enterese pou vin travay, pou fer son louvraz. Sa pe arive dan 
lapolis ozordi. Zanmen ti arive avan, me selman natirelman sa lespri 
anvi fer keksoz byen. I la, i pe vini e mwan mon krwar en bon siny ki pe 
arive. 
 
Me selman natirelman mon dakor ek ou, i annan en kantite louvraz still 
nou bezwen fer.  Mersi Mr Speaker mon pa konnen si Compol i kapab 
anvi azout lo la.  
 
MR SPEAKER 
Compol wi, oule azoute. 



 
COMMISSIONER OF POLICE TED BARBE 
Mersi Mr Speaker. Zis pou azoute mon acknowledge sa ki Minis in dir. 
An menm tan zofisye i bezwen fer en move nou osi, Zofisye i bezwen fer 
move towards piblik si oule. 
 
En kantite ki Minis in dir, par egzanp teknolozi i enportan dan modern 
policing konmela. Nou konnen me selman si ou napa dimoun ki pe 
operate sa teknolozi i pa pou fer sans. 
 
Ki mon pe sey mean se dimoun li menm li, son relasyon avek piblik i 
enportan. I kapab solve en kantite problenm, kapab anpes enta 
problenm arive. Langazman dan travay ki nou fer toulezour, i bann 
keksoz mazer. Ou kapab annan teknolozi si oule, sa laspe imen i 
enportan i primordyal. 
 
Zofisye ki pa pe entertain serten keksoz ki Onorab ou’n dir la, i tande, i 
pou bezwen regle son reaksyon, whoever. Me selman parey Minis in dir 
Lapolis i la. I annan en kantite keksoz ki pe ganny fer, e i annan en 
kantite keksoz i reste pou ganny fer. I annan en ta bouzman ki bezwen 
ganny fer, anver lakominote parey nou’n koze oparavan. 
 
I annan distrik ki mon konnen i onboard already, i annan distrik i annan 
assessment ki bezwen ganny fer. I annan distrik ki dimoun pa ankor 
bouze, ouswa i ankor pe trenn en pti pe.  Se sa ki mon anvi dir. Mersi. 
 
MR SPEAKER 
Thank you Compol. Mon’n pran 14 Manm, e mon pou tenir lanmenm pou 
le moman. E mon espere nou a kapab fer sa dan letan ki’n allocate. Mon 
ava al lo Onorab William. 
 
HON WAVEN WILLIAM 
Mersi Mr Speaker. Bonn apre midi Minis avek ou lekip. Minister mon 
vwar anba community policing, mon vwar pou dir i annan sa bout Erport 
avek. Me resaman dan Sesel nou’n vwar en logmantasyon dan krim lo 
touris lo lans.  
 



So mon anvi demann avek ou, avek sa kantite mendev ki zot annan, eski 
zot in donn en pe latansyon pou 2022 vizavi sa sityasyon, vol lo lans e 
latak lo touris dan kominote. 
 
An menm tan mon ti a kontan felisit zot pou travay ki zot pe fer. Mersi. 
 
MR SPEAKER 
Thank you.  Panel lekel ki pou adrese? 
 
MINISTER ERROL FONSEKA 
Mr Speaker en mesaz kler ki mon bezwen anvoy pou tou dimoun, ki 
okenn latak lo nou tourism, nou pe atak nou prop lekor. Sa dimoun i 
bezwen konpran lo lans, ek touris okenn sa bann sityasyon i pa en 
keksoz ki pou ed nou dan okenn fason. 
 
E zisteman, sa en size ki nou ti a pe koz ek Compol. I lo nou latab ki nou 
re vwar en kou, nou bann Lalwa ver sa bann krim kont touris. E mwan 
mon dan en pozisyon ki mon krwar, seryezman nou bezwen annan sa 
bout. En pti pe parey nou annan lo MODA. 

 
Akoz si nou anvi nou lekonomi, nou anvi nou pei i avanse. Nou bezwen 
protez sa reveni ki vin ek tourism. E sa i en keksoz ki nou devret nou 
tou, koste zepol ansanm koz menm langaz. Dan Lasanble, deor dan 
fanmir, dan parwas, dan distrik, dan klib. Dan tou bann lasosyasyon ki 
zot ladan, nou bezwen resonate sa urgency si oule. 
 
En irzans ki nou tou, nou bezwen sekwe nou menm. Nou bezwen sekwe 
nou, e pran sa o serye. Mon pa konnen si Compol i anvi azout en bout lo 
la. 
 
MR SPEAKER 
Compol wi, ou anvi dir li en keksoz wi. 
 
COMMISSIONER OF POLICE TED BARBE 
Mersi Mr Speaker. Regarding sa bann vol ki pe arive lo lans, nou’n vwar 
vre pou dir i annan en logmantasyon. E nou’n vwar pou dir i plito bann 
opportunist crime.  
 



Ki mon pe mean i se ki by the way mon pa pe blanm bann touris, zot 
bann viziter zot devret lib. Zot dir ou zot vin dan paradi, me dan paradi 
i annan bann issues kantmenm. Me tou stakeholders i bezwen vin 
onboard.  
 
Akoz mon pe dir sa? I se ki sa touris i sorti dan sa lotel i al lo lans, i kit 
son sak, nou annan de trwa la ki kit son sak anpandan avek en pye 
vouloutye. E i al dan delo sale pou en demi er tan, trwa kar er tan, letan 
i tournen napa sak. 
 
Mon pa krwar nou pe dekouraz touris pou nou dir li, be i annan vol. 
Sepa anmas ou sak whatever, konmsi ki nou pa devret dir li. Mwan mon 
krwar nou devret pe fer li konpran pou dir, responsabilite ou propriyete 
i enportan, wi ou’n vin vakans. But kit kontak avek ou propriyete. 
 
Ou pa kapab zis kit li ater, e bouze ale. Apre ou ekspekte ou bann zafer 
i la. Lot keksoz ankor ki Minister in dir, se sa latak lo lendistri touris i 
en pti pe fatigan si oule.  
 
Nou’n vwar pou dir i annan de ka ki ou a dire sa i ganny collusion avek 
serten travayer, ki konnen kan sa touris pe ale. E i an kontak avek sa 
voler, sa dimoun ki fer sa bann lofans. 
 
E de zour ouswa en zour avan sa touris i depart, i ganny either en fake 

ekskirsyon i ganny envite pou sa, ouswa en barbecue mon pou bezwen 
dir fran akoz i pe arive. 
 
E sa touris i pran sa, i pey davans upfront. Apre napa, i pa war sa boug, 
ni gard pa pou war sa boug. Akoz i konnen sa touris pe kit pei demen, 
se sa ki nou pe rankontre pou le moman. 
 
E sa i en danze, nou’n aret enn sa bann dimoun in pas ankour, e i pe 
rimann. E mon krwar i en zefor ki tou dimoun i bezwen vin on onboard. 
Nou pe ganny pa mal lenformasyon avek piblik ki nou apresye, me sa 
kot i konsern tourism osi nou, ti a kontan osi ki zot vin devan en pti pe.  
 
Zot fer nou konnen ki pe arive, akoz nou lendistri ki anmenn plis reveni, 
plis keksoz dan nou pei. Nou konnen nou depan lo la en kantite, nou pa 
kapab detri li. 



 
MR SPEAKER 
Thank you Compol. Nou ava konklir lo sa pwen silvouple, nou bezwen 
bouze. 
 
HON WAVEN WILLIAM 
Mersi Mr Speaker. Mr Speaker par lefe ki Minis li menm li avek Compol 
i rekonnet, lenportans sa lendistri. E mwan mon konnen pou dir ozordi 
baze lo sa nouvo varyan ki’n devlope. 
 
Bann touris pa pe al dan sa bann lezot pei, zot pe swazir Sesel pou vini. 
So, mon anvi konnen avek Minis lo en baz spesifik, lontan ti annan en 
seksyon ki ti apel Beach warden. 
 
Eski zot krwar pou dir sa pou bezwen retournen? Akoz Minis you rightly 
said it, si nou lendistri touris i ganny afekte avek sa sityasyon COVID, 
Sesel pou dan problenm. 
 
So how can we ensure ki bann touris ki pe vini. Swazir sesel koman zot 
destinasyon prefere, zot pa ganny afekte? Mersi. 
 
MR SPEAKER 
Thank you, Minis ou ti a kontan azout en keksoz ankor? Lo Beach 
warden espesyalman, wi Compol. 
 
COMMISSIONER OF POLICE TED BARBE 
Mersi Mr Speaker. Beach tourist ti egziste dan le pase parey zot konnen. 
E mon avar zis met devan National Assembly la, ki i pa ti ganny fer byen. 
 
Akoz koman ti dir nou bezwen fer en tourism squad si oule, se zis ti 
ganny fer. E nou tou ki la, nou pou realize pou dir nou ti ganny dimoun 
pou travay lo lans wi. Me lozistik pa ti ganny catered for.  
 
Sa bann dimoun ki pe travay lo lans zot dan lapli, zot dan soley, zot 
bezwen imaniter napa landrwa pou fer, napa landrwa apropriye. E sa in 
go on pou en kantite letan, apre nou’n sanz en pti pe as we ki nou’n 
bouze. Nou dir ok, sa Kordgard sa rezyon i take care of son bann lans. 
 



Ki vedir i avar posting pou lans, i avar met lans dan son posting. Sa in 
marse en pe letan apre for some reason sa pa’n tenir. Me mon pa dir i en 
move lide pou re mazin dan sa – re pans dan sa lanni ankor. Avek proper 
planning, pran konsiderasyon tou sa bann bezwen imaniter ki mon’n dir. 
 
Mon krwar i pou be smoothly be in operation, si nou anvi fer li. Mersi. 
 
MR SPEAKER 
Thank you Compol, Onorab Gill. 
 
HON CHURCHILL GILL 
Mersi Mr Chair. Mon pou zis met latansyon a size Cote D’Or ki Compol i 
konnen, Minister i konnen. E sa tou le weekend i pe devlop dan en keksoz 
tre alarman.  
 
Alors mon pe gete, si i annan serten provizyon, pou aport sipor pou sa 
bann zofisye ki Prasli, pou zot kapab dil avek sa sityasyon. Sa i enn. 
 
Mon dezyenm, parey Compol ou konnen travay ti’n tre avan lo kordgard 
Baie St Anne. Me selman pou en rezon ou en lot, nou pa vwar li. Petet 
pou benefis bann dimoun ki ti’n ganny promete ki sa i pe vini, ki ou 
kapab dir nou lo la, rezon ki sa pa’n ganny konsidere pou sa lannen. 
Mersi. 
 
MR SPEAKER 
Thank you, panel. 
 
MINISTER ERROL FONSEKA 
Mersi Manm Onorab, mersi pou ou kestyon. Lo kestyon sa stasyon Baie 
St Anne, sa nou’n fini lo Lagreman ek sa bann msye obor la, ki pou donn 
nou son bout later. Zot, zot menm zot, zot pe ganny en lot bout later pou 
zot bouze. 
 
E sa i dan sa progre right now, funding nou annan pou sa. E i zis sa pti 
dernyen laranzman ek zot ki nou annan pou fer sa.  
 
Lo kestyon Cote D’Or nou annan louvraz, me ou anvi koz en kou lo la. 
 
MR SPEAKER 



Yes, Compol. 
 
COMMISSIONER OF POLICE TED BARBE 
Mersi Mr Speaker. Anyway Cote D’Or zisteman nou annan nouvo 
Commander ki’n al Praslin, nou annan de tanzaot bann progranm ki’n 
komans ganny fer si oule. 
 
I annan definitivman lezot stakeholders ki bezwen vin on board, akoz 
mon konpran i annan sa racing ki zot pe fer, lo Jetski eksetera. Sa in fini 
ganny pran kont, e i pou ganny adrese very soon. Pou Cote D’Or nou 
annan en progranm konpreansiv ki pou ganny met an plas, anytime. 
Mersi. 
 
MR SPEAKER 
Thank you.  Onorab Vidot kestyon please. 
 
HON AUDREY VIDOT 
Mersi Mr Chair. Mr Chair mon kestyon pou Minis avek Compol. A sak 
fwa ki Bidze departman lapolis i vini, mon fer li mon devwar pou mwan 
siport zot Bidze. Akoz mon anvi vwar amelyorasyon an term vizibilite 
community policing dan mon distrik Roche Caiman. 
 
E byensir avek rapid response tou bann demann, bann konsern ki 
zabitan i met a la tansyon stasyon Mont Fleuri.  Premyerman mon oule 
remersi Lenspekter Sophola ki nouvo, ki’n antre ki pa pe mal fer en bon 
travay. 
 
Me selman par kont mon konsern i vini, se ki lannen pase nou ti ganny 
dir pou annan bann travay entans ki pou annan, kot i konsern 
community policing. Ankor la Bidze i ganny mete pou ranforsi travay, me 
par kont mon pa ankor vwar sa amelyorasyon lo community policing. 
 
Akoz nou ganny bokou konplent avek zabitan Roche Caiman, kot i dir 
ou zot call parti call. Me response, petet atraver - petet sa stasyon Mont 
Fleuri sa kantite presyon ki i annan avek sa bann distrik, ankor mon 
demande, vwar ki mannyer zot kapab aport sipor sa bann stasyon. 
 
Si an term resours imen, an term transpor. Annan plis sa vizibilite nou 
bann zofisye Lapolis lo teren. Akoz sa ki nou bann dimoun pe demande, 



pou avoid annan sa bann problenm disturbance. E petet si i kapab 
annan en pli bon relasyon travay, atraver bann distrik, kot bann 
stasyon, si zot konnen parey dan bann Housing Estate, i annan dimoun 
ki pe kontinyelman kas regilasyon. Annan en lyezon ki at least tou le 
semenn, Lotorite Distrik avek PMC, travay an fors pou vwar ki mannyer 
zot kapab apros sa bann dimoun. Rod en fason koz avek zot, e pran 
aksyon disipliner. Mersi. 
 
 

MR SPEAKER 
Thank you, Compol, Minis? Yes, Compol si ou kapab adrese. 
 
COMMISSIONER OF POLICE TED BARBE 
Mersi Mr Speaker, Onorab pou ou distrik Roche Caiman, i byen sa ki ou 
pe dir. I annan bokou keksoz ki pe arive Roche Caiman, e prenon kont 
parey ou’n dir se sa grander distrik ki Mont Fleuri - . 
 
Mont Fleuri napa sa distrik, mon krwar i annan depi Roche Caiman, Le 
Mamelles i tonm kot li, Plaisance, i annan en pti bout anler Bel Air tou i 
annan en morso. Apre i extend ziska Petit Paris laba anba.  
 
Revizyon manpower pou sa bann landrwa, definitivman nou’n fer, nou 
annan son estimasyon kantite dimoun ki nou pou bezwen, met dan sa 
bann Kordgard parey Mont Fleuri. Bann rezyon si oule, bann mother 
station si oule. 
 
Nou’n fer bann progranm pou bann distrik, bann issues ki – si oule bann 
pressing issues. E Roche Caiman i enn ki pou ganny antreprann at any 
point in time. Mersi bokou. 
 
MR SPEAKER 
Thank you Compol. Minis oule azout keksoz. 
 
MINISTER ERROL FONSEKA 
Yes Mr Speaker, zis mon oule siport Compol en pti git lo presyon ki lo 
son zepol osi. Akoz resaman sa ki Onorab i dir, i vre manpower i 
enportan en kantite. Menm nou pe tir dimoun – akoz nou annan sitan 
back to back louvraz, 24 lo 24. 
 



I arive ek tou sa bann sipor ekstra ki nou pe donnen, pou serten keksoz 
ki pe arive dan pei. Ki manpower i en gran problenm, nou pe tir dimoun 
menm lo trafik. So la ou pou war trafik in diminyen en pti git, akoz nou 
pe met li dan visible policing. 
 
So i en nespes bouyman kart ki toultan ou bezwen pe fer. Be selman lo 
ou kote, lo en keksoz ki mon ti kontan ganny feedback, i mannyer sa 
Regional Commander i koz ek zot. I ed zot, i pran rapor dimoun, ki vin 
raport ek li. Ki mannyer zot azir i enportan en kantite. 

 
So, sa bann areas koumsa akoz en kantite bann pti louvraz, si ou 
Regional Commander i vreman switched on, i kapab ganny rezourd 
vitman. Omwen kree en fristrasyon ek piblik, so   
 
Tou sa bann area i bon pou ganny feedback ler i arive e mon gannyen 
en kantite feedback from piblik. Mersi pou sa me selman vreman i annan 
en kantite louvraz ki lapolis pe fer e louvraz pe ogmante tou lazournen. 
Mersi Mr Speaker. 
 
MR SPEAKER 
Thank you Minister. Onorab Uranie. 
 
HON ROCKY URANIE 
Mersi Mr Chair. Bonn apre midi Minis, bonn apre midi Compol, byensir 
tou koleg Onorab e zabitan Zil Pros a lekout. 
 
Minis mon byen kontan pou vwar ki i annan R13.5milyon ki’n ganny 
mete pou konstriksyon Kordgard La Digue.  E mon vwar i annan de parti. 
11.5milyon pou lannen prosenn e 2milyon pou lannen 2023. 
 
So mon ti a zis kontan si Minis i dir ek Digwa kote sa Kordgard pou 
vreman ganny fer? E apre Minis ti annan bann gard, ti annan bann pti 
konplent ki zot ti pe fer.  Konmkwa sirtou bann gard ki vin lo zil bann 
allowance ki zot gannyen. Apre parey bann displacement allowance pou 
zot fanmir zot ti annan en pti pe konsern ek sa.  Mon pe zis demann ou 
si sa Bidze pe fer provizyon pou sa bann allowance. Mersi. 
 
MR SPEAKER 
Thank you. Panel. Yes Financial Controller wi. 



 
FINANCIAL CONTROLLER DANNY LABONTE 
Thank you Mr Chair. Mon ava pran sa bout lo kote allowance.  
 
Pou tou bann zofisye ler i ganny de plwaye pou al lo zil, zot ganny zot en 
allowance en one-off pou de plwaye pou ale. 
 
Bann ki pe fer en mwan zot ganny en allowance apre zot retournen. 
Bann ki baze laba on a full time zot ganny en allowance ek zot saler tou 
le mwan pou kouver sa lokasyon kot zot ete.  
 
E La Digue li si mon pa tronpe son allowance ti en pti pe pli bokou ki 
pou Praslin, e sa zot ganny compensate avek zot saler tou le mwan. La 
kantite letan ki zot fer lo zil tou le mwan zot pe ganny sa allowance. 
Mersi. 
 
MR SPEAKER 
Mersi nou a kontinyen. 
 
MINISTER ERROL FONSEKA 
Mr Speaker zis pou reponn Onorab Uranie en pti gin pou met li okouran. 
La Digue son problenm i toultan, i pa Bidze akoz nou annan Bidze la 
parey ou’n mansyonnen. Nou annan Bidze pou fer sa Kordgard be 
toultan sa plas. E menm sa nide pou vir SMB area into a Police Station 
apre donn en lot plas pou SMB fer zot zafer i baze lo plas, akoz zot zot 
bezwen sorti avan nou kapab antre. 
 
Nou menm 2 semenn pase mon’n al La Digue en kou pou gete si nou 
kapab in the short term amelyor zot sityasyon ek sa existing zis pou sey 
donn zot en post la devan, pou kapab gete kot La Passe. 
 
Me sa building in ganny kordonen me selman koz ek sa enzenyer pou 
revwar sa zis konman en temporary measure. Problenm La Digue i 
vreman allocation of landrwa i vreman difisil, ek tou bann biznes ki’n 
pran landrwa eksetera. 
 
So sa Bidze i la, progranm i la me selman nou pe esper sa plas pou 
dimoun kapab sorti pou nou kapab fer nou konstriksyon. Mersi Mr 
Speaker. 



 
MR SPEAKER 
Thank you. Yes Onorab Uranie ou klarifikasyon. 
 
HON ROCKY URANIE 
Mersi Mr Chair. Mon ti le zis konnen si Financial Controller i kapab 
konfirmen, ki sa allowance ki ou’n donn sa bann Lapolis ki vin la Digue.  
Si i osi kouver zot pasaz, si zot anvi al en pti kou Mahe e osi pou kouver 
pou zot spouse si i anvi vin lo zil en weekend. 
 
Apre Minis ou’n dir ki sa landrwa kot Lapolis i ete in ganny kordonen 
pou le moman ou bezwen enzenyer vini. Me selman ladan nou vwar ki 
lapos in retourn ladan. So nou pe rode ki mannyer lapos in kapab ganny 
mete dan en building ki sipoze pa bon. Mersi. 
 
MR SPEAKER 
Thank you. Bon nou ava azout lo sa de. 
 
MINISTER ERROL FONSEKA 
Mr Speaker mon ava reponn li avan FC i reponn sa lot pti bout. Mon 
pans parey ek ou mon osi ler mon’n al laba mon dir nou kapab at least 
in temporary fer keksoz avek. So mon pe re-koz ek enzenyer akoz ou 
bezwen swiv zot professional advice. Mersi Mr Speaker. 
 
MR SPEAKER 
Thank you. FC wi lo allowance. 

 
FINANCIAL CONTROLLER DANNY LABONTE 
Thank you Mr Chairman. Lo kote allowance sak deplasman ki zot fer an 
relasyon avek zot travay sa lapolis i kouver sa. E pou zot fanmir osi i 
depan lo zot rank si mon pa tronpe zot osi zot ganny kouver. Mersi. 
 
MR SPEAKER 
Thank you Onorab Loizeau kestyon please. 
 
HON NORBERT LOIZEAU 
Mersi Mr Speaker. Bonzour Minis ek ou delegasyon. Mr Speaker mon 
retourn lo sa zafer allowance.  La vi ki mazorite sa bann dimoun sirtou 



pou bann Marine Police, se bann dimoun la pli par ditan ki sorti Mahe 
ki mont Praslin e La Digue. 
 
E sa one-off allowance i R1200 dapre konpran pou en mwan. Mon pe 
gete si i pou kontinyen pou en mwan la sa voyaz ouswa zot pe travay lo 
la pou li kapab amelyor en pti gin, akoz R1200 pou en mwan i fay.  Sa 
fransman nou bezwen dir i fay.  
 
E osi apre i annan sa ler zot al lo lanmer sea time allowance zot pa 
gannyen zot Marine Police dapre konpran selman solda i gannyen, Coast 
Guard i gannyen zot zot pa gannyen sa sea time allowance. 
 
Mon dezyenm kestyon mon pa’n vwar nanryen lo kote rent pou bouz sa 
bann dimoun. Pou le moman zot dan en langar New Port kot Land 
Marine. I annan en ta problenm laba lapousyer i annan i malad. 
 
La aktyelman i annan ki malad ek flu lagorz. Mon pe gete vi ki mon pa 
vwar nanryen ladan ki zot pe fer pou amelyor sityasyon sa bann dimoun 
laba lo Por sa bann Marine Police la. E bannla i kontan zot travay Compol 
en, zot pa pe kite zot kontan zot travay zis selman zot anvi zot ganny 
organize en pti pe pli byen, donn zot en pti pe lenportans konmsi aranz 
zot. 
 
Apre lo kote Praslin dernyen transportasyon pou zot. Mon pa vwar 
nanryen laplipar ditan zot bezwen depan lo Lapolis. Si lapolis i anvi vin 
anmas zot i ava anmas zot, ennler zot bezwen tyake ouswa zot pran en 
bis pou zot al lasose pou zot pran zot bato pou zot kapab al fer zot travay. 
Sa konsern ki sorti kot sa annan dimoun. 
 
Eski i annan en fasilite transpor ki petet ava allocate ek zot olye ki zot 
depan lo lezot lorganizasyon parey lapolis pou vin anmas zot. Mersi. 
 
MR SPEAKER 
Mersi Onorab. Panel nou annan 3 pwen la lo Marine Police wi Compol. 
 
COMMISSIONER OF POLICE TED BARBE 
Mersi Mr Speaker. Marine Police son manda si oule avek sa fasilite ki zot 

annan se zot fer patrol along the coast. Zot ek coastline en pe. I pa vedir 
ki si i annan en loperasyon ki zot pa ganny en nesesite ki nou met zot 



onboard. Sa nou ava kapab get ladan lo kote ki Onorab pe dir zafer 
allowance. 
 
Me sa ki Praslin si oule, sa ki Praslin i servi fasilite kordgard even 
transpor, I mean pou deplasman zot devret pe servi fasilite Kordgard. Si 
sa i annan en issue ladan nou ava rektifye sa. 
 
Apre wi sa lapousyer kot Bois de Rose kot ex Coast Guard i unbearable 
si oule. Mon’n travay laba mon osi a serten moman letan, e sa pou sa 
rezon i pou annan sa relocation ki nou pou bezwen sorti laba very soon. 
 
Mon mazinen sa i ava en sel sorti ler nou sorti. Zot ava sorti laba. Konmsi 
tou dimoun ki laba pou bezwen sorti ler Por i take over the facility. Mersi 
Mr Speaker. 
 
MR SPEAKER 
Thank you Compol. Onorab Cosgrow. 
 
HON WALLACE COSGROW 
Mersi Mr Chair. Bonn apre midi Compol. Bonn apre midi Minis. Mon 
premye kestyon i lo etranze dan lafors lapolis. Eski Compol i kapab dir 
nou ouswa Minis i kapab dir nou ki kantite etranze ki annan an se 
moman dan lafors Lapolis?  E si i kapab fer en pti pe distenksyon lo 
sirtou dan bann higher ranking position. 
 
Dezyenm i konsern sa ki nou apel Sensitive Building Security la, bann 
zofisye ki vey bann building Gouvernman, enkli Lasanble Nasyonal i 
annan bann sekirite. Mon pa vwar nanryen dan Bidze or petet sa Head 
ki anba la ki mon pa pe ganny en konpran. 
 
Be mon pa vwar nanryen dan Bidze pou sa unit. So eski sa unit pou reste 
operasyonnel parey i ete anba lapolis ouswa si i annan okenn lezot plan 
pou sa unit. 
 
Dernyen pti kestyon Mr Chairman direkteman, eski pou annan okenn 
promosyon lannen prosen, e si wi ki kantite larzan i annan dan Bidze 
pou cater pou promosyon zofisye Lapolis lannen prosen. Mersi. 
 
MR SPEAKER 



Thank you. Panel lekel ki pou adrese? Yes FC i a konmanse. 
 
FINANCIAL CONTROLLER DANNY LABONTE 
Mon ava pran sa bout lo kote sensitive security. Sensitive security son 
Bidze i atase avek progranm 3. E lo sa laliny security and enforcement. 
Anba other use of good and services i annan 21.8 million ki’n ganny 
allocate pou sa unit. Mersi. 
 
MR SPEAKER 
Thank you. Next point Compol. 
 
COMMISSIONER OF POLICE TED BARBE 
Mersi Mr Speaker. Etranze, wi i annan ankor etranze ki dan lapolis 
sirtou bann Nepale. Nou annan en Sid Afriken apre Nepale sanmenm sa 
ki ou annan. Nou napa Morisyen in fini ale tousala. 
 
E lo kote promosyon wi Lapolis zisteman baze lo son plan stratezik nou 
pou bezwen fer en pe promosyon definitivman lannen prosen. Kantite 
nou pou fer sa i en lot zafer be selman nou’n diskite pou, nou’n deza fini 
fer diskisyon pou nou fer en pe promosyon pou bann gard. Mersi. 
 
 
MR SPEAKER 
Yes Onorab Cosgrow. 
 
HON WALLACE COSGROW 
Mersi Mr Chair ankor en pti klarifikasyon, savedir ou dir mwan i ankor 
annan etranze dan lafors. 
 
E eski zot annan en plan pou a en serten longer ditan ranplas sa bann 
etranze sirtou sa bann High Ranking official avek Seselwa, e ki petet ki 
mon panse i ava link avek promosyon dan Lapolis. 
E zot in fer en Bidze pou promosyon lapolis lot lannen? Mersi. 
 
MR SPEAKER 
Thank you. Compol lekel pou adres sa? Yes. 
 
COMMISSIONER OF POLICE TED BARBE 



Mr Speaker mersi. High ranking foreigners dan Lapolis i annan zis enn 
ki la ki Sirentandan. O kontrer tou bann ti annan enn ki ti ACP avek 4 
lezot Sirentandan tousala in fini bouze. I mean nou napa as high ranking 
parey nou pe mazin parey ti annan ACP nou napa. 
 
Me pou lannen prosenn FC i ava reponn sa pti bout regarding –  
 
MR SPEAKER 
Wi FC. 
 
FINANCIAL CONTROLLER DANNY LABONTE 
Pou lannen prosen i annan en Bidze 2.5milyon ki’n ganny allocate pou 
promosyon e i al across the board. Mersi. 
 
MR SPEAKER 
Thank you Onorab Pillay. 
 
HON SEBASTIEN PILLAY 
Mersi Mr Chairman. Bonn apre midi Minis, Compol ek delegasyon sorti 
kot lapolis. Bonn apre midi Mr Labonte, bonn apre midi tou dimoun ki 
pe swiv nou. 
 
Mr Chairman mon ti a kontan ganny en klarifikasyon, mon pou pran 
vitman lo sa Bidze security and enforcement. Mr Labonte FC in 
mansyonnen atraver Compol, ki i annan en alokasyon R21milyon anba 
security and enforcement. 
 
Me mon pa’n tann ou petet mwan ki pa’n ekoute eskize, mon pa’n tann 
dir akoz i annan sa rediksyon apepre 5milyon from lannen pase anba sa 
vot. E ou annan lezot vot ki ankor mansyonn security and enforcement e 
dan lamazorite sa bann vot i osi annan en rediksyon. 
 
So petet eski Compol i kapab klarifye kwa ki entail sa bann lezot vot 
security and enforcement, e pou sa enn spesifikman kot nou’n ganny dir 
an relasyon avek sensitive security, akoz ki i annan sa rediksyon dan sa 
vot. 
 



En kestyon ki mon ti a kontan demann Minister Finans, se prenon ki i 
napa okenn logmantasyon oubyen revizyon saler, me ki Lapolis in 
bezwen e mon krwar Onorab Cosgrow in byen pick up sa kestyon. 
 
In bezwen met larzan pou fer sa ki pou arive avek promosyon. Eski bann 
lezot landrwa travay pou ganny menm loportinite pou fer, pou promot 
zot staff e ler staff i ganny promote byensir i pou mont lo en lot nivo 
saler ? 
 
Sa i spesifikman pou Minister Finans parske i relevan avek sa Bidze ki 
lapolis in gannyen pou nou vwar sa Bidze commensurate avek bann 
promosyon ki lafors i bezwen pe donn bann zofisye Lapolis. Mersi Mr 
Chairman. 
 
MR SPEAKER 
FC ou ava pran premye pwen wi. 
 
FINANCIAL CONTROLLER DANNY LABONTE 
Lo kote security and enforcement sa nou ava vin direkteman lo sensitive 

sa rediksyon 5milyon. Sa ti en provizyon ki Minister Finans ti allocate 
avek sa laliny 2mil pou sa lannen. E kwa ki’n fer sa provizyon koumsa, 
se ki avan sa ler sensitive ti vin on board lapolis zot ti annan sa pool of 
client, ki sa letan ti travay lo en provizyon pou sa pool of client.  
 
Me an alan i annan bann lezot Lenstitisyon Gouvernman ki ti pe demann 
sa servis e sa li nou ti fer sa sistenm en invoice based, ki pou nou kapab 
ganny sa larzan nou ti bezwen invoice sa kliyan. 
 
E prezan ki nou’n fer sa lannen a tou kliyan in surrender sa bann zafer 
invoicing la. Nou nepli fer invoice pou sensitive akoz tou sa Bidze ki ti 
ganny allocate ek sa bann lenstitisyon in ganny met dan sa Bidze lapolis.  
 
E sa ti en over estimation mon kapab dir sa 5milyon.  E annefe pou nou 
fer marse sa laliny sa i sa Bidze ki nou bezwen.  E ladan i napa zis son 
saler i annan tou son bann operating cost, tou son keksoz ki peye i ganny 
met anba la. 
 
E bann lezot laliny kot ou pou vwar security and enforcement parey lo 
progranm 2. Sa i sa laliny nou servi pou pey bann Ghurkas e li sa 



rediksyon pou en rediksyon anba la akoz son foreign exchange rate in 
desann. 
 
Ler nou ti fer Bidze lannen pase foreign exchange ki nou pe servi ti dan 
bann R20-R21. E la Bidze in ganny prepare lo 16.35 e ou pou vwar sa 
gran rediksyon almost 25 percent i redwir. E sa lot laliny ou pou vwar li 
i paret anba progranm 5 pou Anti-Narcotics Bureau li osi sa laliny i 
involve payment. I osi annan detrwa Nepale laba ki travay. 
 
Zot ganny peye anba sa laliny e apre subprogram 5.3 sa i pou bann 
loperasyon ANB ki ganny fer, ki i annan pou fer avek sekirite pei li menm 
li an zeneral. Mersi. 
 
MR SPEAKER 
Thank you. Eski Ms Croisee i kapab adres lo promosyon. Yes Madam. 
 
COMPTROLLER GENERAL IRENE CROISEE 
Mersi Mr Chair. Konsernan promosyon across the board pou 2022, 
Gouvernman i pa’n met larzan pou promosyon dan okenn MDA. Lapolis 
i zis ki tou le lannen mon krwar i fer son bann promosyon li, recruitment 
ki zot pa recruit external. Zot ranplas dimoun anba apre sa bann lezot i 
monte. 
Savedir i pou annan son larzan existing dan son Bidze, me i pa larzan 
adisyonnel ki nou’n donn li. 
 
MR SPEAKER 
Thank you. Wi klarifikasyon Onorab. 
 
HON SEBASTIEN PILLAY 
Thank you Mr Chairman. Mr Chairman premyerman lo sa pwen, tou 
lorganizasyon i pou parey si ou pe re-increase serten pos pli o pou donn 
plas sa bann ki pli ba. Apre savedir i pou parey pou Lafors Dedans as 
well. 
 
So mon krwar i en keksoz ki nou pou bezwen take up avek Minister 
Finans ler son Bidze i vini. mon lot kestyon i konsern sa size gratwite 
pou bann zofisye ANB. Eski provizyon in ganny mete dan Bidze pou asire 
ki bann zofisye ki due zot gratwite ANB otherwise i pe ganny peye zot 
gratwite sa lannen. 



Prezan pou bann zofisye ki lo secondment ki Minis ti mansyonnen 
bomaten. For all intend and purposes en zofisye ki lo secondment i pe fer 
menm travay ki bann zofisye ki dan sa sekter ki in ganny seconded.  
 
Me i pa benefisye bann menm kondisyon. Eski Lapolis in regard dan 
serten modalite oubyen konfizyon ki pe ganny kree, ler zot pe pran lo 
bann zofisye lo secondment pou met avek bann unit dan Lapolis, kot apre 
i annan bann dues ki sa bann dimoun dan sa unit sipoze pe gannyen, ki 
lezot dimoun ki antre ladan i pa pe gannyen?  Mersi Mr Chairman. 
 
MR SPEAKER 
Thank you. FC ou ava adres sa bann. 
 
FINANCIAL CONTROLLER DANNY LABONTE 
Lot kote gratwite ANB tou bann zofisye ki entitled sa gratwite zot in fini 
ganny peye. E bann seconded officer osi bann ki pou entitled nou ankor 
pe travay lo la.   
 
Mon krwar en pti minorite lalis 5 a 6 dimoun e li osi nou pe regarde ki 
son konmdir ou’n dir ki son modalite pou nou kapab fer zot benefisye sa 
gratwite.  
 
Selman mon pa kapab promet wi zot pou gannyen oubyen non zot pa 
pou gannyen, akoz nou ankor an diskisyon.  Selman 99poursan sa bann 
zofisye ANB zot tou zot in ganny peye zot gratwite. Mersi. 
 
MR SPEAKER 
Mersi. Nou’n fini la. Onorab Gabriel. 
 
HON CONRAD GABRIEL 
Mersi Mr Chair. Bonn apre midi a tous. Bonn apre midi delegasyon. Mon 
pou al direk lo Police Academy. Compol lannen nou’n koz en pe lo la. Zis 
ou ava donn nou en dernyen apersi bann training pou bann police 
officers. 
 
Eski zot annan nide relocate sa landrwa or ki plan egzakt zot annan pou 

li zis ou ava fer nou konnen. 
 



Apre mon dezyenm pwen i lo financial assets. I annan new Police 
Headquarters ki nou pe vwar la. 2022 i annan 58milyon, 2023, 
68milyon, 2024, 79milyon.  
 
So i en ongoing process. Zis donn nou en pe detay lo sa konstriksyon 
petet kote i pou sitye piblik ti a kontan konnen. 
 
E dan 2021 nou vwar ti annan en pti Bidze 3milyon pou li. Eski in 
konmanse or zis donn nou en pti apersi. Mersi. 
 
MR SPEAKER 
Thank you. Panel Compol wi. 
 
COMMISSIONER OF POLICE TED BARBE 
Mersi Mr Speaker. Police Academy aktyelman nou still pe servi sa fasilite 
ki annan La Pointe Larue. I pa neseserman the ideal Police Academy, me 
selman i annan fasilite pou fer training.  
 
Bokou nou, trwa krwar Lapolis ki la in pas atraver sa. Me nou osi annan 
sa fasilite Praslin la ki li osi eventually i pou ganny re-aranz li en pti gin, 
akoz ti Training School avan ti Police Training School.  E i pou ganny 
eventually turn into the Police School again. 
 
Nouvo Police Academy i en proze ki’n konmanse avek Gouvernman 
Endyen. Nou an kontak pandan sa bann lannen ki sa proze in ganny 
konsevwar, e covid in met retar en bon pe sirman nou pa kapab dir non. 
 
Me i an progre wi, i an progre. I annan en serten letan kot nou pa ti pou 
ganny son – i pa ti en turnkey in fact e la zot in aranz li ki nou pou ganny 
lekipman and everything.  
 
So it’s ongoing. Mon’n dan en meeting semenn pase zisteman pou revwar 
dernyen update lo la i ongoing. So anytime zot in fini vini zot in fer bann 
tes ek later you name it bann preparasyon in fini ganny fer, e son 
konstriksyon pou materyalize anytime as sityasyon i permet. Mersi Mr 
Speaker. 
 
MR SPEAKER 
Thank you Compol. Onorab Bistoquet. 



 
HON ROSIE BISTOQUET 
Mersi Mr Chair. 
 
MR SPEAKER 
Atann en pti moman nou a gete ki Onorab Gabriel i anvi eklersi. 
 
HON CONRAD GABRIEL 
Non-Financial Assets new Police Headquarters. 
 
MR SPEAKER 
Panel. Yes FC. 
 
FINANCIAL CONTROLLER DANIEL LABONTE 
Sa Bidze new Police Headquarters sa parey zot konnen tou bann gro 
proze koumsa i ganny administre par Ministry of Land Use e 
Lenfrastriktir.  
 
Byensir i pou ganny allocate avek Lapolis, akoz son konponan lekel sa 
ki pe benefisye sa proze e sa i pou anba nou Bidze. 
 
Ziska konmela nou pa ankor vwar okenn progre as such son kick-start. 
Wi ti annan en larzan 3milyon sa lannen pou kick-start sa proze lo son 
baz inisyal bann Lagreman oubyen fer detrwa preparasyon. E sa in 
ganny anvoye evantyelman in ganny anvoye pou lannen prosenn sa 
proze. Mersi. 
 
MR SPEAKER 
Good. Onorab Bistoquet. 
 
HON ROSIE BISTOQUET 
Mersi Mr Chair. Bonn apre midi Mr Chair.  Bonn apre midi Minis ek ou 
delegasyon, Compol. Mr Chair i annan 6 mwan depi nou annan nou 
nouvo Compol ki’n pran lofis ek son tim. 
 
Mon aport mon felisitasyon pou son tim e sirtou bann zofisye ki mon 
konnen zot pe travay dir la deor.  E mon konnen ki zot pou’n fer sir ki 
zot met lord avek lape Sesel. mon dir zot kontinyen sa bon travay. 
 



Mr Chair anba boulet 2 konman zot defi zot dir napa, Lapolis i dir napa 
lekipman napa larzan pou fer plis patrol proaktiv. E osi zot napa akse 
avek plis transpor. An menm tan zot dir napa ase kapasite Bidze pou 
training. 
 
E letan mon’n get anba zot PSIP mon pa vwar okenn nouvo larzan pou 
bann nouvo transpor ki zot in demande.  E prezan mon pe demande 
Compol ki bann mezir pli proaktiv pou premye tan Mars pou sa lannen 
ki vini.  Sirtou apre bann lezot lannen, pou mobiliz plis fon pou training 
apart ki Bidze Gouvernman?  Mersi. 
 
MR SPEAKER 
Thank you. Compol wi. 
 
 
COMMISSIONER OF POLICE TED BARBE 
Mr Speaker nou progranm proactive policing in konmanse li. I enn nou 
defi parey nou dir akoz bann materyo bann lekipman neseser, pa 
neseserman ki i available right now ek sityasyon ki nou ladan. 
 
Me selman nou progranm i ongoing e proactive policing pou ganny fer 
zisteman. Lekipman ki pou al avek eventually as we go along nou pou 
bezwen rode.  Pou fer li vin si oule mord en pti pe plis. Mon pa konnen 
si i annan bout ki mon’n manke sorry. Mersi bokou. 
 
MR SPEAKER 
Mersi. 
 
MINISTER ERROL FONSEKA 
Mr Speaker zis pou terminen lo ou dernyen kestyon. I annan vehicle 
purchase of 5 million i tonm anba India Grant la, anba minor capital 
outlays. Mersi Mr Speaker. 
 
MR SPEAKER 
Bon a se pwen nou a kapab vot lo Bidze ki kouver tou sa bann antite ki 
nou’n kouver depi bomaten, e sa i vot lo Bidze pou Ministry of Internal 
Affairs tou ansanm i lo paz 252 ziska 285, e son total i 700milyon 
R558mil. Manm ki vot an faver lev lanmen silvouple? Mersi tou Manm 
in vote. 



Vot lo Bidze pou Ministry of Internal Affairs lo paz 252 ziska 285, pou 
total 700milyon R558mil. 28 Manm in vot pour, 0 kont e 0 abstansyon. 
Bidze in prouve par Lasanble. 
 
Mon bezwen remersye delegasyon Lapolis pou zot partisipasyon, Compol 
e Mr Labonte. E mon a swet zot bonn apre midi. Eski Minis i reste avek 
nou pou Seychelles Fire and Rescue? Delegasyon pa ankor arive alor nou 
a bezwen pran en pause la. E nou a pran break 30 minit. Donk i ava vin 
3:40 e bonn rantre tou bann zofisye. 
 

(BREAK) 
 
 
SEYCHELLES FIRE AND RESCUE SERVICES AGENCY 
 
MR SPEAKER  
Bon mon annan plezir, dir bonzour Mr Albert Rose Chief Fire Officer. 
E Mr Roy Lemiel, Director Human Resources and Budget 
Management. E zot osi annan pe akonpanny zot, Ms Tatianna 
Labrosse zot Senior Accountant.   
 Bidze Seychelles Fire and Rescue Services Agency. Lo paz 286 
ziskan 292, pou en total R83milyon 296mil. Minis detrwa mon lo sa 
Bidze please.  
 
MINISTER ERROL FONSEKA  
Mersi Mr Speaker, e bonn apre midi. Bonn apre midi Leader 
Lopozisyon. Leader Government Business. Tou Manm Onorab dan 
Lasanble e tou dimoun a lekout. Alors Bidze pou Seychelles Fire and 
Rescue Services Agency, pou lannen 2022, se 83.2milyon. E sa in 
ganny, divize ant wages and salaries 54milyon, goods and services 
25milyon. E non- financial assets 3.9milyon.  
 Mr Speaker sa Bidze osi i a ganny subdivided again dan 4 
Progranm.  

Premyerman, Progranm 1 ki ‘Governance Management and 
Administration’, 6.3milyon.  

 Progranm 2, ‘Emergency Operations’ 65.8 milyon.  
Progranm 3, ‘Fire prevention and safety’. 6.6milyon.  
E Progranm 4 ‘Lifeguard Services’ 4.5milyon.  



 Mr Speaker, bann diferan varyans, parey mon’n dir pli boner. I 
kler la lo sa bann, detay ki zot annan. E avek sa mon a envit bann 
Manm Onorab pou fer zot prezantasyon ek kestyon. Mr Speaker.  
 
MR SPEAKER  
Mersi Minis. nou pou komans kestyon bann Manm avek Onorab    
Aglae. Onorab.  
 
HON EGBERT AGLAE  
Mersi Mr Speaker. Bonn apre midi Mr Speaker, avek reprezantan 
SFRSA. Mr Speaker, premye kestyon, lo kote SFRSA, mon konnen 

poudir, i annan sa bout kot zot manage. E la mon pe koz presizaman 
kot i konsern bann lifeguards. Ok?  

Ti annan en komitman kot zot ti pe increase bann prezans, dan 
bann diferan landrwa enportan. Me ki annan pa ankor ganny mete. 
Si zot kapab donn enn pti pe leksplikasyon, avek sa Bidze ki pe donn 
nou zot. Si pou annan adisyonnel, reprezantasyon. E kote ki zot pe 
mazin mete? Sa i enkli depi, lo Inner Island tou.  

Dezyenmman kot i konsern travay li menm li kot ki SFRSA i fer. 
In annan bann konsern sirtou kot i konsern bann fire hydrant. E 
nou'n vwar sa en pe resaman osi. Bann difikilte ler i annan en 
lensidan i arive.  

Eski sa korperasyon sirtou avek PUC, pou monitor, pour fer sir 
ki zot fonksyonnen. E ki ler i annan bann lensidan access point i kler, 
e i pe marse? Mersi.  
 
MR SPEAKER  
Thank you Onorab. Minis. parey labitid.   
 
MINISTER ERROL FONSEKA  
Mersi Mr Speaker. Mr Speaker   mon ava demann CFO koz en pti gin 
lo fire hydrant PUC. E enn pti pe lo lifeguard. E apre mon a kouver 
en pti gin mon menm. Mersi Mr Speaker.  
 
MR SPEAKER  
Tre, tre, tre byen. Thank you Mr Rose ou a komanse.  

 
CHIEF FIRE OFFICER ALBERT ROSE  



Mersi Mr Speaker. Mersi Onorab pou ou kestyon, premye mon a petet 
ou dernyen kestyon kot i konsern fire hydrant. Si oule fire hydrants, 
nou annan en group ki responsab pou fer tou bann familiarization 
visit si oule. Tyek tou bann hydrant, fer sir ki tousala i dan en bon 
leta.    
 Lemoman ki mon vwar en fire hydrant i defective, se nou refer 
avek PUC pou zot kapab rektifye problenm.  

Non selman nou get fire hydrant letan nou pase. Me osi nou get 
bann opened water, kot i annan bann delo, ki ouver kot si i ariv en 
emergency kot Fire Service i kapab, itilize pou nenport ki evantyalite 
ki arive.  
 Kot i konsern aktivite lifeguard si oule. Nou ti’n si oule demann 
pou nou ganny 10 additional lifeguard, lannen prosenn. Si oule sa in 
redwir. Pou vin 5. E sa i limit nou, i limit nou aktivite ki nou ti pe 
plan pou nou fer. 
 E si oule lannen prosenn, se nou pou ouver en post lifeguard 
Anse Royale. Lemoman ki Stasyon Fire Service si oule, limenm i 
ouver. E i annan bann lezot lans ki nou'n ti'n, prevwar pou met ankor 
dimoun.  
 Me nou staff lifeguard i limite kot i pa posib. Lo kote La Digue 
si oule, mon krwar i annan serten travay ki pe ganny fer dan sa laliny. 
Si oule avek bann dimoun prive, kot pe prevwar ki mannyer nou 
kapab set up en lifeguard post laba. 

 An menm tan nou direkter pe mont La Digue, detanzaot pou 
train bann dimoun prepar zot kot, si i annan en problenm in arive. 
Mersi Onorab. Thank you.              
 
MR SPEAKER  
Onorab. Yes, annou terminen. Minis i ti pou adres keksoz avan, les 
li fini adrese. Minis. 
 
MINISTER ERROL FONSEKA  
Mersi Mr Speaker. Zis en azoutman lo en sityasyon, lifeguard. 
Definitivman, nou pou bezwen pis lifeguard, as we go along. Me sa 
progranm, ki, ki pe arive La Digue ek zot direkter lo ou kestyon 
lifeguard training. 
 I pe mars byen ek bann sivilyen ki pe, ede laba. E nou pe, nou 
pe anvi kontinyen sa progranm lo Mahé osi. E parey zot konnen i 



annan, en kantite landrwa kot bann lotel i annan zot bann water 
sport. E i annan dimoun laba ki nou an kolaborasyon ek zot. 
 I vreman en keksoz enportan, e sa. Be selman an menm tan, i 
annan sa kolaborasyon ki, i pa zis si ou, ou napa ase lifeguard ou fer 
li. Nou pou bezwen kontinyen fer li toultan. Menm si nou ganny ase 
dimoun, trained dan lifeguard, nou bezwen kontinyen sa 
korperasyon, ek bann diferan entities dan tourism. Mersi Mr Speaker.    
 
MR SPEAKER  
Ou bezwen ankor. Klarifikasyon Onorab. Terminen. 
 
HON EGBERT AGLAE  
Yes wi. Minis Mersi pou ou larepons, e zofisye SFRSA. I pa 
neseserman en kestyon. Petet mon pou fer en pe dayer. Akoz mon 
ankor pe demande. Anvi ki Port Launay i en bann lans osi, ki vreman 
frekante. E si dan sa 5 ki ou dir ou pe gannyen, si nou pa kapab 
ganny enn. Ki ava konplemant.  
 Akoz menm si lotel i annan son Water Sport Center. Me i viz ver 
son kliyan, so pou piblik ti ava en benefis zot osi dan bann letan, ki 
annan problenm. Mersi. 
 
MR SPEAKER  
Thank you. Chief Rose, oule adrese.  
 
CHIEF FIRE OFFICER ALBERT ROSE  
Mon krwar ou pwen in ganny note. Mon pou bezwen diskit avek 
direkter lifeguard. E vwar ki bann, ki bann neseser nou kapab asiste. 
Mersi.   
 
MR SPEAKER  
Thank you. Onorab Lemiel ou kestyon. 
 
HON SYLVANNE LEMIEL   
Mersi Mr Chair. Bonn apre midi CFO avek delegasyon. Mr Chair, mon 

remarke ki dan lansanm, Bidze SFRSA in koupe par R14.15milyon.  
Mon ti a kontan konnen petet akoz, sa gran koupir dan zot 

Bidze? E mon ti a kontan konnen osi, si sa pa pou anmenn, okenn 
defi dan lafason ki zot desarz zot travay. Sa i enn. Nou'n vwar ki 
stasyon Anse Royale, i preski terminen.  



Kan ki zot pe mazinen, or kan ki pou pare pou komans son 
fonksyonnman? Eski tou rekritman, in fini ganny fer? Eski sa 
stasyon pe fini ekipe avek tou son lekipman. Enkli son bann, fire 
tender si wi. Konbyen fire tender i pou annan? 

En Bidze 428mil osi ganny mete pou rekrit 5 lifeguard pou 
travay Anse Royale. Dan sa ka mon ti a kontan konnen. Eski 
lekipman neseser, parey rescue boat, e lezot ankor, lezot lekipman 
ankor ki ale ek bann travay lifeguard, eski sa osi in fer, or i dan Bidze 
2022? Mersi.  
 
MR SPEAKER  
Thank you. Minis.  
 
MINISTER ERROL FONSEKA  
Byen Mr Speaker. Mersi pou sa. Mon a kouver en pe lo sa bann 
rediksyon ki Onorab in mansyonnen. Apre mon a les CFO kouver 
lifeguard ankor en kou.  
 
MR SPEAKER  
Thank you.  
                 
MINISTER ERROL FONSEKA  
Wi ou pou vwar en rediksyon. Dan ‘use and goods of services’ dan 
15.2, pwen 2 milyon. Si mon break sa down, enn pti gin lo 
maintenance and repairs;  185mill i ganny breakdown  lo bann 
decrease ki'n arive.  
 I baze lo bann actual spending, lo Bidze 2020-21. So sa bann 
reduction. Sa bann 185thousand i baze lo actual, pou lannen 2021. 
Lo sa 15milyon ki ou pe vwar la. Minor capital outlays, rediksyon 
2,15.2 milyon an relasyon ek ranplasman 2 veikil.  

Ki ti ariv 11milyon, ki ekspekte pou ariv dan pei, ant 2022 
lekipman pou Anse Royale. Sa ki ti sipoze ganny catered dan 2021. 
 So sanmenm sa, ki nou vwar en diferans la. Lot e sa i total sa 
15milyon, R216. Lo kestyon lifeguards, mon a pas ek CFO pou 
reponn sa bann kestyon. Mersi Mr Speaker.  
 
MR SPEAKER  
CFO ou bann kestyon lo Stasyon Anse Royale.  
 



CHIEF FIRE OFFICER ALBERT ROSE  
Mersi Mr Speaker. Mersi Onorab Lemiel pou ou kestyon. 
Premyerman nou ava al lo recruitment. Wi, recruitment pou Anse 
Royale in fini fer. Nou annan 25 dimoun ki aktyelman pe train pou 
Anse Royale. Me selman pa tou sa bann dimoun ki pe train la ki pou 
ganny met Anse Royale.  
 Nou bezwen mix zot ek bann dimoun eksperyanse, pou zot 
kapab mentenir sa stasyon. Ou pa pou kapab pran 25 recruit, met 
zot dan sa stasyon. Akoz zot pa pou vreman pou konnen egzakteman 
ki annan pou fer. Kot i konsern fire tender.  

Wi de fire tender in fini, anba konstriksyon an Sid Afrik marse. 
E i pou ariv isi posibilite, an Mars/Avril i pou arive. Premye peyman 
nou'n fini fer, e travay pe komanse.  

E osi annan ankor de lezot fire tender, sa i tonm anba progranm, 
sa progranm replacement progranm ki nou'n gannyen. Ankor 2 fire 
tender, ki an Desanm mon pou al siny bann Certificate of Acceptance. 
Apre an Zanvye, sa de fire tender ava ariv isi Mahé.  

Kot i konsern lekipman pou met dan sa Stasyon Anse Royale. 
Wi, tou bann travay neseser pe ganny fer pou asiste tou lekipman ki 
pou bezwen met dan sa Stasyon Anse Royale.  Si oule Stasyon Anse 
Royale li menm i preske konplete. Mon krwar ou menm ou'n deza fer 
en vizit laba. Ou ti vreman vwar progre ki ti annan lo sa stasyon.  

E posibilite i pou fini, dan trwazyenm semenn Desanm la. Kot 
kontrakter pou handover, zot ti’n ganny en pti retar vi ki ti napa 
siman dan pei. E zot ti annan en pti retar ek sa. Me dan trwazyenm 
semenn Desanm sa stasyon pou handover.  

Swa operasyonnel. Sa aprezan management pou travay lo la, 
kan i pou komans operasyonnel, apre officially ouver. Mon pa konnen 
si i annan pwen ki mon’n manke. Lekipman pou lifeguard. Wi, Parey 
rescue boat, parey ou’n demande. Wi, nou pe fer provizyon, le neseser 
pou aste. Tousala pe ganny procure, pou Anse Royale. Mersi. 
 
MR SPEAKER  
Thank you.  

 
MR SPEAKER  
Thank you, CFO. Onorab Romain. Ou kestyon.  
 
HON GEORGE ROMAIN  



Mersi Mr Chair. Bonn apre midi ankor Minis avek bann Zofisye 
SFRSA.  Mon kestyon Minis i vin zot ‘current challenges. Mon’n vwar 
kot in fer resorti, kot i annan en shortage of staff both dan Fire 
Services avek lifeguard. E la mon fek tann Chief Rose fer en mansyon 
ki zot pou ganny 10, zot i n ganny zis 5 dan sa kote lifeguard. 
 E mon ti a kontan demann sa kestyon, anvi ki i en profesyon ki 
serye. Parey nou vwar tou sa dife pe arive, en pe souvan. Ki bann 
progranm ki zot pe fer kekfwa et pou atrakte manrmay dan lekol pou 
kapab pran sa koman en metye?   
 Apre menm mon'n vwar zot in mansyonnen dan zot current 
challenges, menm zot napa ase lekipman spesyalize ki kapab. Parey 
bann transpor osi, ki kapab response en ka hazardous materials ki 
zot bezwen deal avek.  
 Mon ti a kontan si ou Minis ti ava kapab donn nou en pti 
leksplikasyon lo la? Mersi Mr Chair.  
 
MR SPEAKER  
Thank you. Panel sinyal mwan lekel ki pou pran laparol. Yes, Chief 
Rose. 
 
CHIEF FIRE OFFICER ALBERT ROSE  
Yes, yes kot i konsern Lifeguards Services parey mon'n dir ou. Nou 
Direkter si oule, nou’n donn li lenstriksyon kot i pe al zwenn bann, 
etidyan dan bann lekol.  

Anmenn sa, sa nosyon lifeguard avek zot.  E ankouraz zot pou 
zot vin zwenn lifeguard. Nou menm annan en group la pe train, bann 
zenn etidyan ki lekol, pe train pou zot kekfwa pran en karyer dan 
lifeguard so far pou lemoman. Mon krwar mon'n reponn ou kestyon. 
 
MR SPEAKER  
Minis ti annan en pwen ki ti pou adrese li. Mon krwar ti annan en 
kestyon, ki ti'n poz direkteman pou ou.  
 
CHIEF FIRE OFFICER ALBERT ROSE  
Yes, ok kot i konsern lack of specialized equipment, parey ou'n dir. 
Nou pa'n ganny sifizan larzan dan Bidze, pou nou kapab kouver sa. 
Be otreman ki nou pe fer.  

Se nou pe fer en miting, e osi nou pe zwenn bann stakeholders 
ki pres ek nou ki zot enport bann kemikal bann keksoz, kot nou pe 



sey vwar si zot pa kapab donn ou osi serten lasistans, serten 
lekipman kot si letan i ariv en sityasyon, en lensidan, kot nou osi nou 
kapab itilize pour ede dan sa sans. Mersi  
 
MR SPEAKER  
Thank you, Chief. Byen, ok nou a kontinyen avek Onorab Uranie. 
 
HON ROCKY URANIE  
Mersi Mr Chair. Bonn apre midi CFO, bonn apre midi Mr Lemiel. Mon 
kontan pou tann zot, pe koz lo lifeguard an relasyon ek La Digue. Vi 
ki nou vwar La Digue nou ganny bokou sityasyon kot nou vwar bann 
kliyan dan detres.  

I mwan mon’n fer mon pti vizit La Digue. Mon’n vwar lo lans 
Grand Anse i annan en pti shed ki pe monte, an dibwa.  
 Me selman i pa sipoze, kot i ete la. Ti annan en landrwa kot 
dedye spesyalman pou fer en Lifeguard Station La Digue. So mon ti 
anvi konnen, ki zistans zot ete avek landrwa? E si zot pou fer en 
proper Lifeguard Station pou, pou La Digue?  
 Apre mon tann ou dir ki, zot relasyon avek partner prive. Zot pe 
travay lo sa progranm lifeguard. E zot pe osi ofer training. Mon pe 
gete si, lifeguard prezan pou baze zis Grande Anse, oubyen i pou 
annan lo Pti Anse, Anse Cocos.  E lezot lans lo La Digue? 

 Apre CFO, mon ti deza vin kot ou, an relasyon ek bann 
problenm ki bann fireman ti’n met devan mwan La Digue. 

 Mon le konnen si ou'n kapab rezourd en pe sa bann problenm, 
oubyen ki Bidze ou annan la akoz mon’n vwar in koupe. I pe fer 
provizyon pou rezourd, sa bann problenm? Mersi.      
 
MR SPEAKER  
Thank you. Panel.  
 
MINISTER ERROL FONSEKA  
Mr Speaker, mon a reponn en premye pti bout la sa, sa bout lo Grand 
Anse la. Sa linisyativ ti en, ti en zoli keksoz ki ti arive ek dimoun laba 
menm. Ki'n komans en keksoz, nou konnen kot in mete petet pa ti, 
pa ti the best place. 

 Me selman, nou bezwen ankouraz, dimoun ler zot step out, zot 
vin devan pou fer keksoz. E la nou'n provide zot ek sa bann lekipman.  



E yeah, i bezwen progre lo bann lezot plan osi.  Petite Anse, and 
all that. Me  La Digue finalman. I mon konnen i annan en progranm, 
ler mon ti pe koz ek Minister Agathine ki ansarz sa.    Zot in deza koz 
ek zot, detrwa lannen pase pou servi dimoun, bann zenn.  

E i pa fasil rod zenn La Digue pou antre ladan. So i annan sitan 
ou kapab fer ek dimoun lokal. Me finalman nou pou bezwen annan 
en tim ki vin laba.  

Be selman san dekouraz sa ki pe arive osi an en menm tan. CFO 
ou kapab azout lo sa bout la.     
 
MR SPEAKER  
Yes. CFO, ou a kontinyen. 
  
CHIEF FIRE OFFICER ALBERT ROSE  
Yes, mon pran sa bout lifeguard kot ou’n demann nou si pou annan 
en baz zis Grand Anse. Si oule nou pe travay lo en progranm, letan 
nou ti, letan nou vin La Digue.  

Pou annan en progranm kot nou pou annan en transpor en 
veikil, si oule. Kot i pou baze kot son stasyon i ete. Me i pou assess 
si oule. Assess, kote ozordi aktivite i pli, i pli gro. Si oule, si ozordi 
Anse Source D’Argent. Ozordi nou pou annan en standby kot Anse 
Source D’Argent. Si aktivite i for Grand Anse, ozordi nou pou met en 
standby Grand Anse.  
 Me selman, nou pou napa nou pa pou kapab met standby, 
standby post partou dan tou sa bann lans ki annan La Digue. I pou 
difisil pou lemoman.  E nou, nou pou annan staff, dan sa bann 
transpor ki pou, al dan sa bann landrwa vwar. E met sa bann dimoun 
standby dan bann landrwa kot i pe pli okipe, ouswa pe pli frekante 
sa zour.  
 Kot i konsern problenm firefighter. Parey ou'n fer sorti ou ti vin 
kot mwan, nou ti ganny en miting. E apre ki nou ti’n ganny en miting, 
nou ti anvoy mon depite fer en miting Praslin.  

Mon krwar ti annan lezot bann MNA ki ti prezan, sa zour laba. 
E ou pa ti vini, mon pa konnen pour ki rezon, ouswa si ou ti annan 
en lot, 
  

(Interruption)  
 
CHIEF FIRE OFFICER ALBERT ROSE  



Si ou ti annan en lot, si ou ti annan en lot komitman, mon pa konnen, 
selman ou pa ti la.  

E si oule, mon ti met tou bann pwen, ki bann firefighters ti'n 
diskite avek ou. E ou menm letan ou ti met sa bann pwen, ti vreman 
en pe sirprann, pou avek sa ki ou ti’n tande. Sa ki ou ti’n tande avek 
sa ki mwan mon ti dir ou, i pa parey.  

E fransman La Digue firefighters napa bokou problenm. Napa 
gran, gran problenm, parey zot pe fer krwar. I napa problenm parey 
mon ti tande isi osi, ki dir ki firefighters Gouvernman napa larzan. 
Fire Brigade napa larzan pou peye pou fer fireman desann, vin revwar 
son fanmir. Mon krwar sa i false allegation.  

I pa ti bon ditou. E zanmen Fire Brigade in napa larzan, pou 
peye pou fire fighters desann, vin vwar son fanmir. Si en firefighter 
pa desann  li ki pa le desann i le reste La Digue, kekfwa in atitre laba, 
ok?  

E si oule an plis ki sa firefighters nou donn zot trwa tiket. En 
return tiket pou zot vin vwar zot fanmir, pandan sa trwa mwan ki zot 
ganny poste laba. Nou donn zot de tiket sak mwan. An plis ki sa nou 
donn zot en tiket emergency si i annan en keksoz ki prop up. 
Emergency nou donn zot en additional ticket pou zot desann.  

E letan en firefighters i ganny poste, La Digue. Malgre i ganny 
poste 3 mwan, i pa fer 3 mwan laba. Forse i fer 2 mwan en semenn, 
akoz i anmas tou son bann off. I sipoze ganny en off tou le semen, i 
anmase. I desann Mahé i vin vwar son fanmir.  

Ler i vin kot son fanmir i vin apepre en semenn. E mon pa vwar 
gran difikilte parey in ganny fer sorti. Mersi.  
 
MR SPEAKER  
Thank you. Wi Onorab Uranie. Nou pa pou antre dan en largiman 
avek CFO. Ou a zis. 
      
HON ROCKY URANIE  
Wi-wi nou pa pou antre dan largiman. Akoz-  
 
MR SPEAKER  
Zis klarifikasyon. 
 
HON ROCKY URANIE  



Yes. Wi mon ti annan en lot aktivite ki ti’n tonm ansanm avek sa 
levennman, vizit.  
 
MR SPEAKER  
Tre byen.  
 
HON ROCKY URANIE  
Me selman CFO. Sa bann problenm i pa mwan ki ti envante. I ti en 
miting ki nou ti’n gannyen laba avek bann fireman. E i sa ki zot in 
dir nou ki nou ti’n vin met devan ou.  

E mon krwar Komite Ladefans osi ler ti ale, zot osi zot ti ganny 
met en pe sa bann problenm. So   mon pa konnen la akoz ou pe dir i 
pa egziste.  
 
MR SPEAKER  
Mersi, mersi ou'n fer ou pwen.    
 
HON ROCKY URANIE  
Mersi. 
 
MR SPEAKER  
CFO in eksplike. Nou kapab kontinyen. Nou a move on avek sa, kot 
Onorab Andre, ou kestyon.  
 
HON CLIFFORD ANDRE  
Ok in vini. Mersi Mr Chair. Mr Chair letan mon pe get ‘receipts 
transfer to consolidated fund’ An total i annan 102mil ki'n fer pou, 
2021, letan in revised. Me prozeksyon pou 2022, i 342. E sa i enplik, 
fire safety training, sales of fire incident report, ki mon vwar zot in fer 
zis enn lannen pase.  
  E zot in target pou 5. Eski sa i en keksoz ki zot annan difikilte 
avek? 
  Rezon akoz mon pe demann sa Mr Speaker se letan, nou'n vizit 
Anse Boileau, nou'n vwar. E nou'n aprann ki ti annan bann 
envestiser. Mon ti a kontan Minis i take sa up, ti annan bann, ti 
annan en envestiser. Ki ti anvi donn en Fire Station avek SFRSA.  
 Me ki pou rezon, ki Gouvernman mon mazinen sa lepok - ti pe 
demann li pou donn zot sa larzan. Alors  in tenir en pti pe. Me selman 



sa lof i ankor la. Eski Minis i kapab reactivate sa offer, pour ki Anse 
Boileau i a ganny en fasilite pli konfortab ki zot annan deza la?  

Apre mon dezyenm kestyon Mr Speaker se. Letan nou pe get 
gratuity, dan sa detay, ki nou'n gannyen pou P1. Dan ‘gratuity pou 
workers’ i annan 219mil ki ti fer. Sa ki'n fer sa lannen, me lannen 
prosenn napa.  

E letan nou konnen poudir pa tou fireman ki'n antre menm 
letan. Eski napa ki pou annan gratwite ki, pou due lannen 2022. E 
ki zot pou zot peyman, pou ganny retarde pou 2023? Mersi.        
 
MR SPEAKER  
Mersi. Minis ou a komanse.  
 
MINISTER ERROL FONSEKA  
Mr Speaker mersi pou sa. Mersi Onorab Andre. Sityasyon ek sa, sa 
dimoun ki anvi invest dan Fire Station, napa en problenm ek sa.  

I zis en keksoz nou pe sort out ek Land. Akoz i annan en, 
diversion  ki i sipoze ganny fer. Me mon pa tro konpran sa diversion, 
akoz semen kot i ete i paret ok, pou mwan.  

Me sa i en keksoz ki Land ti anvi met sa ansanm dan Bidze. Me 
selman en keksoz ki zot, zot bezwen rezourd sa.  

Lo kestyon loan pou nou, landrwa nou pare anytime. Sa, sa 
sityasyon lo road diversion ki pe ganny rezourd right now. So nou 
pare lo nou kote. E nou anvi bouz lo la.  

Tousala in fini ganny progre tou. CFO pe dir mwan in fini anvoy 
kot Minis Finans, nou fini pare pou pran sa don. Mersi Mr Speaker.  
 
MR SPEAKER  
Lo gratwite. Pardon, lev lanmen panel sa ki kapab adrese. Wi. Yes, 
Director mon pe esper ou. Ale.  
 
DIRECTOR HUMAN RESOURCES AND BUDGET MANAGEMENT 
ROY LEMIEL  
Mersi Mr Speaker. Mon krwar Mr Andre, Onorab Andre pe refer lo 
progranm 1. Progranm1 pou napa gratwite lannen prosenn. Akoz 
progranm1  i sirtou bann staff ki pa dan loperasyon en. Solman la, 
sa lannen prosenn pou napa.  
 
MR SPEAKER  



Thank you. Wi terminen Onorab Andre.  
 
HON CLIFFORD ANDRE  
Mr Chair i zis ki, konmsi tou fireman i tonm anba progranm 1. Akoz 
napa ankor, at least lo sa ki mwan, mon’n gannyen. At least lo sa ki 
mwan mon’n gannyen, napa ankor pou okenn progranm gratwite.  
Mersi.  
 
MR SPEAKER  
Ok thank you. Yes, Mr Lemiel oule-? 
 
DIRECTOR HUMAN RESOURCES AND BUDGET MANAGEMENT 
ROY LEMIEL 
Mr Chairman, gratwite i annan anba tou lezot progranm. I annan 
peyman gratwite ki pou due lannen prosenn.  
 
MR SPEAKER  
Ok byen CFO, ou. 
  
CHIEF FIRE OFFICER ALBERT ROSE  
Mon krwar mon ti le kouver lo sales of fire report. Sa sales of fire 
reports sa se - si oule letan en lasirans, letan i ariv en dife kot sa 
landrwa i asire, se sa insurance i demann en rapor.  

I tre probab kekfwa, sa lannen ki nou'n vann zis 5 sa se i annan 
zis 5 dife ki'n arive dan kot i annan tel problenm ouswa tel request in 
bezwen.  
 Se sa ou vwar kekfwa i annan en, zis 5 fire report ki nou’n, ki 
nou’n soz deor. Mersi.    
 
MR SPEAKER  
Thank you. E kote isi ti Onorab William, ki ti’n lev lanmen? Ok 
Onorab William.  
  
HON WAVEN WILLIAM  
Mersi Mr Speaker. Mon ti a kontan demann ek CFO, anba progranm 
3. Mon anvi demann avek li, par lefe ki letan napa en lensidan dife.  

Eski zot annan bann progranm, pou prevention and safety ki 
zot fer o nivo distrik? Si wi, eski nou kapab ganny kopi en itinerary 
ki zot annan? 



 Akoz pou mwan sa  i konsernan akoz nou annan bokou bann 
housing estate, e mon vwar poudir emergency exit napa.  

E menm en landrwa kot lansenny pou en gathering point letan 
i annan dife. Napa. 

Mon dezyenm kestyon, i annan pou fer  avek lifeguard. Mon anvi 
demann avek Minis. Eski zot annan en, zot in fer en assessment 
otour Mahé lezot bann zil. Bann landrwa ki vreman danzere?  

Akoz mon pe demann sa, nou annan en air hostess Emirates ti 
perdi son lavi. Noye Grand Anse Mahé. Akoz Grand Anse sa lans, 
napa en brizan, ou annan en defonse e bokou dimoun pa tro konnen.  

So mon anvi konnen eski, dan lavenir zot annan en plan, pou 
annan en servis lifeguard, Grand Anse Mahé? An menm tan bann 
bwe osi tou pou endik bann touris.   
 
MR SPEAKER  
Thank you. Minis ou a reponn.  
 
MINISTER ERROL FONSEKA  
Wi Mr Speaker. Lo sa sityasyon sign ek advertising. Mwan mon’n 
vwar en kantite sign lo sa bann landrwa ki byen advertised.  
 Now si i annan sityasyon ki ou pe dir mwan i napa la, mon pa 
konnen - okouran. Me selman plizyer landrwa mon vwar bann zoli 
sign. E konmela mon ti kontan ou vwar sign Silhouette, ki pa zis 
montre landrwa i danzere, i donn  en picture of mannyer sa mare dan 
sa landrwa i vini, apre i anmas laroul.  
 I konmsi, i donn ou, en konprenezon, si ou sot dan delo ou 
kapab sot en landrwa kot i, kot i ok, i calm. Me an menm tan i annan 
en lot kouran ki pe vini. E sa in ganny fer, dan en zoli fason.  

So o kontrer mwan mon mon’n vwar enn de zoli sign koumsa ki 
pe aparan partou.  Selman mon pa konnen  si CFO i annan okenn 
keksoz pou azoute.  
 
MR SPEAKER  
CFO ou kapab azoute. 
  
CHIEF FIRE OFFICER ALBERT ROSE  
Kot i konsern en baz lifeguard, Grand Anse. Parey nou le fer sorti, 
nou staff i very limited. E lemoman ki nou ganny staff, Grand Anse 



osi i lo nou plan, i lo nou plan. Grand Anse, Port Launay, 
Bougainville, tousala i lo nou schedule.  

Be dimoun ki limite pou nou kapab fer sa. Unless ki nou bezwen 
fer, se nou bezwen komans fer bann volonte parey bokou in sizere.  
Kot nou al dan bann distrik nou vwar ki kantite dimoun ki pare pou 
ede, dan laliny, kot si ariv en sityasyon, kot zot ede pou sov bann 
dimoun.  
 Otherwise nou pe travay lo en progranm Onorab William. Kot i 
konsern prevention, wi dan Fire Brigade i annan en Prevention Unit 
ki, ki fer safety pas partou.    

Menm dan bann housing estate, dan tou bann landrwa si oule 
name it. Kot zot al, fer lenspeksyon, ekspekte bann landrwa. E sa 
konsern ki ou'n anmenn devan, i osi nou konsern.  

Nou’n deza pe diskit avek Lotorite konsernen, pou nou vwar 
letan, bann dimoun pe fer bann housing estate kot Fire Brigade i 
ganny sans met en input ladan. Akoz nou vwar nou osi dan bann 
landrwa ki annan zis en exit.  
 Si dife i pran, napa landrwa pou bann dimoun sove, zot pou pri.   
E sa i en gran konsern pou nou, toultan nou pe diskite sa.  

E nou menm anmenn devan kot, bann dimoun konsernen. 
Fotespere keksoz i ava amelyore, pandan lannen ki vini la, lannen 
prosen. Mersi. 
 
MR SPEAKER  
Byen. Terminen Onorab William.  
 
HON WAVEN WILLIAM  
Mr Speaker mon en pti pe konsernen. Akoz, mwan personnelman 
koman en ansyen Manm dan Lasanble. Plizyer repriz mon'n met sa 
size devan konsernan exit. Be mon santi poudir, well fotespere la 
avek sanzman Gouvernman.  
 Keksoz i ava amelyore, ki nou ava vwar en laklerte lo la. Mersi.  
 
MR SPEAKER  
Mersi. Mon krwar panel, CFO sirtou, i kapab note sa. E met li dan 
son progranm. Nou ava al lo Onorab Monthy. Oule koz lo la CFO? 

Ale.      
 
CHIEF FIRE OFFICER ALBERT ROSE  



Petet Onorab si oule mon kapab anvoy en kopi bann travay, bann 
lenspeksyon ki mon'n fer, dan sa bann laliny lo bann housing estate.  

Anmenn dan ou latansyon, ou ava vwar egzakteman ki bann 
keksoz ki pe ganny fer.  
 
MR SPEAKER  
Tre byen.  
 
CHIEF FIRE OFFICER ALBERT ROSE  
Mersi.  
 
MR SPEAKER  
Onorab Monthy, ou kestyon.  
 
HON PHILIP MONTHY  
Mersi Mr Chair. Zisteman mon pran en pe dan laliny ki Onorab 
William in demande, lo sa Prevention Unit. Apre lensidan dife ki ti 
arive, batiman le Chantier Mall.  

Minis ti fer resorti en, rapor detaye ki annan lo tou bann major 
buildings, dan Victoria. Bann defayans ki annan. Me ki ti sa rapor ti 
pe zis anmas lapousyer.  

E ki defayans sete lack mendev, dan sa Departman Prevention 
Unit pou fer sir ki sa, i annan lenspeksyon dan sa bann building ki 
sa rapor i vin vivan, ok? 
 Sa bann building i ganny taken to task. Eski sa Bidze pe fer 
provizyon, pour ki sa Prevention Unit, i ganny plis mendev? Si zot 
kapab eksplik nou sa.  

Akoz ler mon pe get basic pay, pou dezyenm progranm pou 
‘prevention and safety’, i plizoumwen reste parey. Mersi.  
 
MR SPEAKER  
Thank you. Panel.  
 
MINISTER ERROL FONSEKA  
Mersi Mr Speaker. SFRSA i annan en rol advisory lo prevention. 
DRDM i annan en role enforcement lo prevention. Sa de keksoz i 
bezwen travay ansanm. E zot pe kolabore ansanm. So SFRSA, 
advisory communication, bann zafer koumsa. 



Solman li i pa kapab, unless son, son input i ale dan planning 
stages ki nou pe, rod sa plas pou li gannyen dan planning stages.  

Me dan, lezot faz, ouswa si dan licensing stage osi, zot annan 
en rol pou zwe ladan. Me otherwise, Mr CFO si ou kapab azout lo la. 
Diferans ek SFRSA rol, avek DRDM role. Mersi. 
 
MR SPEAKER  
CFO oule azoute?  
    
CHIEF FIRE OFFICER ALBERT ROSE  
Si oule pou lemoman, nou komans zwenn ek DRDM, pou nou travay 
ansanm tre pres. Pou nou evalye bann risk, si oule ki asosye dan 
bann, dan bann, dan bann batiman.  Kot prezan pou nou 
kapab, anmenn konsidan konsern si oule Lotorite. Lot pwen ki mon 
ti a kontan fer sorti, se ki parey ou'n fer sorti lack of, lack of staff. 
Dan Prevention Unit, so far pou lemoman, nou pa mank bokou staff 
dan Prevention Unit. Nou annan sifizan, staff pou travay dan 
Prevention Unit. 

E nou pe fer nou travay, accordingly. Mersi.           
 
MR SPEAKER  
Thank you, CFO. Onorab Labrosse.  
   
HON RICHARD LABROSSE   
Bonn apre midi Mr Speaker. Mersi. Bonn apre midi Minis ek ou 
delegasyon. Bonn apre midi tou Manm Lasanble ek tou dimoun ki a 
lekout.  
 Mr CFO, dabor ankor enn fwa parey nou'n deza fer dan 
Lasanble. Mon ti a kontan felisit ou lekip ankor pou sa travay 
profesyonnel ki zot ti fer, pou sov Victoria. Kot sa dife City Mart.   

E la mon ti a kontan demann CFO, ouswa Mr Lemiel, si zot 
kapab eksplik an bref, ki bann loportinite, si mon pou vin dir ek en 
zenn Plaisance, ozordi pou zwenn SFRSA? Ki bann benefis li menm, 
apard ki sa ler ki zot annan? E ki bann progresyon ki zot annan pou 
ofer, bann dimoun pou zwenn zot?    Mersi.  
 
MR SPEAKER  
Thank you. Mr Lemiel, ou ava adres sa kestyon wi.  Loportinite pou 
zenn.  



 
DIRECTOR HUMAN RESOURCES AND BUDGET MANAGEMENT 
ROY LEMIEL  
Mersi Mr Chair. Mersi Onorab, pou kestyon. Loportinite i touzour la, 
pour bann zenn zwenn Fire and Rescue Services Agency. Me mon 
kapab dir nou ganny en ta zenn. Bon pe zenn nou gannyen. Me 
problenm se ki, letan zot pou fer zot tes. Drug test, se la kot problenm 
i vini.  
 Bokou zot, i fel drug test. Si i annan ki pase, ankor dan 2 mwan 
nou teste zot. Nou vwar zot fel drug test. E parey mon pe dir 
loportinite i la. Selman zis sa issue, drug test ki vin en problenm, ki 
bann zenn i lo sibstans.  
 Ok, pour komanse, en staff, letan i antre, en zenn letan i zwenn 
Fire Rescue. I antre koman en junior fire fighter. Apre sa i ganny 
progresyon, apre 1an ki'n pas son. I annan en legzanmen ki ou fer 
apre 1an.   La si ou pas ou monte. Apre gradyelman tou le 2an bann 
staff i ganny loportinite, pou monte. Apre ki ou'n pas bann legzanmen 
ki nou, ki nou fer zot sit. Mersi Mr Speaker.  
 
MR SPEAKER  
Mersi Mr Lemiel. CFO, wi ou kapab ganny laparol. Wi.   
 
CHIEF FIRE OFFICER ALBERT ROSE  
Wi mon krwar, loportinite apre se ki nou annan en Scheme ki ase 
eleve, si oule. Kot i annan en kantite allowance, ki nou bann dimoun, 
i ganny kouver anba la.  
 E si oule i annan, i ganny li en pti allowance, i ganny si i travay 
aswar night duty. I ganny peye sak night ki i travay, i ganny peye 
apard son saler.  

Si i travay konze piblik, i ganny peye, e si i ganny poste lo zil La 
Digue, i ganny allowance. E i ganny on call allowance, e i annan lezot 
allowance ankor. I annan en kantite loportinite dan sa laliny.  
 
MR SPEAKER  
Good. Thank you, CFO. 
 
CHIEF FIRE OFFICER ALBERT ROSE  
Yes. Mersi.  
 



MR SPEAKER  
Nou a pran kestyon Onorab Pillay prezan.  
 
HON SEBASTIEN PILLAY   
Mersi Mr Chairman, bonn apre midi Mr, Mr Rose e mersi pou ou 
servis, pandan plizyer lannen ki ou'n kot SFRSA. Fire Brigade ziska 
la ozordi. E ou ankor pe fer ou louvraz.  

Premyerman mon ti a kontan, koz en pti pe lo sa size bann 
rapor. Ki ganny fer apre bann lensidan dife. Mon pa konnen si ou 
pou dakor ek mwan.  

Me mon pou met devan ou en senaryo kot, i annan pa mal 
konsern. Ki serten endividi, oubyen bann dimoun kot sa dife arive, 
zot santi poudir sa rapor i pran bokou letan pou fini.  

E i osi annan en konsern ki prezan once sa rapor in fini, SFRSA 
i donn sa rapor probableman Lapolis e Lasirans. Me sa endividi, li 
menm i pa gannyen, enn sa rapor. Eski ou kapab eksplik Lasanble, 
prenon kont ki apard nou travay lentervansyon ki ou fer, ou annan 
osi en post intervention work ki ou bezwen fer lo size ekspekte sa 
scene ki’n arive pou determin, bann lakoz bann dife.  

Eski ou santi poudir Bidze i adekwat pou ou fer sa bout travay 
ki post lentervansyon ki ou'n gannyen. An relasyon ek sa bann rapor? 
Sa i mon premye kestyon.  

Mon dezyenm kestyon ki mon annan, i vin - Mon pou al vitman 
lo sa size lifeguard. Ozordi dan Sesel en keksoz ki ou pe vwar, se ki 
ou pe vwar par egzanp, bann touris ki pa neseserman frekant bann 
lans kot, lamazorite touris i frekante. Zot pe rod bann lans pli 
secluded. Zot pe mars, parfwa dan bann ros, pou zot kapab ariv lo 
en landrwa ki pli secluded.  

E sa i pou fer louvraz SFRSA bokou pli difisil. Akoz ou pa pou 
konnen, si in al somewhere dan en trou i tonbe. I noye, ou pou tande 
ler in tonbe.  

So eski SFRSA, dan sa travay, ki zot pe fer an relasyon avek fire 

pa zis prevention and safety. Me nou pe koz plito lo emergency 
services.  

Eski ou annan en fason ki ou enterakte avek bann lotel? E eski 
i annan en zofisye, oubyen de zofisye, oubyen en konponan within 
the emergency services, ki ou. I ganny tasks pou zot, al lyez ek sa 
bann letablisman? 



 Pour ki zot kapab ede dan advice, oubyen kosyonn zot bann 
kliyan dan bann landrwa ki zot sipoze, ki zot pa sipoze ale?   

E an relasyon avek lifeguard ou'n koz lo akizisyon, bato oubyen, 
ouswa bann pti rescue crafts, swa menm jet ski.  E sa petet Minis, 
mon ti ava apresye si ou ti a kapab reponn. Dan bokou lezot pei, kot 
i annan bokou aktivite maritim, zot servi bann fason jet ski, kot i 
annan bann stasyonnman ant bann lans ki pre.  

Eski ou Minister pe vwar, li osi en nesesite pou resours 
lifeguard, avek bann lekipman parey koumsa? Mersi Mr Chairman.  

 
MR SPEAKER  
Thank you. Panel lekel ki ti a kontan komanse? CFO mon krwar bann 
premye kestyon adrese pou ou.  
 
CHIEF FIRE OFFICER ALBERT ROSE  
Ok Mr Speaker mersi. Onorab mersi pou ou kestyon. Petet nou a 
pran sa enn premye. Kot ou dir poudir, rapor konsernan sa lensidan 
ki ti arive la anba in vreman pran en kantite letan. 
 
HON SEBASTIEN PILLAY   
 (Off-mic) 
 
CHIEF FIRE OFFICER ALBERT ROSE  
Si oule, nou bann fire report ler nou fer, nou pa pran plis ki 7 zour 
pou fer.  
 Apre letan nou fer investigation nou fer en fire report. Si nou 
santi poudir sa case i doubtful, oubyen sa case i en arson, nou refer 
sa rapor avek Lapolis, pou kontiny investigation ladan.  
 Malgre en lorganizasyon pou vin demann nou en rapor, dan 
nenport ki, nou pa pou donn zot. Toultan sa case, ouswa refer zot 
avek Komisyoner, Komisyoner ki ava donn zot si fodre zot. Nou, nou 
pa pou donnen rapor.  
 Dezyenmman kot i konsern investigation. En lensidan wi nou 
en investigation team. Letan i annan en emergency, oubyen i annan 
en gro lensidan, kot sa tim i groupe.    

E zot kontiny zot bann investigation. Zot fer lenvestigasyon dan 
nenport ki size. Mersi.  
 
 



MR SPEAKER  
Thank you, Minis. Ti reste keksoz pou adrese.  
 
MINISTER ERROL FONSEKA  
Yah! Thank you. Mersi Onorab, pou ou kestyon. Mon a pran zis, sa 
bout lo lekipman pou bann lifeguard.  E definitivman, access and jet 
ski all that, i fantastik.  

Me menm, menm mon’n koze lo sa size. Me selman, ou konnen 
ler ou pa ankor train ou dimoun ou napa ase, ou pou al rod en jet 
ski. Par ler plito, akoz sa jet ski ou bezwen maintained li. Avan ou 
start li, ou li ou bezwen okip li byen.  

E ou bezwen, ler ou fini wash li down, okip li, fer li, fer li toultan 
an mars ek bon maintenance.    
 Me right now, nou pe, lo sa sityasyon zis pou train nou lifeguard. 
So mon pa oule, met the card before the horse.  Annou, annou fer nou 
training lifeguard, annou bann lekipman parey, normal boards. Zot 

bann basic lekipman ki zot annan ki, zot konn servi li osi.  
 I pa zis lekipman, ou bezwen konn servi li. So sa bann progranm 
i la, nou pa pe oubliye sa zafer jet ski. Mon krwar en bon asset pou 
annan, definitivman en bon asset.  

Me selman i pa premye keksoz nou bezwen pe fer. Ou sizesyon 
lo, interaction ek bann lotel. Especially lo sa bann touris, i al dan 
bann landrwa en pti pe dan bann zete.  Sa en keksoz ki ongoing, 
ongoing. Me selman en keksoz ki nou tou nou bezwen, zwe en rol 
ladan.  Mersi Mr Speaker.  
 
MR SPEAKER  
Thank you. Yes, nou a terminen Onorab Pillay.  
 
HON SEBASTIEN PILLAY   
Mersi Mr Chairman. Mr Chairman mon apresye larepons ki CFO in 
donn mwan, regarding bann rapor. E mon dir li mersi. Me selman 
mon kestyon, sete i ti vin ver kapasite, SFRSA pou fer lenvestigasyon 
vizavi Bidze ki zot in gannyen.  
 Ou'n dir nou, nou annan en lekip ki fer lenvestigasyon. Mon ti 
a kontan konnen presizeman konbyen dimoun, ki annan dan sa 
lekip? E eski zot form par en lekip, en unit separe ki regard bann 
lenvestigasyon? Oubyen zot ganny called in, sak fwa ki annan en 



lensidan, en lensidan dife, apre pou zot kapab vin, pou zot vin fer 
lenvestigasyon.   
 Mwan sa ki mon le sey konpran, si zot egziste akoz mon mon’n 
sey lir otour sa size dan bann lezot pei.  

Sa group ki fer investigation, zot ganny serten training spesifik. 
Zot ganny bann training adisyonnel. Byensir ou bann Zofisye i annan 
bokou leksperyans, mon pa dout zot abilite. 
 Me selman pou mwan vwar si ase resours pe ganny mete. And 
then zis an terminan Mr Chairman. Mon ti a kontan demann CFO si 
tou keksoz in ok avek nou ladder? Nou high rise vehicle. Mersi Mr 
Chairman.  
 
MR SPEAKER  
Thank you. CFO ou annan de pwen la.  
 
HON SEBASTIEN PILLAY   
Mr Speaker mersi. Onorab mersi. Si oule, nou napa en Fire 
Investigation Unit, li menm li lo son own. Selman nou annan en group 
staff ki’n trained dan sa laliny.  

Letan i ariv en emergency, se nou pick 5 dimoun ladan, pou zot 
kapab conduct en investigation. E zot in ganny training avek bann 
profesyonnel international deor, dan sa laliny.  

Pou lemoman, nou napa en tim parey. E sa mon krwar i lo nou 
progranm tou mannyer, pou nou annan en unit. 
 Ki pou responsab, pirman zis pou investigation letan i ariv en 
lensidan. E tou sa, i tonm i pou tonm anba prevansyon si oule, li 
menm. Dezyenmman ki ou'n demann mwan si sa, ALP Arial Platform 
Ladder i korek. Wi, teknisyen fek sorti isi trwa semenn pase.  

E zot in fer tou travay, ki sa masin i pe fonksyonn normal e 
advice ki nou ti’n gannyen ki mwan mon’n ti’n gannyen, zot in dir 
mwan. Mon pa ti pou kapab servi sa masin, zour ti annan sa lensidan 
la anba, otherwise ti pou annan kek risk ki nou ti pou responsab. 
Mersi Mr Speaker.  
 
MR SPEAKER  
Thank you. CFO. Bon avek sa mon ava demann bann Manm pou vot 
lo Bidze, pou Seychelles Fire and Rescue Services Agency, ki lo paz 
286 ziskan 292, pou en total R80milyon296mil. Manm ki an faver lev 
lanmen silvouple? Byen Madanm Clerk, mon’n vwar tou dimoun vote. 



 Vot lo Bidze pou Seychelles Fire and Rescue Services Agency, 
paz 286 ziskan 292, pou R83milyon 296mil. 31manm in vot pour, 0 
kont e 0 abstansyon.  

Byen Bidze in aprouve par Lasanble. Mon a remersye, mon 
krwar a se pwen finalman nou a dir orevwar Minis osi. Mersi pou ou 
long partisipasyon. E mon remersye osi lezot zofisye SFRSA, CFO e 
Mr Lemiel. E mon swet zot bonn kontinyasyon.  
 Nou a les zot fer zot depar. Nou a fer en, nou a pran en pti break 
sanitizing.  
 

(technical break) 
          
 

THE JUDICIARY 
 
MR SPEAKER  
Bonn apre midi, e byenveni bann Zofisye sorti Judiciary. Mrs Juliana 

Esticot, son Registrar, Ms Peggy Nassib Financial Controller e Ms 
Nichole Mathurin son Director Human Resources.  
 Mersi pou zwenn nou, pou konsiderasyon sa Bidze. Mon a 
demann madanm Registrar pou fer en lentrodiksyon lo son Bidze, 
please. Madanm ler ou pare.   
 
REGISTRAR JULIANA ESTICOT 
Mersi Mr Speaker. Bonn apre midi Mr Speaker, tou Manm Onorab, 
zofisye Minister Finans e tou dimoun ki a lekout.  

An 2021, nou Bidze orizinal ti 80milyon 893mil, nou Bidze 
Revize ti 79milyon 391mil ki fer en rediksyon R1milyon 502mil. An 
2022 nou alokasyon Bidze i 77milyon 174mil, ki reprezant en 
rediksyon 2milyon 217mil konpare avek Bidze Revize.    

Sa rediksyon i akoz, en rediksyon 5.5milyon anba ‘non-financial 
assets’ comme swivan;  

An 2021 nou ti resevwar 4milyon 795mil, pou proze Lakour 
Mazistra pou fer en peyman final.  

877mil pou ranplasman tiles dan Supreme Court ek Lakour 
Dapel.  

1milyon 400mil pou penn anndan Building Palais de Justice. 
Sa 77milyon 174mil, i konpri 35milyon 809mil pou ‘wages and 

salaries. 



   39mil 866mil pou ‘goods and services. 
 1milyon 500mil pou de proze kapital.  
Enn, 1milyon 200mil pou kreasyon lofis adisyonnel ek arsiv, 

dan attic.  
E de, 300mil pou sanz bann fire hose reels e adres serten 

konsern an relasyon avek fire and safety.   
Sa Bidze i pou deservi, 5 Ziz Lakour Dapel, ki enkli 2 etranze e 

non-rezidans. 9 Ziz Lakour Siprenm en Master Lakour Siprenm, en 
Rezistrar Lakour Siprenm, 6 Mazistra ki enkli 2 etranze. 180 staff, ki 
enkli 6 etranze. 30 manm Tribinal ki enkli Rent Board ek Juvenile 
Court. Mersi Mr Speaker.  

 
MR SPEAKER  
Byen nou a pran kestyon bann Manm.  E Onorab Aglae i kapab 
komanse. Onorab premye.  

 
HON EGBERT AGLAE  
Mersi Mr Speaker. Bonn apre midi, panel Zidisyer. I byen sa bout 
devan nou vwar zis bann madanm. Mon ti a kontan premye kestyon, 
nou konnen nou'n fer en fas avek pandemi COVID.   
 E souvandfwa pandan sa bann letan, Lakour ti bezwen vwar li 
pe fermen osi. Mon ti a kontan demann, lo kot i konsern bann backlog 
cases. Eski zot pe kapab, met lanmen lo la. Pour kapab catch up, 
avek sa bann defi, ki zot in vwar zot pe fer fas avek?  
 Dezyenmman ou nonm detrwa sonm dan kot i konsern 
maintenance.  Si ou ti kapab petet, eksplik nou en pti pe, ki travay 
imedyat. Anvi ki ti annan bann sityasyon kot Lakour li menm bann 
difikilte. Ki bann travay imedyat?  

Mon ti tann Sef Ziz osi, ti pe fer referans avek serten travay, 
avek serten led ki lakonpannyen ti pou ede.  

Eski   nou kapab ganny en pti leklersisman lo sityasyon, lo sa? 
Apre kontrent challenges, ki ki'n monte souvandfwa, se travay avek 
sirtou bann Lawyers.  

Eski bann lantant mon kapab dir, la an se moman, pou kapab 
rezourd sa bann problenm, ki koz bann gran dele, in kapab met en 
pe anba kontrol? Mersi.  

 
MR SPEAKER  
Mersi Onorab.  Madanm   Registrar, ou a pran bann kestyon. 



 
REGISTRAR JULIANA ESTICOT 
Mersi Mr Speaker. Konsernan bann case backlog, wi pou lemoman 
nou annan en pe case ki, ki an retar, quite en bon, en signifikan case.  
 Parey ou konnen sa i akoz COVID. E pou en bon pe letan, 
Lakour ti bezwen fermen, nou ti pe pran zis rimann avek bann urgent 
matters. Apre letan nou'n, apepre 4mwan konmsa ti fermen Lakour.  

E letan nou'n reouver, nou'n vwar nou, nou bezwen pran, ouver 
li par faz. E pran serten case, ki ti en pti pli priyorite. E apre la 
gradyelman nou'n, extend li tou bann diferan case, ki nou pe pran. 
Si ou pou demann mwan personal backlog.  

Mon pe koz ou, nou annan bann case i ganny fikse, ziske la 
aktyelman ki'n ganny set pou ekoute, Novanm 2022. Savedir i pe 
montre ki kantite retar, nou'n annan. E ki kantite case nou annan 
kot Lakour.  

E nou pe sey nou mye, nou konnen i pa fasil. So an menm tan 

nou pe fer virtual hearing, pou bann temwen, ouswa bann konplenan 
or defandan ki aletranze. 

  Akoz sa vwayaze i osi ede pou fer nou ganny backlog. Akoz sa 
bann dimoun pa pe kapab antre dan pei, pou en serten rezon, zot 
border i frenmen, or pou zot vwayaze.  

So nou pe fer virtual hearing en kantite. E sa i pe ede clear en 
pti pe sa backlog. Me selman gradyelman, nou konfidan, ki i pa pou 
deswit. Me selman avek letan nou pou kapab redwir sa kantite 
backlog ki nou annan.  

Konsernan maintenance. Sa ki ou ti pe nonmen se, sa proze 
external painting avek bilding Palais de Justice.  

Parey si ou pase ou pou vwar zot in met, bann dokiman, 
scaffolding pe komans penn. So sa ti konmanse, sa i avek en, i en 
donasyon Sinwan, ki nou ti’n gannyen. 

E en konpannyen, Sinohydro, ki pe fer konpannyen Sinwan. E 
i ti komanse le 18 Oktob 2021. E i ekspekte konplete dezyenm 
semenn Fevriye 2022. Pou lemoman kote ki vir kot nouvo, bilding 
Lakour Mazistra in fini penn.  

E la zot pe penn devan bilding, son fasad kot Palais de Justice. 
Apre zot pou bouz akote ki vir kot bilding Lasanble Nasyonal, apre 
zot pou pe penn li bor deryer.    

Kote challenges avek Avoka. I toultan en challenge pou nou. 
Akoz par egzanp la nou annan, pou lakantite Avoka nou annan, en 



senkantenn. E nou vwar nou, i annan par egzanp i annan Senior 
Lawyers, pa zot tou ki vin souvan Ankour. E i annan bann ki pe retire 
pou rezon lasante, ouswa pou zot laz.  

Epi nou annan bann ki. Menm si zot annan license, zot pe 
plizoumwen konsantre dan offshore. Mon mazinen laba zot fer pli 
byen. E sa i toultan met enn pti pe, i en challenge pou nou. Akoz 
menm si nou annan detrwa bann nouvo ki vini. Me i pa sifizaman 
pou nou kapab ede, pou nou meet nou target parey nou anvi.  

So i toultan en defi pou nou.   Mersi Mr Speaker.  
 

MR SPEAKER  
Thank you, madam Registrar. Onorab Sandy Arissol. 
 
HON SANDY ARISSOL  
Mersi Mr Chair. Bonn apre midi madam Rezistrar avek ou lekip. Mon 
ti anvi demann ou kestyon in regards to menm laliny ki Onorab Aglae 
in dir. 

 Selman ou konnen, i annan plizyer dimoun ki letan Lakour   i 
rann en zizman. I ganny son zizman li sa dimoun.  

Be i esper en kantite letan, pou li ganny son dues. Oubyen 
senpleman i santi poudir, sa dimoun ki Lakour in donn son zizman, 
pa pe ekout Lord Lakour parey nou dir.  

Prezan mwan mon kestyon, se kote ou ale, pou ou ganny 
rekour? Si mon pa anvi retourn ankor kot mon Avoka. Eski mon vin 
kot madanm Rezistrar, mon al kot Sef Ziz. 

 Pou bann dimoun ki pe ekout nou laba deor, pou zot konnen 
egzakteman letan Ziz in donn en zizman, i bezwen ganny egzekite. 
Kote sa bann dimoun i ale pou ganny rekour? Mersi Mr Chair. 
 
MR SPEAKER  
Mersi Onorab Arissol. Madanm Registrar.    
 
REGISTRAR JULIANA ESTICOT 
Mersi Mr Speaker. Lo kote zizman letan en zizman i ganny rann, so 
sa kliyan parey ou pe sir si i annan son Avoka, i sipoze lyez ek son 
Avoka akoz, parey ou konnen, i annan bann dimoun ki fer rapel. 

 Apre i annan bann ki pa fer rapel, zot zis les li koumsa menm. 
So sa Avoka i bezwen lyez avek Lakour pou kapab fer en egzekisyon 
sa zizman.  



So i annan ki bann, bann dimoun endividi, zot menm zot vini. 
Zot vin kot Biro Rezistrar e zot vin rod advice ki mannyer zot pou 
proceed. Apre i annan bann dimoun ki atraver zot Avoka, zot Avoka i 
drafte zot aplikasyon pou egzekit zizman. 

E la letan i anvoy kot Rezistrar, e la nou, nou fer le neseser pou 
sa zizman ganny egzekite. So i annan de diferan fason fer. I annan 
bann ki zot menm endividyelman. Par egzanp i annan dimoun ki'n 
ganny legal aid. I pou court presentation, apre ouswa zot in ganny 
petet advice and drafting.  

Apre zot in bezwen dan zot pos, pey en Avoka pou reprezant zot 
Ankour. E la apre zot vwar zot, zot napa sa, larzan pou zot kapab pey 
sa Avoka pou kontinyen vin fer egzekisyon. E la zot vini, nou sey ed 
zot mannyer nou kapab.  

Me selman apre i annan sa lot, parey mon pe dir ou ki si ou 
annan ou Avoka. Sa ou Avoka i sipoze son louvraz pou li fer sir, sa 
zizman ki'n ganny donnen i ganny egzekite. Mersi Mr Speaker.        
 
MR SPEAKER  
Thank you, Madanm Registrar. Onorab Mondon.  
 
HON TERENCE MONDON  
Mersi Mr Chair. De kestyon. Mon premye kestyon i konsernan 
‘security and enforcement. Mon vwar ki i annan en logmantasyon 
1milyon 82mil. Pou sa provizyon, mon anvi konnen akoz sa, sa 
ogmantasyon? 

 E dezyenmman mon vwar ‘office building rent’. Li osi i sorti 
489mil pou vin740mil, ogmantasyon R250mil.  
 Si kapab donn nou en pe leklersisman. Mersi Mr Chair.    
 
MR SPEAKER  
Thank you.  Madanm Registrar pare pou adrese?  
 
REGISTRAR JULIANA ESTICOT 
Mersi Mr Speaker. Lo kote sekirite, ‘security and enforcement’. I 
annan 1milyon 82, i annan 1.082milyon. Sa i sekirite pour sa de Ziz 
ki'n ganny apwente. Sa de nouvo Ziz.  
 Akoz dan Bidze oparavan, nou ti'n mete pou 2020. Apre nou ti 
annan retar dan lapwentman sa de Ziz. E nou ti bezwen ganny retire. 
E la nou’n remet li ankor pou 2022. Akoz nou annan sa de Ziz ki'n 



ganny apwente e zot pou bezwen sekirite kot zot lakour. Se pour kwa 
rezon i annan sa logmantasyon. Me si ou pou konpar li avek 2020, i 
pa vin en logmantasyon.    

Lo kote building rent. Nou annan, mon zis anvi, mon zis mon ti 
a kontan si ou reponn ou kestyon akoz i paret mwan mon pa'n sezi 
li byen mwan. Silvouple.  

 
MR SPEAKER  
Wi Onorab Mondon ou a klarifye. 
 
HON TERENCE MONDON  
Mersi Mr Chair. Wi pou ‘office building rent’, i ti 489mil sa lannen. E 
la mon vwar en provizyon 740mil pou lannen prosenn, 251mil an 
plis. Mersi.  
 
REGISTRAR JULIANA ESTICOT 
Mersi Mr Speaker. Ok, pour sa anba ‘Office building rent’. Ki nou’n 
fer se ki. Letan ti dir, ti pou annan sa, ti pou lyez ek bann landlord 
pour zot kapab fer rediksyon, 25poursan, pour nou kapab pey bann 
rent, 
pa tou landlord ki ti'n donn nou, nou ti'n retire dan Bidze avan. Akoz 
nou ti pe ekspekte tou landlord, ti pou comply e donn nou 25poursan. 

 E nou'n, vwar ki pa zot tou ki'n agree pou donn nou. Se pou sa 
rezon ki vwar 2022, nou’n re-azout li ankor dan Bidze 2022, pour 
kapab cater pour sa 25poursan bann landrwa kot nou pa'n gannyen. 
So se pour sa rezon ki annan en rediksyon. Mersi Mr Speaker.  
      
MR SPEAKER  
Thank you, Madanm Registrar. Onorab Esparon.  
 
HON REGINA ESPARON  
Mersi Mr Chair. Mr Chair enn bann major achievement pou 2020-

2021, se ki zot in nobou entrodwir en digitalized database for legal 
aid.  
 Mon kestyon se ki. Eski i annan en, en rates standar lo bann 
tes legal aid, ki mannyer zot pey bann Avoka?  

Parski konplent mazer ki annan se ki bann kliyan ki ganny legal 
aid, i dir poudir ki case i trennen. Zot ale vini Ankour, parske Avoka 



pe fer bann case ki pli rantab, olye konsantre lo bann case ki zot pe 
ganny legal aid. 
 Eski i annan en standard rate lo ki fason zot pey bann Avoka ki 
ganny legal aid? Mersi.     
 
MR SPEAKER  
Mersi. Madanm Registrar.  
 
REGISTRAR JULIANA ESTICOT 
Mersi Mr Speaker. Lo kote sa database legal aid. Li i plizoumwen lo 
bann lenformasyon ki nou anmase letan nou pe fer - I annan bann 
dimoun i submit zot laplikasyon.  

E nou i annan sa bann lenformasyon ki nou anmase, nou met 
dan sistenm, pou nou kapab konnen. Par egzanp sa dimoun konbyen 
fwa in vin rod legal aid, si i ti gannyen, si i pa'n gannyen, pour ki 
rezon eksetera. 

 E bann lenformasyon ki apre nou ganny demande, nou kapab 
prodwir. E an menm tan status zot case. Zot laplikasyon kote in arive. 
Si i ti ganny aprouve, e si i pa'n ganny aprouve, eksetera. Sa i sa 
database.  

Me selman lo kote standar, pou pey bann Avoka. Nou annan en 
Legal Aid Act, ki ladan li, i annan son bann diferan pri, bann diferan 
lenstans. Par egzanp si ou pe zis advice en drafting konbyen i arive. 
Si ou pe fer court representation, civil konbyen i arive, Magistrate 
Court, Supreme Court, Court of Appeal.  

Si ou pe fer case kriminel, pour murder, pour bann diferan case. 
So sa nou annan en Lalwa ki gouvern sa. E i annan bann diferan pri 
ladan.  Wi, nou ganny konplent avek manm piblik, ki i annan de letan 
bann Avoka zot vreman pa pe konsantre dan zot case. 

 E sa bann letan koumsa ler nou ganny bann konplent. 
Normalman nou lyez avek bann Avoka, pou nou sey vwar ki arive, or 
pou ki rezon.  

Me solman parey mon'n dir, nou annan en Lalwa ki gouvern sa 
bann diferan pri. E pou lemoman, nou pe fer provizyon pour nou 
reviz sa Lalwa. Akoz nou’n vwar poudir i annan bann, lezot fre ki nou 
bezwen met ladan.  

Par egzanp nou annan bann Avoka, ki ale zot, zot al overnight. 
Par egzanp si, par egzanp Praslin i annan bann case ki pran Praslin, 
nou annan bann Avoka ki ale. Petet de trwa zour zot trial pou deroule.  



E zot vwar li difisil, petet ler ki pe mete pour zot monte, desann 
lo avyon, lo bato. So zot reste. E si zot in ganny legal aid, i annan ki 
vini i vin claim avek nou zot bann expenses ki zot in fer, depanse. So 
nou pe sey gete ki mannyer nou kapab, ant, met tousala fer antre 
dan Lalwa.  

So nou dan proze pour komans reviz sa, Lalwa Legal Aid. Mersi 
Mr Speaker.  

 
MR SPEAKER  
Thank you. Madanm Registrar. Onorab Lemiel.  
 
HON SYLVANNE LEMIEL 
Mersi Mr Chair. Bonn apre midi Registrar avek ou lekip.  Dan zot 
bann maintenance, usually ki zot fer. E la nou pe get bann, Lakour 
Mazistra. Nou konnen Anse Royale, i annan enn. Dan tou sa Bidze 
ki'n pase, zanmen mon'n vwar okenn sonm larzan, ki zot mete, petet 
pou fer en pti renovasyon lo sa Lakour. 

Akoz ler nou gete prenon kont laz sa Lakour li menm. Mon ti a 
kontan konnen osi, petet Madanm   Registrar. Ki lavenir Lakour 
Mazistra Anse Royale, akoz deza ki nou konnen i annan sa land use 
plan. E dan sa landrwa kot zot ete i sipoze for commercial.  

So ki, ki lavenir Lakour Rezistrar Anse Royale? Mersi.  
 

MR SPEAKER  
Thank you Onorab. Madanm Registrar.  
 
REGISTRAR JULIANA ESTICOT 
Mersi Mr Speaker. Lo kote Lakour Anse Royale, parey ou konnen pou 
serten letan, ti'n fermen.  E nou pa ti pe servi sa se akoz nou ti'n 
ganny dir sa bilding pou ganny demoli or renovate. Sa lenformasyon 
ki nou ti annan.  
 Me apre nou'n vwar poudir Lapolis in re-aranz son Kordgard. E 
nou’n demann permisyon pou nou kapab, i en pti pe ptipti nou 
lespas. So lefe ki Lapos in sorti, nou sey demann permisyon, pou nou 
kapab osi pran Lapos. Pou azout kot Lapos ti ete, pou azout ek nou. 
 Me selman, lo kote renovasyon, se pour sa rezon ki ou vwar nou 
pa'n zanmen met li dan Bidze. Akoz se sa lenformasyon ki nou ti'n 
gannyen, ti'n dir nou pou sorti. E nou pou ganny reallocate.  



E nou ti'n deza komans rod, bann landrwa kot nou pou kapab 
ale, pou nou kapab bouz nou Lakour.  
 Me parey ou konnen, bann bilding ki pe fer, nou lespas, lafason 
lespas i fer, i pa posib pou nou met en Lakour. Nou bezwen en bilding 
spesifik pou met Lakour ladan. Akoz son bann diferan lofis ki nou 
bezwen.  
 E lafason ki Lakour i ganny set, son setting avek sa bann bilding 
komersyal, i difisil pou nou kapab antre. So, e la nou’n ganny dir ki, 
bilding pa pe kraze. Sa dernyen lenformasyon ki nou’n gannyen, e pe 
reste. 
 Se pour sa rezon prezan, ki nou ti'n retourn dan bilding. E 
gradyelman avek bann savings ki nou’n fer, by faz, nou’n nobou fer 
serten renovasyon. Par egzanp nou’n sanz ceiling, nou’n sanz son 
roofing, nou'n sanz tiling ater. Ti'n fele, ater lo floor, nou’n sanze nou'n   
remet tiles.  
 Nou’n bouz, dan sa dan Court Room, apre nou'n bouz dan 
Registry kot, lately nou fek fini fer son bann. Nou’n penn eksetera.  
Re-plaster li. E i reste nou prezan pou nou, bouz lo kote back to 
Lakour pou nou sanz sa bann vit, akoz ou konnen i bann vit ansyen. 
Son laport eksetera, nou deza pe ganny problenm avek. Swa i ouver, 
i reste ouver, swa i fermen ou pa kapab ouver li. 
 Pou rezon sekirite, prezan i bezwen reste fermen. So, nou pe 
gradyelman by faz bouz lo la. E la ki nou’n ganny dir poudir, nou pa 
pe bouze, so nou pe vwar li koman en priyorite pou nou sey fer sir ki 
nou ganny ase, finansman pou nou kapab fer renovasyon.  

Me solman gradyelman, nou pe nobou fer serten keksoz enn pti 
pli priyorite. Akoz i pou quite en big project letan nou pou met li. So i 
pou dan en Bidze, en bon groser konponan dan en Bidze. Akoz, sa 
kalite materyo ki sa bilding i ganny fer avek, i vreman ansyen.  

E menm si nou fer sa bann renovasyon, nou pe get li zis koman 
pou enserten peryod letan in the short run. But in the long run la ki'n 
dir nou pe reste, so, nou pou bezwen en bon groser Bidze pou nou 
kapab fer en bon travay avek.  Mersi Mr Speaker.  
  
MR SPEAKER  
Mersi. Madanm Registrar. Kestyon Onorab Pillay. 
 
HON SEBASTIEN PILLAY  



Mersi Mr Chairman.  Bonn apre midi, bann zofisye from Zidisyer. E 
bonn apre midi tou dimoun ki ale kout. Mon le komans lo en pwen, 
ki ti'n ganny raised.  

Me ki mon santi pa'n, pa'n vreman ganny adrese. An relasyon 
avek sa size legal aid. Ok, ou'n dir i annan en Lalwa ki determinen. 
Be sa Lalwa mon krwar se Zidisyer, menm li ki deside lekel sa bann 
rates ki pou ganny sarze anba avek legal aid.   

Prezan, ler en dimoun i indigent, indigent. Ler en dimoun i 
bezwen, en Avoka usually si i pa kapab peye i apply pou legal aid.  
Nou ti a kontan konnen anba sa Bidze, konbyen zot pe mete 
egzakteman pou kouver legal aid, spesifikman.   

Mon vwar sa konponan legal fees, mon pa konnen si sanmenm 
sa ki nou pe koz lo la. So mon ti a kontan konnen konbyen 
egzakteman ki zot pe mete pou zot kouver anba la.  

Prezan dezyenmman anba Curatelle Act, i annan provizyon pour 
ki en Master Supreme Court, i ganny apwente koman Curator.   E in 
set out osi saler, pou Curator. Lefe ki Lalwa pa ankor vin anfors.  

Eski Master Supreme Court, in ganny sa apwentman? E eski i 
pou ganny reminere, swa anba Bidze Zidisyer la, oubyen eski i pou 
ganny reminere anba Bidze the Curator? Parey nouvo Lalwa i 
prevwar?  

E mon dernyen kestyon. Lakour in fer, in fer sorti sa desizyon 
resaman regarding filming dan Lakour eksetera. I annan bokou lezot 
pei, i annan bann desizyon parey.  

Eski zot pe fer, provizyon pour ki i annan serten travay ki ganny 
fer an sa ki konsern akse, oubyen lafason ki bann dimoun ki, 
sispekte. Oubyen mon dir menm sispekte, akoz zot pa ankor ganny 
ni kondannen, ni swa formally ganny charged avek bann sarz. 

La nou pe koz pou nenport ki. Eski i annan provizyon anba 
Bidze, ki Lakour i annan lentansyon pran en desizyon pour amenaz 
landrwa pou fer, pou al anliny avek sa desizyon ki zot in pran 
regarding bann antre, bann dimoun ki bann sispe dan bann ka ki pe 
vin Ankour? Mersi Mr Chairman.  
 
MR SPEAKER  
Mersi Onorab. Madanm Registrar. Ou repons please. 
 
REGISTRAR JULIANA ESTICOT 



Mersi Mr Speaker.    Pour legal aid, parey konsernan sa Lalwa, note 
dan Bidze pou lannen 2022, nou'n met 2milyon 220mil, pour anba 
Legal Aid Fees.  

E se sa ki nou pou servi pou nou pey bann Avoka, letan zot fer 
bann case legal aid. Sa i parey egzanp pour sa lannen 2021, nou’n 
annan parey mon’n dir, nou'n annan serten case ki’n retarde. E nou 
annan bann, case ki’n ganny bouze pou 2022.  

So prezan 2022, otomatikman, nou pou annan plis Avoka ki 
pou claim zot legal aid. E se pour sa rezon nou annan sa kantite 
larzan ki nou'n mete.  

Me solman pour, konsernan zot peyman parey mon pe dir, pou 
lemoman napa an plis ki nou kapab fer ekspekte pou cater pour sa 
ki, according to sa ki Lalwa i dir.  

Me solman parey mon pe dir, nou pou fer revizyon. So ler nou 
fer revizyon, nou kapab pran konsiderasyon bann lezot challenges ki 
vin avek. E nou kapab, prevwar poudir i pou annan plis expenses ki 
pou vin avek.  

Me selman nou'n met sa sonm akoz sa i sa sonm ki nou'n 
prezimen. Nou pou bezwen baze lo lakantite case ki nou pou annan. 
So nou pou annan 2milyon 220mil, ki nou'n mete dan Bidze pou 

2022, pou peyman legal aid.  
Konsernan Curato,, Master Supreme Court li, in ganny apwente 

anba Lalwa Zidisyer. E pour Curator li, i annan parey ou pe dir, i 
annan the Curatelle Act. E Curatelle Act i fer provizyon, ki letan napa 
en Curator ki'n ganny apwente. Master i pran sa bann louvraz ziske 
ler sa Curator i ganny apwente.   

Pou lemoman nou napa okenn landrwa or okenn diskisyon 
konsernan si Master i sipoze, ganny en lot saler par lao sa. Akoz ki 
arive, se ki oparavan sa louvraz ki Curator pe fer konsernan bann 
case. Sete Master Supreme Court ki ti pe fer.      

So pou lemoman napa okenn diskisyon, ki'n dir nou poudir, 
apard Master, apard son louvraz ki i pe fer as Master of the Supreme 
Court, i bezwen ganny en lot saler adisyonnel. Pou li fer sa bout 
Curator sa bout ki Curator i sipoze fer.  

So si an ka i annan okenn, koze lo la ki vini, then nou pou napa 
swa. Me selman dan Bidze pou sa lannen 2022. Nou pa'n fer 
provizyon pou sa. So pou lemoman koumsa ki ete.  

Apre konsernan filming, Ankour. Parey ou pe konnen, nou 

annan bann issue konsernan bann dimoun ki vin filmen lo telefonn 



apre zot poste lo WhatsApp eksetera. So nou, nou pa'n fer provizyon, 
akoz sa bann lensidan fek arive resaman e Bidze ti'n fini ganny 
submit eksetera.  

So in tro tar pou nou fer okenn provizyon pour sa. Me selman 
nou’n bezwen fer sorti serten, kominikasyon ki, i pa anpese filmen. 
Kot Lakour, par egzanp bann medya, zot in filmen zot.  E zot lyez 
avek nou PRO e zot vini, avek aprouvasyon   sa Ziz. Si sa Ziz i permet, 
zot ganny drwa filmen anndan, if not zot filmen deor dan, dan bann 
koridor eksetera, anba Lakour. 

Me solman, lo kote manm piblik, nou pe - i annan bann serten 
travay ki pe ganny fer. Akoz nou'n vwar poudir parey ou konnen 
dimoun i, i ganny, i inosan ziska ler i ganny trouve koupab. So sa i 
bann keksoz ki nou pe sey travay lo en keksoz, la ki sa lensidan in 
arive.  

Me selman i en pti pe tro boner pou mwan kapab dir ou, ki bann 
lezot devlopman ki annan. Akoz sa i fek arive, prezan ki serten keksoz 
pe ganny fer. So mon pa pou kapab speculate lo la. Ouswa dir en 
keksoz ki mon pa konnen or mon pa asire ki mannyer i pou fini.  

Me selman, parey ou konnen, parey mon’n dir ou bann medya, 
bann medya zot, zot ganny drwa vini ek zot camera eksetera. E zot 
filmen, e zot raport lo la.  

E nou'n fer training pou zot, zot konnen kisisa ki zot raporte. E 
kisisa ki zot pa raporte, e kan ki zot raporte.   Mersi Mr Speaker.  
 
MR SPEAKER  
Yes, Onorab Pillay. Klarifikasyon.  
 
HON SEBASTIEN PILLAY  
Mersi  Mr Chairman.  Mersi pou ou larepons Registrar. Sa kestyon lo 
Master mon’n zis demande akoz mon krwar, letan nou ti pas sa 
Lalwa, kestyon ki nou ti raise avek Vis-Prezidan sete zisteman sa.  

Si sa dimoun pou fer louvraz, i pou fer en louvraz adisyonnel, i 
pou bezwen ganny reminerasyon. Sa ki nou ti ganny dir se ki pou 
annan en konponan ki pou ganny pran anba son lofis menm akoz i 
annan en Bidze ki'n ganny allocate pou li, ki tonm anba, mon krwar 
ki tonm anba Biro Prezidan.  

So sa i en keksoz ki zot, zot pou bezwen gete vizavi sa en endividi 
ki pou fer sa travay. Mon le retourn lo sa pwen, legal aid Mr 



Chairman. E Rezistrar in dir nou i annan 2 pwen ekek milyon ki'n 
ganny, ki'n ganny allocate pour legal aid.  

Sa ki mon konnen, e lefet ki mon’n ganny sans loportinite 
enterakte ek mon bann koleg, isi dan Lasanble ki Avoka, e zanmi ki'n 
lekol ek mwan ki Avoka. I annan en serten kantite resours ki Avoka 
i bezwen met dan son case, pou li kapab ganny en case.  

E ler en dimoun i pran en Avoka avek legal aid. Souvandfwa 
konsern ki annan se ki si, mon pa konnen ki mannyer i marse i si. 
Me si sa Avoka, i bezwen fer aplikasyon pour larzan adisyonnel, 
regarding son case, sa i subject to an approval, ki bezwen gannyen. 
Mon pa konnen si i bezwen, en flat fee.    

So kestyon ki Lasanble pe demande, mon krwar i swiv kestyon 
ki'n ganny demande bomaten, si ou pe satisfer ambit Konstitisyon 
pou fer sir ki sa dimoun i ganny due representation. En 
reprezantasyon, sa reprezantasyon i bezwen alaoter, sa case. Kwa ki 
zot fer pou asire, ki reprezantasyon ki'n ganny fer i alaoter sa case, 
oubyen in al above and beyond the call of duty, kot sa Avoka i deserve 
pou ganny son larzan, oubyen an plis?  

Eski ou annan en sistenm an plas, dan labsans en sistenm, kwa 
ki ou'n met an plas pou ou regarde, ki bann sanzman ki bezwen 
annan dan lakantite larzan ki ganny mete pou bann Avoka, ki pare 
pou pran bann case legal aid? 

 Akoz at the end of the day ou pa pou ganny Avoka, ki le pran 
case legal aid.    Mersi Mr Chairman.    
 
MR SPEAKER  
Mersi Onorab. Wi Madanm Registrar.  
 
REGISTRAR JULIANA ESTICOT 
Mersi Mr Speaker.    Lo kote ki nou mete an plis, or ki bann provizyon 
ki annan an plas. Apard sa Lalwa ki mon pe dir ou ki flat, i fix, sa 
sonm i fix.  
 E se pour sa rezon nou pe sey revwar, pou nou ogmant li. Nou, 
akoz nou'n pran, nou'n kont bann challenges ki bann Avoka i fer fas 
avek. Parey mon ti pe nonmen al Praslin eksetera bann deplasman, 
bann louvraz an plis. Par egzanp si sa dimoun ki'n sa aplikan i pa 
kapab deplase, i kot li ki ou bezwen al siny bann afidavit eksetera. 
So tousala nou pran kont, anba sa nouvo Lalwa, nou pou sey, aranze.   



Me selman ki nou annan an plas pou lemoman. Par egzanp 
bann case, kot nou vwar bann Avoka pe reprezant plis ki en kliyan.  

Par egzanp bann case kriminel i kontan annan bokou. Kot i 
annan trwa, kat lakize ladan, e sa Avoka pe reprezant de, trwa lakize.     
Ki nou fer se ki, sa Avoka li, i ekri e i les nou konnen poudir. In arive 
dan lepase, nou annan, par egzanp dan case Charita, i en legzanp.  
 Kot Avoka ekri e dir nou poudir, case ti sipoze - zot ti pe 
ekspekte sa case, i pou al ver serten peryod letan. E in escalate lo en 
pli long peryod letan. E pou gravite sa case eksetera, e zot in demann 
bann sonm an plis. E zot in kapab zistifye e siport zot demann.  

E la aprouvasyon in ganny donnen par Sef Ziz, kot zot in ganny 
bann reminerasyon adisyonnel. So pour lemoman, nou annan sa 
sistenm an plas. Me pa vreman bokou Avoka ki pe fer li. Petet mon 
pa konnen, si zot napa bann sipor, or adisyonnel, ou konnen bann 
lenformasyon an plis ki zot bezwen.  

Me selman, pou lemoman nou pe pran konsiderasyon sa bann 
case. So, on a case by case basis. Letan i vini i ganny konsidere. E 
aprouvasyon i ganny donnen or si nou vwar i pa merite, then i pa pou 
merite.  

Me selman nou annan an plas en sistenm. E in arive dan lepase, 
kot sa bann dimoun zot in menm gannyen adisyonnel, par lao larzan 
ki zot ti sipoze gannyen, as per Lalwa. Mersi Mr Speaker.      

   
MR SPEAKER  
Mersi Madanm Registrar. Byen nou a pran vot lo Bidze, pour The 
Judiciary ki lo paz 95 ziska 99. Pou en total R77milyon 174mil. 
Manm ki an faver lev lanmen silvouple? 
 Mersi. Bon vot lo Bidze, pour The Judiciary ki lo paz 95 ziska 
99. Pou R77milyon 174mil. 29 Manm   in vot pour, 0 kont e 0 
abstansyon. Donk Bidze in aprouve par Lasanble.  
 Premyerman, mersi delegasyon Judiciary, pou zot 
partisipasyon. E pou ed nou klarifye zot Bidze.  Mrs Esticot, Ms 
Nassib, e Ms Mathurin. Mon swet zot bon depar. E bonn 
kontinyasyon. Bann Manm, mersi pou zot travay, ozordi. Nou a repas 
dan Staz Lasanble pou nou, adjourn. 
 E nou pe adjourn ziske demen bomaten, 9er. E lo nou 
progranm, i annan Ministry of Development, Industry and 
Development. Byen, nou adjourn la e bonn sware.  
  



 
(ADJOURNMENT) 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
       

 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 

  
 
 
   
 
 
  
 
 


